
Matyu 1:1

Kun Snulat
Matyu

Mo gna senfala

Bé yom tehe kno Jisas te tonok,
yOom tau hol geta bé Rom fen homong
kmamal yom kul benwu y6 kem Ju.
Y0 gondn ali wen sendalu lemwot
be Rom no bé klamangen benwu le.
Sotu gonon ali mgel bé yo kem Ju yom
ali kdé bwis hbayaden kul yom tau
hol geta bé Rom. Wen kem Ju néléken
mo fen gel mtuk bwis bé yo kem kul
dumu Ju. Y0 se ali kenlit yo kem Ju,
mom kul dumu yom fen mtuk kul,
lelen glukas yom gel ntuk le.

Matyu se yom sotu Ju tehe gel mtuk
bwis bé kem kun dumu Ju. OKkom
be yoém ktaba Jisas du, t6d6 kendel
mimon, t0d6 tebelen yom sana tehe
kun nmo, ne du hlos baling sotu bé yo
kem sfolo lewu gel lemolo ke Jisas.

Wen tehe eles hsulat Dwata y6 kem
gna tugoden ekni ghak ebé yom tau
deng tehe eles néléken mo hkamalen
yom klamangen, duhen yom Misaya.
Dé tulon Matyu beé nim sulaten ni
lemwot bé yom gna Sulat Dwata mo
gonod le dmild du deng duhen Jisas
se yom hol Nga Dwata, yom Misaya
tendo gel nangat le. Bud tulonen kul
snéen 1a olon kem Ju du yom tnobong
Dwata, bede gomong tndbdngen yo
kem dumu tau bé klamangen benwu.
MO gonom hménég lebangen

1:1-2:23 YO kem tau tehe gond Jisas

gu semfu, ne yom kbalingen tau
te tonok

3:}[—12 Kun ktolok yom Jan gel mab-

ays

3:13-4:11 Kehbabtays Jisas ke Jan,

ne yom ktilow Seitan du
4:12-18:35 Ktolok Jisas be klaman-
gen prubinsya Galili
19:1-20:34 Kogow Jisas be syudad
Jirusalim

21:1-25:46  YoOm nmo Jisas be
Jirusalim bé yom hol son knden
talak tonok

26:1-27:66 Khatay le ke Jisas

28:1-20 Klowil Jisas, ne yom bud
kehegfanen be y6 kem gellemolo
du

Yo kem tau tehe gond Jisas gu semfu
(Luk 3:23-38)

1 Ni se kmo kestugoden yom goné
Jisas Krays gu semfu bé yom tehe ke-
hbalingen tau. Semfu gu be yom tehe
Dabid. Ne ke Dabid, sfu yom tehe
Abraham.
2Y6m Abraham ni, du se yom hol kun

ma yom tehe Isak. Ne mnga
yom Isak, duhen Jakub.

Tikong mnga Jakub, duhen Juda
ne yo0 kem dumun setwoli
hono logi.

3 Timbow mnga Juda kun, duhen
Pérés ne Sira. (YO boluy yé le,
Tamar)) Mnga Pérés, duhen
Hisron. Yom Hisron ni, ma yom
tehe Ram.

4 Tikong mnga Ram, duhen Am-
inadab. Mnga Aminadab,
duhen Nasun.

5 Mnga Nasun, duhen Salmun. Mnga
Salmun, duhen Buas. (Ne yod
boluy yé Buas, Rahab.) Mnga
yom Buas, duhen Ubid. (Ne yo
boluy yé Ubid, Rut.)

Timbow mnga nim Ubid ni,
duhen Jisi.

6 Mnga ke Jisi, duhen Dabid, yom tehe
sotu tau hol geta bé yo kem Ju.

Timbow mnga ke Dabid, duhen
Selumun. (Y6 yé Selumun, yom
tehe yehen Yuraya.)

7 Mnga yom Selumun, duhen Ri-
hubum. Mnga nim Rihubum,
duhen Abidya. Mnga Abidya,
duhen Asa.

8 Nim Asa ni, ma yom tehe Jihusafat.
Mnga Jihusafat, duhen Jihu-
ram.

9 Mnga Jihuram, duhen Usaya. Y0
kun nga Usaya, duhen Jutam.
Ne mnga Jutam, duhen Ahas.
Mnga Ahas, duhen Hisikaya.

10 Nim Hisikaya ni, hol kun ma yém
tehe Manasi. Mnga Manasi,
duhen Amon. Mnga Amon,
duhen Jusiya.

11 Mnga Jusiya, duhen Jékunaya ne
wen kem twolihen.

Umahu kom beé yom kul kdaw yo, yo
se yom gotu kegef le kul ebe Babilun
yo0 kem tau Israél.

12Y6m deng kkdl le ditu be Babilun
y0 kem tau y6 koni, mnga Jékunaya,
duhen Syaltil. Mnga Syaltil, duhen
Sirubabél.

13 Mnga ke Sirubabél, duhen Abyud.
Ne mnga Abyud, duhen yom
tehe Ilyakim. Mnga Ilyakim,
duhen Asor.

14 Mnga Asor, duhen Sadok. Mnga
ke Sadok, duhen Akim. Mnga
Akim, duhen Ilyud. Mnga

Ilyud, duhen Elyasar.

15 Mnga ke Elyasar, duhen Matan.
Mnga Matan, duhen Jakub.
16 Mnga Jakub, duhen Jusif. Du se
yom tehe myehen ke Midi, Yé
Jisas. Jisas se yom bnoluy le
Misaya, yom deng nélék Dwata
mo kmamal yém klamangen.
17 Duhen yo, sfold fat duléken mu-
god lemwot be Abraham efet kol be

Dabid. Ne bud sfolo fat duléken se
mugod lemwot bé Dabid efet kol be

yom kegef le kul ebé Babilun yom kdé

kem tau Israél. Bud sfolo fat duléken
se mugod lemwat be yom kegef'le kul

ebé Babilun efet kdl bé yom ksut Jisas
Krays, yom Misaya.

Ksut Jisas Krays
(Luk 2:1-7)

18 Ni se mo kewodten yom tehe ksut
Jisas Krays. YOm yéen Midi, deng
leninti yom sotu sawang logi boluyen
Jusif. Okdm yom gu laan le la deng
sgefet, t0d6 mlutut Midi mlan be Tu-
lus Dwata. 19 Nim Jusif deng leminti
ke Midi nj, tau tedeng kloloen y6 kem
hlau Dwata, okom bé nim kwen bnu-
tut Midi ni, 1&a mdoyden ke wen gono
Midi myak bé gonon wen. YO gonon
todod td lemifut mit du sko bé yom
deng klintihen du.

20 Yom igoen tolo hemdem du yém
y0, todd wen hogdéw Dwata gu beé lon-
git hegfan béléen bé knahen, monen

* 1:23 Isaya 7:14, 8:8,10.

mo du, “O Jusif, semfu gu bé Dabid,
béi hengaya myehen ke Midi abay
se lemwot be Tulus Dwata yom bnu-
tuten. 21 Angat logi yom ngaen, ne
y0 boluyem du Jisas, yaka du yom
lemwa y6 kem kun tau gu lem sala
le.” 22 Be ni kem ni, deng t6d6 tahu
edu yom tehe tulon Dwata hlanen be

yOm sotu tehe gna tugoden, yom mo-
nen,

23«“Angat wen sawang libun t6d6 mlu-
tut,

ne mnga logi, ne boluy le du
Imanyuwél™

(y6 lanen yom boluyen yo, tendo
no bélé tekuy Dwata).”

24 Timbow mukat Jusif be yoém
ktungoen y0, tddd nimonen yom deng
monen mo du yom hdgéow Dwata, ne
tddo nan e nangay Midi, nwiten ebe
gbnden. 25 Okom song sentungolen,
deng sut yom ngaen logi. Ne yo0 boluy
Jusif du Jisas.

2

Kauy le ke Jisas yo kem tau lemwot
figudmata kdaw

1 Be Bitlihim tehe gond Jisas sut,
yom sotu benwu udi bé prubinsya
Judiya. Be yom kdaw yo6, Hirod yom
tau hol geta be yo. Timbow deng
malu legen udi yom ksut Jisas, wen
kem tau hulung hménég blotik gdek
bé syudad Jirusalim, lemwot le fi gu
dmata kdaw. Wen snolok le be yo
kem tau bé y6, mon le, 2 “G6nbhen
sebla sut de yom nga mo angat geta
be y6 kem Ju? Deng ton me gu ditu
bélé me yom blotik mo il6 yom ksuten.
Nim n6goéw me ni, na me e hnddo.”

3 Mung kungol Hirod du yém mon
le y0, ya tey ktafa nawan, ne senged
se yo kem dumu tau be Jirusalim,
gbot tafanawale se kul. 4Omin Hirod
gotu semtifun yo kem tau geta bé yo
kem gel demsu ebé Dwata ne yo kem
tau gel tmolok hlau, snoldken bélé le,
monen, “Benwu du de gondhen sebla
sut yom Misaya, yom deng kun nélék
Dwata?”

5 Mon le se mo du, “Bé Bitlihim
gonOhen angat sut, yom sotu benwu
udi be prubinsya Judiya. Yaka deng
wen yom tehe snulat yom sotu tehe
gna tugod Dwata ekni, yom monen,

6 ‘Nim Bitlihim, sotu benwu udi glem
be yom kun benwu Juda.
Balu yom tey kudien, 1a kden na a
glaan be y6 kem syudad be yo,
yaka bé nim benwu udi ni génon
sut yom tau mo malak yo kem
dou tau Israél.” ”™*

7Be yom kungol Hirod du yoém tehe
hsulat Dwata y6, ominen lemifut tmi-
nok yo kem tau hulung hménég blotik
y0 koni, snoldken bélé le yom kdaw
kegfanen bélé le yom blotik ton le
y6. & Timbow deng tngdnen, ominen
hogéw kul ebé Bitlihim, monen mo
kul, “HI06s ye sen, mogow ye kut ebe
Bitlihim na ye e hnebel yom nga lomi
sutyo. Kesok ton ye, na ye e tulon dou
dini ani naw e ghdot hnodo se do.”

9-10 Tahu se, lemwot le. Beé yom tolo
kno le bé lan, t6do bud ton le yom
blotik tehe gfan bélé le bé benwu le.
Ya tey kehligal le bé yom bud kton
le du. To6do tendo holun tukd gna
kul efet htengen ta yom gon6 génon
nd yom nga. 11 Yom kkél le be yo,
t6d6 le husek elemen, ne ton le se
yom nga lewu le Midi, yom yéen. Uni
le mton du, t6d6 le henmung mtud
bukol klohoken ne ya tey kddyon le
du. Omin le makat yo kem kimu ali

mebtes nwit le mo basa le du. Wen
se tahu blowoOnen, ne wen se yom ali

minggel boohen boluyen insinsu ne
mira. 12Be yom kulék le, t6léng ne lan
lolo le, abay se bud wen hekna Dwata

kul anila bud le mlan bé Hirod sok le
mulék.

Kloy le ebe Idyip le Jusif

13 Y6m kogol le mulék yé kem tau
hulung hménég blotik yo, wen bud
hogow Dwata gu be longit bud hegfan
be kna Jusif, monen mo du, “O Jusif,
btiki ne, géhél nwitem yom nga lewu
le yéen etu bé Idyip. T6dd ye na nd
ditu efet kol bé yom bud khuléku kuy

Matyu 2:22

edini, yaka angat hfebel Hirod du
yom nga ani hfatayen.” 14 Tahu se,
btik Jusif, ne kendel nwiten yom nga
lewu le yéen, ne t6do le kem mogow
kifu etu beé Idyip. 15 Ngang le nd
be yo6 efet matay Hirod. Ni se deng
kdohoen yom tehe mon Dwata bé Su-
laten, hlanen bé yom sotu tehe gna
tugoden ekni, yom monen, “Tnabahu
yom Ngau ani mulék gu bé Idyip.”

Kehfatay Hirod yo kem nga
16 Timbow dil6 Hirod yom deng
kegsukaten beé y6 kem tau hulung
hménég kogow blotik, ya tey sidek
kebuten. Y6 nmoen, gotu hfatayen
kdéen nga logi tolo udi be Bitlihim
ne yo kem dumu benwu hmilol be
y0. Lemwot bé yom nga logi tolo hulo
efet kol be yom nga logi deng lewu
halayen, gotu hfatayen lu. Deng eles
ns6hen yom deng kegenen sut yom
blotik lemwot be yom ktulon le du
du yo kem tau hulung hménég kogow
blotik. 17 Bé yém nmo Hirod yo6, deng
g6non doho yom tehe tulon yom sotu
tehe gna tugod Dwata ekni boluyen
Jirimaya, yom monen,
18 “Wen tey dmumu mkik bé yém
benwu boluyen Rama.

Ani monem dnumu nkik Rakel
kem ngaen ne la ko wen gem-

bek mifa du,
abay se, deng le gotu matay yo

kem ngaen.””

Bud kesfulék le Jusif ebé Nasarit

19 Timbow deng matay Hirod, wen
bud hogéw Dwata gu be longit na
a hegfan beé kna Jusif ditu be Idyip,
monen mo du, 20 “O Jusif, btiki ne,
nwitem mulék yom nga lewu le yéen
ebe yom kuy benwu bé Israél. Deng
le gotu matay ne yo kem tau tehe to
hmatay du yém nga.” 21 Tahu se, btik
Jusif, nwiten yom nga lewu le yéen,
mulékle ebeé Israél. 22 Timbow gungol
Jusif, yom nga Hirod boluyen Arkilus
tles mogot bé prubinsya Judiya, yo
gono Jusif liko bud ndé bé y6. Bud
hekna Dwata ke Jusif ani hlos ebe

* 2:6 Mika 5:2. 2 Samwél 5:2. * 2:18 Jirimaya 31:15.

prubinsya Galili. 23 Tahu se, ne be
y0 g0no le n6 bé yom sotu benwu udi
boluyen Nasarit. Ni se deng gondn
doho yom tehe mon y6 kem tehe
gna tugod Dwata ekni, ydom mon le,
“Angat boluy le du tau lemwot bé
Nasarit.”
3

Ktolokyom Jan gel mabtays
(Mark 1:1-8; Luk 3:1-18; Jan 1:19-
28)

1 Be yom kdaw yo, sut yom sotu
tau boluyen Jan gel mabtays ditu be
yom benwu laen hol tau menwu du
bé prubinsya Judiya. Y0 nmoen, gel
hetngonen yom Udél Dwata bé yo kem
tau, yd monen mo kul, 2“Hegsel ye ne,
knogol ye ne yo kem sidek gel nmo
ye, yaka mOyOnen hto ne yom buteng
Dwata mogot tau.” 3Nim Jan ni, du se
g0non e ghak yom mon yom sotu tehe
gna tugod Dwata ekni boluyen Isaya,
y0 monen,

“Wen sotu tau tmaba gu be tum
benwulaen hol tau menwu du.

Y0 utom tabahen, monen,

‘Eles hen-gifat ye yom lan angat lolo
yOm gonod tekuy mogot.

Eles hentedeng ye y6m lan mo
loloen.” **

4 Nim Jan ni, y6 nesen nmo le
lemwot gu bé bul kamél ne yo hileten
kulit 0goéf ne son tlangas ne tneb
gel kenen. 5 Tey dé tau tendo gel
moglOw ebéléen na le e hnungol yom
gel toloken. Wen se lemwot bé syu-
dad Jirusalim, ne wen se gu bé Kkla-
mangen prubinsya Judiya, ne wen se
lemwot bé kem benwu hmilol yom él
Jurdan. 6 Ni kem tau ni, gotu benkas
tulon le ke Jan yo kem sala le, ne
bnabtays Jan lu bé yom él Jurdan.

7 Timbow ton Jan yém kogéw le
ebéléen y6 kem Farisi dalang se yo
kem Sadyusi na le e t6 hbabtays
béléen, t6dd monen mo kul, “Ya nim
yu, hol ye mkél bé ulal, gel henldoyen
ofi. I16u ofo kuy ke td ye gewa lemen
yOm angat tafak Dwata tau ke olo ye
hbabtays. & Ke deng knogol ye y6

* 3:3 Isaya40:3.

kem sidek gel nmo ye, hol hdilo ye be
kmo ye dé. 9 Ne bé ye abay t6 ken-
gel nawa yo dum kesfu ye gu bé yom
tehe Abraham ke yo td lan ye gewa.
T6do tuldnu kuy, balu ni he kem botu
ni dé, botong ghek Dwata hembaling
du tau mo semfu gu bé Abraham.
10 Ke hling6nu du yom modyo6n ktafak
Dwata kuy, hol16mo6n ke beyung deng
eles mléd lem but y6 kem koyu mo
angat sfeken kul. Ket koyu ke 1a gulit
kbunguhen, angat senfeken, ne t6do
tuda elem ofi.”

11 «“Béléu do,” mon Jan, “él gel bab-
taysu kuy mo ild6 yom deng kehegsel
ye. Okom yom huli do, yo kun kmo
kbabtays yo kem tau mimon béléen,
suen bélé le yom Tulus Dwata. Bong
y6 kem tau la mimon le, ofi moen kul.
Y6m tau huli do yo, tey mfasang sen-

tahu. La koe knoon baluen ke heseke
béléen. 12 Hol 16mon ke eles mit teef
mo teefen yom angat knusuhen. Ne

gotu otunen eta fol yé kem usoken.
Lemwot yom kafahen todo ntemen bé
yOm ofi laen ko du tul katayen.”

Kehbabtays Jisas ke Jan
(Mark 1:9-11; Luk 3:21,22)

13 Be yom tolo lel Jan mabtays be
€l Jurdan, sut béléen Jisas lemwot gu
be prubinsya Galili. Y6 n6géwen, nan
e hbabtays ke Jan. 14 Okdm mom yé
bala Jan du, monen, “Béi mom hbab-
tays béléu, ou dé bnabtaysem.”

15Bnala Jisas se, monen, “Kendolen
ne. Hyu ke gotu nmo te yom koyo
Dwata bélé te.” Tahu se, bnabtays Jan
Jisas.

16 Timbow hahun gu lem él Jisas,
todd henmungen hnas bé longit,
ne t6do tonen se yom Tulus Dwata
htuntun etahen gu beé longit, hol
16m6 kmoen obun, ne t6dé6 mdef
béléen. 17 Ne ominen wen mudél gu
be longit, monen, “Ni se hol dou Nga
tendo gondn nd nawahu. Tey kligalu
béléen.”

4

Ktilow Seitan ke Jisas
(Mark 1:12,13; Luk 4:1-13)

1 Bée yom deng kehbabtays Jisas,
omin yom Tulus Dwata mit du etu bé
yOm benwu laen du tau menwu du.
Ditu gond Seitan tendo to6 tmiléw du.
2Botong fat fold buteng Jisas1a mken,
ya tey sidek kbitilen. 3T6d6 sut béléen
Seitan, ne monen mo du, “Ke tahu uu
Nga Dwata, henbalingem ken kun ni
kem botu nii.”

40kom yé bala Jisas du, monen, “La
ko yo du! Igoen deng mon du be Sulat
Dwata,

‘La son du ken gonon mowil tau,
okdm bé kdé yom Udél Dwata se tahu
hlowil du.’ ”*

5 Omin Seitan bud mit ke Jisas ebe
Jirusalim. Niten ebé yom hol gondn
getate ketefbé G6n6 Dwata. 6 Ne omi-
nen mon du, “Ke tahuhi Nga Dwata,
kmohi lemwot be ni kun, yaka sem

deng monen du beé Sulat Dwata, mo-
nen,

‘Angat dok Dwata yo kem hogowen gu
be longit

mo na a smegef kom ani 1a todoen bé
botu tihem.” ”*

7 Bnala Jisas se, monen, “Tahu se
yOm monem y0d, okom wen sotu bud
monen be Sulat Dwata, monen, ‘Béem
tnilow Dwata, yom goénGhem mogot.’
”»*k

8 Omin Seitan bud mit ke Jisas eta
tfusu yom tey bulul geta, ne gotu
toloken du kdé y6 kem benwu talak
tonok ne yom tey kehyuhen. 9 Mon
Seitan mo ke Jisas, “Gotu hogotu kdm
yOm kdéen ni, syan ke mtudi bukol be
soluhu, ne ke béléu gondm kmulu.”

10Bnala Jisas se, monen, “Mdo6hi be
ni, Seitan! Yaka deng monen du be
Sulat Dwata, ‘Béem tnilow Dwata yom
gondm mogot ne sén du hol niménem.’
¥k

11 Tahu se, todo tnagak Seitan Jisas,
ne sen-gengen se wen hogow Dwata
gu be longit gdek be yo mo tmdbdng
du.

Kbut Jisas tmolok be prubinsya

Galili
(Mark 1:14,15; Luk 4:14,15)

* 4:4 Hlau8:3.
9:1,2.

* 4:6 Lingon 91:11,12.

* 4:7 Hlau 6:16.

12 Sotu kdaw bé yo6 gefet be Jisas
yom deng kehblanggu Hirod ke Jan.
Be yom kungolen du, t6d6 mulék ebé
prubinsya Galili. 13 Hldés ebe kun
benwu be Nasarit, okom la meneken
be y6. Bud hlos ebé Kapérnaum, ditu
gonoOhen hol nd6. Nim Kapérnaum ni,
sotu benwu bé kilil Lanaw Galili,
glem lem yom kul tehe tonok le Sibu-
lun ne Naftali. 14 Bé yom kno Jisas be
y0, deng gonon doho yom tehe udél
Isaya ekni, yom sotu tehe gna tugod
Dwata, yom monen,

15 “Yom kun tonok tehe Sibulun, ne
kun tonok tehe Naftali,

kem benwu hnalak lan ebé mo-
hin, benwu n6 fatu yom €l Jur-
dan,

hono benwu glem lem Galili, ne
hono kem taula Jule no du.

16 Hol 16m6n ke tau le nd lem gonon
kmifu, okdm angat wen tey
layag ton le.

Deng le golu elem hatay, okom
angat hlayagen ebélé le yom
layag yo.”*

17 Nbuten bé y6 ne, tmolok Jisas.
Y0 gel monen, “Hegsel ye ne, knogol
ye y6 kem sidek gel nmo ye, yaka
moyOnen hto ne yom buteng Dwata
mogot tau.”

Kélék Jisas yom tanay tau mo
lemolo du
(Mark 1:16-20; Luk 5:1-11)
18 Sotu kdaw beé y6 yom igo Jisas
mentad ebé Lanaw Galili, tonen yo

kem lewu tau setwoli hmuket le:
Simun boluy yom sotuhen, yom gel

bnoluy le Pitér ne Andru, yom twoli-
hen. Y6 se kul sana gel nmo hmuket.

19 T6d6 mon Jisas mo kul, “O kem tau
hmuket, mung ye do ne. Wen tles
hmou kuy, hebelu yu tau mo lemolo
do.” 20 Tahu se, kendel t6do tebel le
huket le, ne mung le ke Jisas.
21Ngang le bud mogéw efet bud ton
Jisas yo kem lewu tau setwoli, boluy
le Jim ne Jan, hono nga Sibidi. Tolo le
nod lem 6wong le, mung kul ma le. Yo
nmo le, bneteng le y6 kem ksé huket

* 4:10 Hlau6:13.  * 4:16 Isaya



Matyu 4:22

le. Yom kton Jisas kul, t6d6 tnabahen
lu. 22 Tahu se, t6d6 tagak le bé y6 yom
OwOng le ne ma le, mung le ke Jisas.

Kko Jisas yo kem des

(Luk 6:17-19)

23 Kewét Jisas be yo6, t6dd
lenngeben prubinsya Galili. Y0

nmoen, gel tmolok bé yo kem kul
gono le gel stifun y6 kem Ju. Het-
ngonen kul yom Tul6n Hyu gbak ebeé
kun kogot tau Dwata, lelen gel hko
des yo kem tau, balu kihu kay des le.
24 Deng t6do tfengen ebé klamangen
prubinsya Sirya gono le mungol du
yOm nmo Jisas. Y6 gondm mon, gotu
nwit le ebeée Jisas kdé yo kem tau
gemnom des, y0 kem tau semlaw
kkolen bé yo kem tau lengel mata,
ne yo kem tau snidaf, ne yo kem
tau matay sfu 16wd le, gotu hko Jisas
des le. 25Ya tey tau wen lemold du
lemwot gu bé klamangen Galili ne
be klamangen yom benwu bnoluy le
Sfolo Benwu, ne be syudad Jirusalim,
ne be klamangen Judiya ne yo kem
dumu benwu sentu él Jurdan.

S

Ktolok Jisas
(Luk 6:20-23)

I Timbow ton Jisas y6 kem tey tau
wen, ominen mneged ete yom sotu
bulul udi ne bé y6 gonon myon. Gotu
le shung e klohoken y6 kem tau gel
lemold du, 2 ominen mbut tmolok
kul, monen,

3 “Tey kehyuhen bélé le kul yé kem
tau ke dil6 le yom kwen gono le
él1é]l be kehtahu le,

abay se deng le sana gmung ne
be y6 kem tau nogot Dwata.

4 Tey kehyuhen bélé le kul y6 kem
taukewenlenangagle, abay se
Dwata angat mifa kul.

> Tey kehyuhen bélé le kul yé kem tau
ke 1a hegeta le kno le be kem
dumu le,

abay se angat guta le yom deng

fasad Dwata kul.
6 Tey kehyuhen bélé le kul y6 kem tau

ke hol n6 be nawa le mo du
yom kun koyo Dwata,

abay se Dwata angat hol hegsen-
gel nawa le.

7Tey kehyuhen bélé le kul y6 kem tau
ke hol knodu le kem dumu le,

abay se angat bud knodu Dwata
lu se kul.

8 Tey kehyuhen bélé le kul y6 kem tau
ke laen du belenen yom kehe-
dem le,

abay se angat ton le Dwata.

9 Tey kehyuhen bélé le kul yé6 kem
tau ke hulung le semfyu kem
dumu le,

abay se angat bnoluy Dwata lu
kem kun nga.

10 Tey kehyuhen bélé le kul yo kem

tau ke hensidek le lu lemwodt
bé yom kimon le ke Dwata,

abay se deng le gmung ne be yo
kem tau nogot Dwata.

11 Tey kehyuhen bélé ye,” mon
Jisas, “ke henné le yu, ne ke hen-
sidek le yu, ne ke dé sidek udél le
eta ye lemwot be yom klolo ye do.
12Hol hnigal ye dé ke 16m6n y6 kmo le
kuy, abay se deng wen tey ofol deng
eles fan Dwata kuy be longit. YOm
keglayam ye y0, hol 16mo6n sem yo6 ne
yom tehe kul keglayam yo6 kem tehe
gna tugod Dwata ekni.”

Yom hlingon bé kahi ne layag
(Mark 9:50; Luk 14:34,35)

13 Bud mon Jisas, “Yu kem tau
lemolo do, hol 10mon ke yu yom kahi
be y6 kem tau. Bede yom kahi kesok
deng mké yom khééten, la k6 wen
lanem bud hféét du ne. Laen ko
bud muhen, t6dé bot ne sensda yo
kem tau mogéw. 14 Ne sotuhen, hol
16mon ke yu yom layag bé klamangen
benwu. Yom syudad no ta bulul, laen
kd du goénén gseng. 15 Laen se ko
tau hemtom solok ke tlek mom bud
hnokoben. Kaem y6 dé kmoen du,
suen be gonon mfatu anilemayag ebeé
kdéen tau lem gono. 16 Yake 16moén yo
se gel kmo ye bé yom kuy layag. Hol
nmo ye yom hyu ani ton kem dumu
tau, ne ani ddyon le yom Ma tekuy be
longit.”

Bud henblat Jisas yo kem tehe hlau
Musis

17Bud mon Jisas, “Bé ye t6 hendem
ke yo hendufu edini naw e kd yo kem
tehe hlau Musis ne y6 kem tehe gel
tolok y6 kem gna tugod Dwata. La ko
y06 du. La ké kéhu kul. Nim ndgéwu
edini ni, naw e dnoho y6 kem deng
tehe eles tolok le yo6. 18 T6d6 tul6nu
kuy ktahuhen, bé yom igoen tolo wen
longit ne tonok, laen se ko mko du
y0 kem tehe hlau Musis, balu sotu be
y0 kem leneken, efet deng gotu doho
y6 kem kdé tuldnen. 19 Duhen yd, ke
wen tau mulé du yé kem hlau yo, balu
y0 kem olo leneken, ne ke deng mom

bud niten kem dumuhen tau mulé
du, du se yom hol glaan bé y6 kem

taunogot Dwata beé longit. Okom yom
tau mimon du y6 kem hlau yd, ne
lelen tmolok dubeé y6 kem dumun ani
nimon le se kul, angat geta boluyen
lem blong yo kem tau nogot Dwata be
longit yom tau yo.

20 T6d6 tulonu kuy,” mon Jisas,
“song ye gmung bé y6 kem tau no-
got Dwata be longit ke hol ye hgulit
lemolo du yom kun kdy6 Dwata senta
yom kul kgulit y6 kem tau tmolok
hlau ne y6 kem Farisi.”

Be keseflifot
21 “Deng hénd gungol ye se,” mon
Jisas, “yom sana hlau gnan, yom mo-
nen, ‘Béi abay monok. Yom tau
monok, sal gel nwit le bé kukum.
22 Okom ni dou tulén kuy, yom tau ke
lenbuten kem dumuhen, angat nwit

le bé kukum. YOm tau ke monen beé
yom dumuhen, ‘Laen du muhem tau

kom, angat nwit le ebé yom tau gel
hemdeng knukum yém tau yo6. Ne
yom tau ke monen be yom dumun,
‘Nungeli. Laen du muhem tau,” deng
goluelemlanaw ofi ne yom tau mudél
yo0.

23 Y6 géndém mon, ke wen dsuem
ebe Dwata, anien ke dengi kol bé yom
gondhem demsu, okom ke gtulon be
nawahem wen gonom seglius be du-
mum tau, 24 nam na hlun tebel be y6
yOm dsuem, kendeli lemwot, mnihi
seflifot be yom dumuhem seglius yo.
Sok deng, ominem y6 mulék nam e

henfu demsu ebe Dwata. 25Sotuhen,”
mon Jisas, “ke wen tau kmmamo kom,
ne t6 nwiten u bé yom génd skukum,
tnanahi mit sefyu béléen gulaanenla
deng gefet bé y6. Abay se ke dengi
kol be yo, ngem ka nwiten kom ebe
yom tau gel fen hemdeng kmukum
kuy. Ne lemwot kun, blayen u bé fulis
mo bmanggu kém. 26 T6d6 tulénu kom
ktahuhen, la kéi na a gewa ke 1a nam
gotu ghayad du yom salaem.”

Ketgama yom sindil

27 “Deng hond gungol ye,” mon
Jisas, “yom sana hlau gnan, yom mo-
nen, ‘Béem nda yehenem.” 28 Okdm
ni dou tulén kuy, balu be olo ketn-
gelem ebé yom libun ke wen Oy0em
du gu lem, deng timbang snamukem
ne, abay se deng deng be yom ke-
hedemem du. 29 Y6 gén6m mon, ke
mata kwananem mit kdm mo sala,
t0do lensitem ne tudaem. Mom hyu
béléem he ke lana sotu matahem olo
ke nwiten u elem lanaw ofi. 30 Sotun,
ke sigel kwananem mit kom mo sala,
todd kenlengem ne tudaem. Mom
hyu béléem he ke lana sotu sigelem
olo ke nwiten u elem lanaw ofi.”

Bé kesko tau syehen
(Matyu 19:9; Mark 10:11,12; Luk
16:18)

31 “Bud sotun,” mon Jisas, “monen
be yom sana hlau gnan, ‘Ke moy0
sko be yehenen yom logi, hyu ke wen
g6non fema mo i16 yom deng kkohen
du’ 32 Okém yom dou tulén kuy,
la hyuhen yom logi ke t6dd kohen
yom yehenen igoen la mda du. Ke
bud myehen dumu logi yom libun
y0, deng mda yehen se kun, okom
yOom logi gna yehenen, du buten yom
kegsalaen. Ne yom logi bud myehen
duyomlibunyd, bud salaen bé Dwata
se kun.”

Be ksafa

33 “Ne sotun,” mon Jisas, “deng
hond gungol ye yom sotu hlau gnan
tehe gel hlau yo kem fu tekuy, yom
monen, ‘Ke wen deng fasadem be
Dwata, ne wen safa mung du, hol
dnohoem.” 34 Okém ni dou bud tul6n

kuy, ke wen fasad ye, bé ye smafa.
Bé ye abay safa longit, abay se be yo
gén6 Dwata no, 35 duhen ke tonok,
abay se be y6 gond Dwata hmotol
tihen, duhen ke Jirusalim, abay se
y6 kun benwu yom Dwata hol geta
be kdéen. 36 Ne bé ye abay t6 safa
kulu ye, yakem ghek ye se hbukay
du duhen hfitem du balu sbalu bé y6
kem wekye. 37T6d6 hen-el ye ke tahu,
ne todo6 mon ye ‘1a’ ke la se tahuhen.
Abay se ke mo ye safa, Seitan gondn
gu lemwot yom yo.”

Bé kbeles
(Luk 6:29,30)

38 “Sotuhen,” mon Jisas, “deng
hond gungol ye yom sotu hlau gnan,
yom monen, ‘Ke wen hemsidek yom
kom mata, todo bud hensidekem se
yom kun mata. Ne ke wen tau temfok
yom kom ngihi, t6dd bud tenfokem
se yom kun ngihi’ 39 Okém ni bud
dou tulon kuy, bé te abay bneles ke
wen hemsidek tekuy. Mom y6 nmo
tekuy, ke wen temfé kut be hifi te,
bud baya te du dolihen. 49 Ne ke wen
mtuk tekuy, ne yo ndy0en sotu kgal te,
bud tennu tekuy sotu kgal sen. 41 Ne
ke wen sendalu gmaga kut mit yom
kun nwit bé sotu kilumitru, t6d6 nwit
tekuy béléen bé lewu kilumitru sen.
42 Ke wen tau mni bélé tekuy, benlay
te. Ne ke wen tau to mdom bélé tekuy,
hendom te sen.”

Kenbong tekuy nawa yo kem hmo-
hon tekuy
(Luk 6:27,28, 32-36)
43 “Ne sotun,” mon Jisas, “deng
honé gungol ye yom sotu hlau gnan,
yom monen, ‘Kenbong nawahem yo

kem dumuhem ne fen knuto nawa-
hem yé kem hmohon kém.” 44 Okém

ni dou tulon kuy, kenbong nawa te
y6 kem hmohon tekuy ne hni te lu
be Dwata yo kem hemsidek tekuy,
45 ani mkél tekuy bé yom kut Ma be
longit. Ngem se kun, todo gel homong
hnongen yom kdaw ebé yo kem tau
sideknmole. Senged se be yom kuldn,
1a son du be y6é kem tau tedeng kmo

le gon6é Dwata hkulén du. Gomong
snéen yo kem tau la tedeng kmo le.

46 Bé ye abay td6 henddn ke wen ofol
blay Dwata kuy ke son y6 olo kenbong
nawa ye, son yo kem tau kembong
nawa kuy. Balu yo6 he kem tau gel
mtuk bwis, sana kul kesbong nawa
se kul. 47 Laen k6 du kayen yom kuy
kmo ke s6n yo hnodo ye, son yo kem
hol kuy we. Balu yo he kem tau la
setngon ke Dwata, sana kul kesf6do se
kul.

48 Y6 gondm mon, hol ye hgulit,
16mon kgulit yom Ma tekuy be longit.”

6

Kmo ktobong tekuy kem tau élél

1 “Ten-gama ye,” mon Jisas, “ani
la olo ye hegfan du be géndn wen
yom gel keblay ye ebé Dwata. Ke yo
olo t6 mu ye du yom gel keblay ye
mo gono ye megdOyOn bé gonon wen,
angat laen ko du ofol blayen kuy yom
Ma tekuy bé longit. 2 Duhen yd, ke
wen blay ye bé yom tau élél, bé ye
abay hegfan 16mo6n yom kul gel nmo
y0 kem tau hemtedeng kno. Tey gel
kehegfan le du be gond le gel stifun
ne gu be lan beé gon6n wen. Y6 gono
le gel mo du ani doydn tau lu. Todo
tulonu kuy ktahuhen, deng gotu guta
le ne kul ofol yo kem tau yo6 be yom
kdoyodn tau kul. 3 Okdm ke tndbdng ye
yOm tau él€él, bé ye abay hetngon, balu
be yom hol dumuhem swe, 4 ani laen
du dumu tau temngoén du. Ne yom
Ma tekuy be longit, gotu tonen yom la
kehetngodn ye du yo, ne du he angat
bemlay kuy ofol.

Ktolok Jisas kul mni bé Dwata
(Luk 11:2-4)
> Ke mni ye be Dwata,” mon Jisas,
“bé ye dnalang kul kmo y6 kem tau
hemtedeng kn6. Tey le moyd mda
mni be Dwata lem gono le gel stifun
ne gu beé kilil lan bé gondn wen ani
ton tau lu. T6d6 tulonu kuy ktahuhen,
deng gotu guta le ne kul ofol yé kem
tau y6 be yom kdoyon tau kul. 6 Okom
bélé ye kuy, ke mni ye be Dwata, ditu
lem dfél ye gono ye mo du, ne hyu

tnikeb ye beng ye, ne mni ye bé yom

Ma tekuy bé longit, yom la ton mata

du. Ne yom Ma tekuy yo, todo tonen

yOom la kehetngon ye du be dumu tau,
ne du he angat bemlay kuy ofol.

7 Be yom kni ye, omin he ke ali
sensulit ye udél ye 16mon yom kul gel
nmo yo kem tau hemtahu bé yom
dwata kéng. Ofo kul ke y6 gonon
hmungol kul yém kul dwata ke be
yom ktaha kni le. 8Bé ye dnalang yom
kul nmo y6. Kaem deng eles tngon
yom Ma tekuy bé longit yom wen mu
tekuy du gu laan tekuy la deng mni
du béléen.

9Duhen yd, ke mni ye bé Dwata, ni
dé kmo ye du, mon ye,

‘Ma me beé longit, koydé me ke
kdéen tau hol madat yom kom
boluy.

10K6y6 me ke géhél nogotem y6m kla-
mangen.

Koy0 me ke hol nmo me te tonok
yom KOm Kkoy0, 10mon yom gel
kmo le du dy6 bé longit.

11 Benlayem mi sfeng ken me ket
haya.

12 Hol hnifétem kum kem sala me,
16moén yom gel kehlif6t me yo
kem tau gemsala bélé me.

13 Béem baya mi ebé yom tilow mgel,
bede hol kenlungem mi be Sei-
tan.

14Ke hnif6t ye sala yo kem gemsala
bélé ye, hnif6t yom Ma tekuy be longit
snéen yom kuy sala. 15 Okom ke la
hnifét ye kul, 1a se hnifét Ma tekuy du
be longit yom kuy sala.”

Kmo kfasting

16 “Be yom gel kfasting ye,” mon
Jisas, “bé ye dnalang yom kul kmo yo
kem tau hemtedeng knd. La ko le
hgifat ani dild tau bélé le yom kfasting
le. T6do tuldonu kuy ktahuhen, deng
gotu guta le ne kul ofol yo kem tau yo
be yom kddyon tau kul. 17 Okom bélé
ye kuy, ke gel ye fasting, hyu ke gel ye
hgifat mouf ne semwat 18 ani la dil6
taudu bélé ye yom kmo ye du. Tek son
Dwata dé temngon du, yom Ma tekuy
be longit, yom la ton mata du. T6do

tonen yom la kehetngon ye du be kem
dumu tau, ne du he angat bemlay kuy
ofol.

Yom kendengen bé longit
(Luk 12:33,34)
19Bé ye kat ali henyu te tonok yém

kendengen ye. Ke bé y6 gono ye
hemyu du, ghek kaba hemsidek du,
ne nké fak snéen y6 kem dumuhen,
ne ghek tau mnagaw husek elemen.
20Nidé nmo ye, henyu ye bé longit dé
yom kendengen ye. Abay se ke ditu
g6no ye hemyu du, laen ko du kaba
gembek hemsidek du, ne la kden nké
fak, nelaen duhemnagaw du. 21Y6 se
g0non nd kendengen ye, yo se gonon
nod nawa ye.”

Yom henged solok lowo
(Luk 11:34-36)

22 “Yom mata ye,” mon Jisas, “hol
henged solok 16w6 ye. Ke hyu mata
ye, hol10mon ke lemayag lem 16wo ye.
23 Okom ke 1a hyu yéom mata ye, hol
16modn ke kmifu lem 16w6 ye. Hol ten-
gama ye, déke laen du layagen yom
lem 16wé ye. Ke yo se kmoen, ya tey
kget kifuhen.”

Bé tekuy tnafa nawa kmo klowil
tekuy
(Luk 16:13; 12:22-31)
24 “Laen du tau,” mon Jisas, “ke
lewu tau gonon mamo segeng gonon

mo nmo. Déke mtukul knutdé nawa-
hen, ne mtukul se kenbong nawahen.

Déke mtukul fen nimonen, ne mtukul
se fen sen-gilen. Dalang se kuy,” mon
Jisas, “ke son filak ktes ye, 1a ko gbek
ye mimoOn ke Dwata.

25Y6 gobn6hu mon du mo kuy,” mon
Jisas, “bé ye abay tnafa nawa yom
kmo kken ye, ne yom kmo kinum ye,
duhen ke kmo knes ye. Sélét mom
kken ye ne la gbek Dwata du, ani sem
klowil ye du, Dwata tehe mo du. Ne
sélét mom knes ye ne la ghek Dwata
du, anisem16wo ye yo du, Dwata tehe
mo du. 26 Tenngel ye dé y6 kem onuk
koyu. Laen ko hulu le, ne laen se ko
du bang nuta le, ne laen se ko du fol
le. Bede todo wen gel htukden kul yom
Ma tekuy be longit. Milud he y6 dum

kuy, igoen bong kuy mu senta y6 kem
onuk koyu. 27 Laen du tau ke gheken
todo htaha du udi ktauhen lemwot be
ali ktafa nawahen klowilen.

28 Ne moen de ke len6ngdén ye nawa
yom kmo knes ye? Tenngel ye dé yo
kem buldk lem bnes. La k6 le mo
nmo kul, ne 1a se k6 le mewel mo nes
le. 29 Ok6m t6do6 tulédnu kuy, balu yo
hem ali kun kegeta Selumun ekni, ne
yom ali kwen kendengenen, ne yom
ali kekloon yo kem nes gel leseken, la
ko nan e gsenged du yom kul kekl66n
y6 kem buldk. 30 La kden taha se kul
klowil y6 kem buldk, olo le sut nim
kdaw ni, ne bud le menes elem haya,
ne todo bot lu elem ofi. Ke minggel
kmo Dwata kul yo kem buldk balu
yom tey kukol klowil le, mom milud
he knesen kuy. Tey udi kehtahu ye
nim yu.

31Duhen yo6, bé ye abay tnafa nawa
yom kmo kken ye ne yom kmo kinum
ye ne yom kmo knes ye. 32 Ni se
gel tnafa nawa yo6 kem tau la deng
temngon ke Dwata. Okom yom Ma
tekuy bé longit, deng eles tngonen
yOm kwen mu ye du ni kem ni. 33 Ni
dé hol nmo ye. Hol hogot ye ke Dwata
klowil ye, ne hol nmo ye yom gel
hmoen kuy. Ke y0 se nmo ye, Dwata
he angat bemlay du kuy y6 kem kdé
wen mu ye du.

34 Duhen yo, bé ye tnafa nawa yém
elem haya. Y6 he kehedem ye du yom
yo ke deng bangen sut bélé ye. Ke gel
tnafa nawa ye yom elem haya, olo ye
mom bud temnu y6 kem mgel deng
gel sut bélé ye ket haya.”

7

Bé todo gel hendeng kun kmo sotu

u
(Luk 6:37,38,41,42)
1«Bé ye todo hendeng kul kmo kem
dumu ye tau,” mon Jisas, “ani la hen-
deng Dwata du se yom kuy kmo. 2 Beé
yom gel kmo kehedeng ye yom kul
kmo kem dumu ye, bud 16mon yo se
angat kmo kehedeng Dwata du yom
kuy kmo. Y6 se nmo ye be yo kem
dumu ye, bud y6 se angat nmo Dwata

ta

bélé ye. 3 Moen se ke snolo tenngel
ye huling kdumu ye igoen tolo wen
bdétong geblekel lem yom kuy mata?
4Tedu kmo kton ye mké du yém hul-
ing kem dumu ye ke tolo wen yom
bdtong geblekel lem yom kuy mata?
5Yu kem tau hemtedeng kn6. Na ye
gna ko dé yom tey geblekel lem yom
kuy mata ani hyu kton ye mko duyém
huling kem dumu ye.”

6 Bud monen, “Bé ye duil tmulén
yom Udél Dwata be yo kem tau gel
hemné du, 16modn ke blay ye be ohu
yom kimu ali mebtes. Ngem ka mom
nékéten kuy. Ne lomon ke blay ye
be sdd6 yom ngom libun ali mebtes.
Ngem ka gotu snina ndaen du elem
hitok.”

Bé la ktakas mni bé Dwata
(Luk 11:9-13)

7Bud mon Jisas, “Ke wen hni ye beé
Dwata, angat guta ye. Ke wen hnebel
ye, t0do ton ye. Ke mbal ye gu bak sut,
t6d6 wen hotun kuy. 8 Ket tau ke wen
hnihen bé Dwata, gutahen. Ke wen
hnebelen, tonen. Ke mbal gu bak sut,
hotun Dwata. 9 Kmoen se kuy du,
yu kem tuha, ke mni mambang bélé
ye yOm nga ye, botu ké blay ye du?
10 Duhen ke mni uton él, ulal ko blay
ye du? La ko y6 du. 11 Balu yom kuy
la kgulit,” mon Jisas, “sana khulung
ye bemlay kem nga ye yom hyu bélé
le. Milud he yom Ma tekuy bé longit.
Ke wen hni ye béléen, angat wen tey
hyu blayen kuy.

12Y6 se ndy6 ye nmo tau bélé ye, yo
se kuy nmo bélé le. Ni se hol lemen
yom tehe hlau Musis dalang se yom
kul tolok yo kem gna tugod Dwata
ekni.”

Yom bak tikeb sikeb
(Luk 13:24)

13 “Hol hnusek ye yom bak tikeb
sikeb, abay se yom bak tikeb ebe yom
lanaw ofi, tey lamang, ne tey mahil
yom lan edu, ne tey tau wen lemolo
du. 14 Okém tey sikeb yom bak tikeb
ebeé yom klowil laen du sonen, ne tey
mgel lemolo du yom lan edu, ne la
koéen hol wen tau mton du.”

Dilé bé kbunguhen yom koyu
(Luk 6:43,44)

15«“Hol ten-gama ye yo kem tau todo
lembu tmugod ke Dwata. Hol 16mo
ktonem kul, 16m6n ke ubiha. Okdm
be yom kmo le, hol le mkél be y6 kem
ohu dlag. 16 Angat dil6 ye lu bé kmo
kekdol le. Hol 16mén yom hulu, sal
gel dil6 ye bé bungu le. Laen ké koyu
semnual mungu soging. Ne laen se
leteng mungu kmati. 17 Yom koyu
hyu, hyu se kbunguhen. Dalang se
yOm koyu sidek, sidek se kbunguhen.
18 Yom koyu hyu, la kden na a sidek
kbunguhen. Dalang se yom koyu
sidek, 1a kden na a hyu kbunguhen.
19Y6m koyu la hyu kbunguhen, t6d6
nofok kmo du, ne tuda elem ofi. 20Y6
g6ndm mon, t0do dild ye be kmo kek-
dol le y6 kem tau lembu tmugod ke
Dwata.”

Yom tau kenbé Jisas
(Luk 13:25-27)

21 “I,a k6 kdéen du y6 kem tau
mon du ou yom gond le mogot, angat
gmung bé yo kem tau nogot Dwata,”
mon Jisas. “Tek sén olo gmung yo
kem tau mimo6n yom kun kdyd yom
Ma be longit. 22 Kesok bangen hto
yom kdaw kkukum Dwata tau, angat
tey dé tau mon du mo do, ‘O Dwata,
tehe gel hlan me bé kdm boluy yom
gel ktugod me ke Dwata. Bud hlan
me be kom boluy se yom tehe gel
kehd6é me kem tulus seitan, ne yom
tehe gel kmo me y6 kem hentaw ton.’
23 Okom,” mon Jisas, “angat monu mo
kul, ‘La k6 tngdénu kuy. Hlayuk ye
béléu, yu kem tau gel mo sidek.” ”

Yom hlingon bé yo kem lewu tau
hda gonb
(Luk 6:47-49)

24 “Duhen yo6,” mon Jisas, “y6 se
tau hmungol udélu, ne nimonen, hol
l6mon ke du yom tau hulung he-
dem hemda gon6 te botu. 25 Ne e
demsu yom tey kulon bong, ngangen
ne dmunuk yom €I, ne mbel se yom
tey lenos bong. Td4do senloben yom
gond yo, okom la ké ghugonen du,
abay se deng hdaen te botu. 26 Okém

yom tau hmungol udélu,” mon Jisas,
“ne 1a nimonen du, hol 16moén ke du
yom tau la hulungen hedem, hemda
gond talak helek. 27 Ne e demsu tey
kulon bong, ngangen ne dmunuk él,
ne mbel se yom tey lenos bong, ne
todo senloben yom gond yo, ne t6do
kendel hugon, ya tey sidek kegbaen.”

28 Yom deng ktuldn Jisas du kdé ni
kem ni, tey kehtaw le du yo kem tau
sbung, 29 abay se la mkélen be yom
kul ktolok yo kem tau gel tmolok hlau
bélé le. All mfasang yom kun ktolok
Jisas.

8

KKO Jisas yom des mifit
(Mark 1:40-45; Luk 5:12-16)
1 Timbow deng kol gu lem bu-
lul Jisas bé yom ktoloken ditu, tey

tau bud muluk huli du, 2 Wen tau
gemnom des mifu hloni ebéléen, ne

t6d6 tuden bukolen bé soluhep, ne
hkodu béléen, monen mo du, “O Sér,
ke y6 dum moyoi, kaem gbekem t6do
hké du nim desu ni.”

3 Tahu se, na e nenok Jisas yom
tau yo, monen, “Mdy0e tmobong kKom.
Mko ne desem.” Ne tahu se, t6d6
sen-gengen se mko béléen yom des
mift yom tau yo. 4 Mon Jisas mo du,
“Hol béem abay tulon yom deng nmou
béléem ni. Tddoi hekteng mdgow ebe
tum tau gel demsu ebé Dwata, nam
e hetngel du lowOhem. Elesi se mit
mo dsuem ani nmoem yOm sotu hlau
Musis ekni mo gono le milé du kem
dumu tau yom deng kké yom desem.”

Kehtobongen be Jisas yom sotu tau
kfitan lemwot bé Rom
(Luk 7:1-10)
> Ngang Jisas mogow efet kol be
Kapérnaum. Wen sotu tau kfitan nd bé
y0, taulemwot gu bé Rom. Senlongen

Jisas ne hkodu béléen, 6 monen, “O
Sér, wen sotu tau gel mo nmo béléu
no bé gonou. La buden dmemen doli
16wobhen, ya tey sidek kegnomen du.”

7 Mon Jisas se mo du, “Y0 ne,
mogowe edyo naw e hko béléen yom
desen.”

8 “Bé, Sér,” mon yom kfitan yo
koni. “La_kndOOnen ke téi motun
be dou gond, yaka tauhe lemwot be

Rom dou. Olom t6d6 hemwit udél
ne, kaem todé6 mké he tum desen.

9Henknahu béléu se ke ou,” mon yém
kfitan. “Wen se kem tau geta sen-
tahu gondhu kmulu, ne gel nimonu.
Ne wen se kem sendalu dou nalak,
ne sal gel nimoén le 0. Sok monu
mo yom sotu, ‘Tu ne,” tahu se, t6d6
kendel lemwot. Dalang se ke monu,
‘Géhéli,’ todo kendel sut. Sokmonu bé
yom heseku, ‘Nmoem nii,” yo se t6do
nmoen.”

10 Timbow gungol Jisas nim mon
nim kfitan ni, tey kehtawen du, ne
monen mo yo kem tau gel lemolo du,
“T6dd tulonu kuy ktahuhen. Laen
du tau tonu be klamangen Israél ke

16modn ni hol kehtahuhen béléu. 11 Ni
t0do tulonu kuy. Be yom mo ken bong

angat nmo Dwata beé longit bé yo kem
tau nogoten, angat tey dé tau la Ju le
lemwot fi gu dmata kdaw ne fi gu des-
def, angat le gotu na a seyon mken bé
tu kem tehe fu me Abraham ne Isak
ne Jakub. 120kém y6 kem Ju, yém hol
bak mfun du yom kogot Dwata tau, la
ko le gmung kul. Angat gotu tuda le
lu ditu ebe yom gonon ali kmifu, ne be
yo0 tendo gono le heslaf dmumu mkik,

ne sembéhé kakim.”

13 Ne bud beklil Jisas ebe yom kfi-
tan yo koni, monen mo du, “Muléki
ne. Tonem bunguhen he yom deng
kehtahuhem.” Ne tahu se, t6do sen-
gengen se mkd des yom tau mo nmo
bé yom kfitan yo.

KKko Jisas des yo kem tey tau wen
(Mark 1:29-34; Luk 4:38-41)

14 Kewot Jisas be yo, hlos ebé gond
Pitér. KOl be yo, t6dé glohen tudn
Pitér libun gemnom des kinila lemba.
15 Omin Jisas na a mogot be sigelen,
ne t6do sen-gengen se mko yom tey
des kinien. Ominen hlingas btik, ne
todo kendel mo ken be le Jisas.

16 Timbow deng sdef kdaw, tey dé
tau lengel mata nwit le ebé Jisas.
Hana tek olo udél Jisas ebélé le deng

le sana gotu mdo yo6 kem tulus seitan
malak kul. Kkolen be yo kem des yo
kem dumu tau, gotu hko Jisas. 17 Nim
nmoen ni, deng géndhen doho yom
tehe udél Isaya, yom sotu tehe gna
tugod Dwata ekni, yom monen, “Balu
kihu des tekuy, gotu kohen.”

Y0 kem tau t6 lemolo ke Jisas
(Luk 9:57-62)

18 Bud sotu kdaw be yo, ton Jisas
yom ali kwen tau sbung ebéléen, mo-
nen mo yo kem gel lemolo du, “Hlos
tekuy ne efatu lanaw.”

190kém wen sotu be y6 kem tau gel
tmolok hlau sut béléen, monen mo ke
Jisas, “O Sér,lolou uu balu kihu gonom
e mogow.”

20 Mom y6 bala Jisas du, monen,
“Wen lefunges kul gel nulék yo kem
bolos, ne mdengen kul sala y6 kem
onuk koyu, okom yom Nga Tau, laen
du mdengen gondhen hegnd.”

21 Bud wen sotu tau gel lemold du
mon dumo du, “O Sér, naw na lebeng
ma he, ominu y6 lemold kom.”*

22 Mon Jisas se mo du, “Tédo
hebengem tu he kem kun dumu la
hemtahu yom maem. Okom fen,
loloem ou kdm.”

Keteflok Jisas yom lenos
(Mark 4:35-41; Luk 8:22-25)

23 Kogolen bé yo6, omin Jisas mo-
tun elem yom 0wOng, mung le du yo
kem gel lemold du. 24 Be yém igo le
mowoOng talak lanaw, t6d6 mbel yom
tey lenos bong, ne botong t6 glimun
lewok yom Owong le. Okodm ke Jisas
kun, deng mom fen tungd. 25 T4do le
mogow ebéléen yo kem gel lemolo du
na le e bentik, mon le mo du, “O Sér,
tndbongem mi. Hatay tekuy ni.”

26 Bnala Jisas se lu, monen, “Mo
ye kat ali 1iko ni du? Tey udi yom
kehtahu ye.” Ominen yo t6dé hboluk
btik, ne mudél ebé yom lenos ne yom
tey lewok, monen, “Botongen ne.” Ne
tahu se, t0do6 sen-gengen se menek gu
talak lanaw. 27 Tey ketnga y6 kem tau
gel lemolo du, mon le, “Tau du de ni?

8:21 Y6 sotulanen yom udélen ebé Jisas yo, “Nan matay ma he, Sér, ominu lemolo kém.”

Balu yom lenos ne yom lewok, botong
nimon le.”

Kehdo Jisas yo kem tulus seitan
malak yom lewu kem tau
(Mark 5:1-20; Luk 8:26-39)

28 Timbow le gefet fatu lanaw be
benwu y6 kem tau Girasin, wen lewu
tau lengel mata semlong ke Jisas,
lemwot le gulem yom kilib gond le gel
lembeng. Tey sidek klobo le lemwot
be y6 kem tulus seitan malak kul.
Laen ko du tau mlos gel mlan ebe
yo6. 29 Timbow ton le Jisas ni kem
lewu tau ni, ya tey sidek klangat le,
mon le mo du, “Uu se Nga Dwata.

Tedu t6 nmoem bélé me ni du? Nam
e kendel t6 tnafak mi ko gu laanen

la deng hto yém hol bantangem mo
du?” 30 Be yom kdaw yd, kulel se
kul keswdl be yo y6 kem tey sdd wen,
bede gebla klayuken bélé le. 31 Ne
yo hol henkodu le bé Jisas yo kem
tulus seitan y6 koni, mon le mo du,
“Ke y6 hendufem nam e hdé mi, t6d6
hfusekem mi ebe tu ne kem sd6 tuu.”

32 Tahu se, hlus Jisas lu. Uni le
tmagak yo kem lewu tau yo koni, t6do

le husek ebe tu kem sd6. Kewot le
se kul yo kem tey sd6 wen, gotu le

sedlu mloy mosol ebé tubaw kbu yom
lanaw, ne t4d6 le gotu gekmo elem
lanaw, ne gotu le lemneb yom kdé
le. 33 Kewot le se kul y6 kem tau gel
semgyok sdo, gotu le mloy ebe yom
benwu moni bé yd. Gotu tuldn le yom
kdé ton le, dalang se yom deng nmo
Jisas be y6 kem lewu tau tehe lengel
mata. 34 Mung kungol le du y6 kem
tau bé yom benwu yd, t4dé le gotu
sguku ebe Jisas. Timbow le ston du,
tey kehkodu le béléen ani tnagaken
yOm benwu le.

9

Kko Jisas des yom tau matay sfu
[6wOhen
(Mark 2:1-12; Luk 5:17-26)

1 Bud kewdt le Jisas be y6, motun
le elem yom OwoOng, mulék le efatu
lanaw ebé yom benwu gong Jisas no.
2 Be yom kkol le ditu, t6d6 glo Jisas

yOm tau deng matay sfulowohen, sen-
tihang le ebéléen. Timbow ton Jisas
yom ali kehtahu le béléen, yo gonon
tddd mon du ebé yom tau matay sfu
16wOhen, “Hol hgelem nawam, Man.
Deng hnif6tu ne yo kem salaem.”

3 Timbow gungol y6 kem tau gel
tmolok hlau yom udél Jisas yo, mom
y0 hendem le, “Moen tau ni ke hsen-
geden knoen be Dwata?”

4TAdd tngon Jisas yom nod lem hen-
dem le, y6 g6ndn mon du mo kul,
“Moen de ke sidek kmo kehedem ye

ebéléu? > La koen na a mahil mon
du, ‘Hnifétu ne yo kem salaem.” Ne

la se kéen mahil mon du, ‘Btiki, ne
moégoéwi’” 6 Ni naw hton kuy yom
kwen kwalisen hmifot sala yom Nga
Tau yom igoen tolo no te tonok.” Ne
omin Jisas bud mudél ebe yom tau
deng matay sfu ld6wohen yo, monen
mo du, “Mdai ne, Man, ne nitem yom
gono le mit kom yo6d, ne muléki ebe
gonoem.”

7 Ne tahu se. Tdd6 btik yom tau
yo koni, ne t6d6 mulék ebé goénden.
8 Timbow ton y6 kem tau sbung nim
nmo Jisas ni, to6 le liko, lel le dmdyon
ke Dwata be yom tey kfasang blayen
be tau.

Ktaba Jisas ke Matyu mo lemolo du
(Mark 2:13-17; Luk 5:27-32)

9 Bud kewot Jisas be yo, t6do to-
nen yom sotu tau fen gel mtuk bwis
boluyen Matyu, myon be fsinaen. Be
yOm kton Jisas du, t6d6 monen mo du,

“O We, loloem 0.” Ne tahu se, mung
kda Matyu be yo, loloen Jisas.

10 Be yom igo le Jisas ne y6 kem
gel lemolo du mken bé gon6é Matyu,
tey dé bé yo kem dumu tau gel mtuk
bwis dalang se y0 kem dumu tau
gemsala, gbot seyon kul mken bheé yo.
11 Timbow ton y6 kem Farisi nim ni,
todo le mogow ebeé yo kem tau gel
lemolo ke Jisas, ne mon le mo kul,
“Moen de yom tau gono ye gel htolok
ke deng mom segho6t mken be yo kem
tau y6o?”

12Mung kungol Jisas du yém mon le
y0, y6 gonO6n mon du mo kul bede hn-
inglnen, “Yom tau ke laen du desen, la
ko snoloen du kun yom tau mulung.
S6n yom tau wen desen mebel yom
tau mulung. 13 Hol hennagi ye dé la-
nen yom sotu monen bé Sulat Dwata,
‘Keskodu dé yom hol ndyou bélé ye;
mon Dwata, 1a ko dsu du.”* Duhen
nise yom ndgowu edini ni,” mon Jisas,
“la k6 tnabahu kul yo du kem tau
tedeng kmo le. Okdm yo tnabahu, yo
kem tau gemsala.”

Ktolok Jisas lan yom fasting
(Mark 2:18-22; Luk 5:33-39)

14 Kogolen be yo, sut le be Jisas yo
kem tau gel lemolo ke Jan yom gel
mabtays, wen snolok le béléen, mon
le, “O Sér, bélé me kum, dalang se
beé yo6 kem Farisi, gel wen kdaw me
fasting. Moen de ke la gel nmo le du
yoO kem gel lemolo kom?”

15 Ne bnala Jisas lu, bede hn-
ingodnen, monen, “Ke wen mo ken, la
ghek le du ke la ghot le mken yo kem
tau hol bak mulu yom igoen tolo no
bélé le yom logi myehen. Okém angat
wen kdawen t6do kwa le du bélé le
yOm logi myehen. Yo he kton ye kul
fasting.” 16 Ne wen bud tuldn Jisas
kul bé yom la kehyu sembool du yom
kun tolok beé yom tolok gna, bede bud
hningoénen, monen, “Laen ko du tau
se ke nama kenséen yom nes lomi mo
klefengen yom kgal bolok. Ke yo0 to
nmoen, ngem ke kemsong yom nes
lomi, t6d6 ksé yom kgal bolok. 17 Ne
sotuhen, laen ko du tau ke ilihen elem
yom sning kulit 6gof deng legen yom
tifas hana lomi. Kmoen yom tifas yo
ke kmodok, ne mom btu yém gondhen
e mili du, abay se lemto bé yom deng
kkodoken. Ne gotu gama yom tifas,
ne baling sidek yom génohen né. Yo
dé kun yom tifas ke hana tolo lomi,
ilihem bé yom sning kulit 6g6éf hana
tolo lomi snéen. Ke y6 se kmoem du,
la kden btu yom sning kulit ne la se
gamaen yOm tifas.”

* 9:13 Husiya 6:6.

Kehko Jisas des yom libun mdu ne-
sen, ne kehlowilen yom nga libun deng
mlef

(Mark 5:21-43; Luk 8:40-56)

18 Yom igo Jisas tolo tmuldn du kul
ni kem ni, wen sotu Ju wen glalen
mogow ebéléen, ne t0d6 na a mtud
bukol beé soluhen, ne monen mo du,
“O Sér, wen yom ngau libun deng
lewaken nawan koni. Okdém holi
mung do nam e nenok do ani bud

mowil.” o _
19 Tahu se, t6d6 mung du Jisas ne

y6 kem gel lemold du. 20 Yom igo
le m6gow mulit lan, wen sotu libun
gemnom des tenbalung mdgow huli
ke Jisas, ten-gafit nduen nesen. Abay
se deng sfolo lewu halayen kegenen
gemnoém du yom desen. 21 Y6 hende-
men, “Baluen ke olohu gemdu nesen,
kaem t6dd mko nim desu.”

22 Unin mdu du, beklil se Jisas, ne
todo tonen yom libun yo, monen mo
du, “Hgelem nawam ne, Lenibun.
Yom kehtahuhem béléu, yo se gondn
mKko yom desem.” Ne tahu se, t6do
sennganen se mko yom desen.

23 Ne omin Jisas hlés ebe génd yom
tau wen glalen y6 koni. Timbow le
kol bé yo, husek elemen, ne to6do to-
nen yo kem tau stifun t6 na a mung
lembeng, lel tey kehebnes le. Mon
Jisas mo kul, “Na ye hewa bé ni kdé
ye. 24La kden deng matay he yom
nga libun y6, t6do olon tungd.” Okdm
deng mom sonmo le hemkéng du yom
mon Jisas yo. 25 Timbow gotu hefe-
waen y6 kem tau, omin Jisas mogow
elem dfél yom nga libun y6 koni, ne
nogoten sigelen, ne t6d6 kendel btik
seyomnga. 26 T6do lengeben klaman-
gen benwu le gonon e mbadl yom deng
nmo Jisas yo.

Kehton Jisas yo kem lewu tau buto

27 Timbow bud lemwoét be y4 Jisas,

wen lewu tau but6 kemtes huli du ne

tmaba le ebéléen, mon le, “O Sér, sfu
tehe Dabid, hol knoduhem mi.”

28 Timbow kol lem yém génd génon

e solu Jisas, kol le se béléen yo kem

lewu tau but6 yo koni, ne wen snolok

Jisas bélé le, monen, “Hentahu ye ko
yom kegbeku hton kuy?”

Bnala le se, mon le, “Hentahu me
se, Sér.”

29 Omin Jisas mnok be mata le, mo-
nen, “Yo ne, guta ye balaen ne yom
deng kehtahu ye y4.” 30 Ne tahu se,
todo sen-geng le se bud mton. Ne
tey kehget kmon Jisas du mo kul, “Bé
ye abay tulon be kihu tau nim deng
nmou bélé ye ni.” 31 Okédm be yém
kulék le, deng mom sensbdl le be
klamangen yom benwu y6 yom deng
nmo Jisas bélé le.

Khudeél Jisas yom tau umew

32 Hol le se lemwot yo kem lewu
tau tehe butd yo koni, wen dumu tau
bud gdek ebé Jisas, wen nwit le tau
la buden gudél lemwot be yom tulus
seitan malak du. 33 Timbow hdd Jisas
yOm tulus seitan né béléen, t6dd bud
gudél se yom tau yo. Tey ketnga le du
yo kem tau sbung bé yo, mon le, “La
ko deng wen ton tekuy be klamangen
Israél deng mo du yom kun nmo nim
tau ni.”

34 Ok6m kul y6 kem Farisi, mom yo
kmon le du, “Kaem lemw6t be Seitan
yOm kul ogot yo kem tulus sidek, yom
kfasangen hdo tulus seitan yom tau
y0.”

Kkodu Jisas yo kem tau

35Kogolen be yo, lemwdt Jisas nan
e gotu nauy yo kem benwu lembang
kkolen bé y6 kem benwu lemnek. Yo
nmoen, nan e gel tmolok be y6 kem
gono le gel stifun. Gel tulénen yom
Tulon Hyu lemwot bé kogot Dwata
tau, luken hké kentihen kay des yo
kem tau. 36 Be yom gel ktonen yo
kem tey tau wen gel sbung ebéléen,
tey kkoduhen kul, abay se tey dé gono
le glayam, ne laen k6 du tmdbdng
kul. Lomo ktonen kul, 16modn yo kem
ubiha laen du tau mdengen semgyok
kul. 37Y6 gondn mudél ebe y6 kem gel
lemolo du, bede hningdnen, monen,
“Tey nuta, okdm la holen wen tau
muta. 33 Hol ye mni be Dwata dé yom
fun nuta ani wen tau hdgéwen mo na
amuta.”

Kélék Jisas yo kem sfolo lewumo gel
hogowen
(Mark 3:13-19; Luk 6:12-16)
1Sotu kdaw be yo, gotu htaba Jisas
y0 kem sfolo lewu gel lemolo du, ne
gotu benlayen lu kwalis ani gbek le
hdo y6 kem tulus seitan ne hko des,

balu kihu klasihen. _
2Y6 boluyen kul aposol. Ni se boluy

le: Simun y6m boluyen du Pitér ne
yOm twolihen Andru. Tmodol du Jim
ne yom twolihen Jan kem nga Sibidi.
3 Omin le Filip ne Bartulumyu, ne
Tumas, ne Matyu yom tau gel mtuk
bwis. Ne yom sotu Jim nga Elfiyus, ne
Tediyus, 4ne yom sotu Simun yom tau
tehe mung mofin yém kul benwu, ne
Judas Iskariyut yom tau fen bemlay
sumong ke Jisas.

Khogow Jisas yo kem tau néléken
(Mark 6:7-13; Luk 9:1-6)

5 KewoOten be yo ne, gotu hdégdéw
Jisas yo kem sfolo lewu tau néléken,
ne wen hlauhen kul, monen, “Bé ye
mogow ebé kul benwu yo kem tau
l1a Ju le, dalang se ebé kul benwu yo
kem tau Samarya. © Y6 goné ye e
mogow ebeé tu kem kwen tekuy tau
Israél, abay se hol 16mon t6 le ubiha
tabag. 7 Ne ye e tul6n kul yom mdyo6n
kehto yom buteng Dwata mogot tau.
8 HkO ye des yo kem tau semlaw, ne
hlowil ye ke wen tau matay. Hko ye
y6 kem gemnom des mifu, ne hdo ye
be yo kem tau lengel mata yo kem
tulus seitan malak kul. Deng wen
blay Dwata kuy yom la benli ye du.
Duhen y0, ke wen tau angat tnobong
ye, bé ye abay hbayad lu.

9Bé nim kdgdw ye ni, bé ye abay mit
filak. 10Bé ye se abay mit bag, ne olon
sotu kgal lesek ye, bé ye abay mit mo
gewuhen. Bé ye mit tlumfa, duhen
ke tuged. Abay se kndon be yo kem
tau mo nmo ke t6do benlay yo kem
tau gono le mo nmo ke wen gono le
élél. 11 Ke sut ye bé yom benwu bong
duhen ke bé yom benwu udi,” mon
Jisas, “hol hnebel ye yom tau moyo
hmadod kuy. Béléen gono ye mefet efet

kol be kulék ye. 12 Ke motun ye be
yOm gonod, yo mon ye mo yo kem tau
nod lemen, ‘Dwata he henek nawa ye.’
13 Ke hnddoé le yu y6é kem tau be yom
gonb yo, angat wen kenek nawa le.
Okdm ke la hnodo le kuy, laen se ko

kenek nawa le. 14 Ne ke wen benwu
1a hmaédo kuy, ne ke 1a dog hnungol

le kuy, t6d6 tnagak ye yom benwu yo,
olo ye tmotok kfung be ti ye. 15 T6do
tuldnu kuy ktahuhen, ke deng kol yom
kdaw kkukum Dwata tau, angat tey
bong ktafaken kul yo kem tau be yom
benwu y6 senta yom ktafaken y6 kem

tau tehe ali mo sidek be Sodom ne
Gomora.”

Keglayam lemwot be kehtahu
(Mark 13:9-13; Luk 21:12-17)

16 “Ngem,” mon Jisas, “be nim
khogéwu kuy ni, 16mdén ke ubiha
mogéw elem bldng tu kem 16bd lem
bnes boluyen wolf. Hol ye hfulung
temgama, lémon yom kul khulung
temgama y6 kem ulal. Ne hol hn-
inggel ye knawa ye, 10mon yom kul
klinggel knawa yo6 kem obun. 17 Eles
ye temgama, abay se angat wen kem
tau kemf6 kuy, nit le yu ebe yom
g0on6 skukum, ne nabid nfes le yu be
y6 kem kul gono6 gel stifun yo kem
Ju. 18 Lemwot be yom klold ye do
g0no0 le angat mit kuy bé solu yo kem
gubérnor, ne bé yo kem tau hol geta.
Y0 se kdaw ye tnana hetngon du bélé
le yom Tulén Hyu, dalang se ebé yo
kem tau 1a Ju le. 19 Ke angat kenf6
le yu, bé ye abay t6 tnafa nawa yom
mo kbala ye kul, ne ydm kmo kudél ye
ebéléle. Dwata he tmolok du kuy yom
kmo kbala ye kul sok kol yom kdaw
y0. 20 Abay se 1a ko kuy udél du yoém
angat mon ye, okdm udél hmonen
kuy yom kun Tulus yom Ma tekuy be
longit.

21 Be yém kdaw yo6, angat wen se
tau setwoli, glef hekf6 le yo kem kul
dumu setwoli ne hfatay le. Ne wen
se kem ma, glef hekf6 le yo kem kul
nga ne hfatay le. Dalang se yo kem
nga, glef hekfd le kem kul tuha ne
hfatay le. 22 Angat tey dé tau kmut6

nawa kuy lemwot be yom klolo ye
do. OkOm yOm tau ke gbeken hem-
bala du y6 kem gondhen glayam efet
kol be hol sonen, du se gmuta du
yom klowil laen du tul sénen. 23 Ke
hnayam le yu be sotu benwu, t4d6 ye
mloy ebé dumu benwu. T6do tulonu
kuy ktahuhen, la k6 na ye e deng
gdeng du he yo kem hmou kuy be kdé
y0 kem benwu bé klamangen Israél,
deng sana bud kol yom Nga Tau.

24Y6m tau ke hana tolo dmalang, 1a
koen geta senta yom tau tmolok du.
Dalang se yom tau mo nmo, 1a kden
geta senta yom goénoén mogot. 25 Hyu
nawahen yom tau dmalang ke deng
guliten yom tau tmolok du. Ne yom
tau mo nmo, hyu nawahen ke deng
guliten yom amohen. Ke Seitan boluy
le du yom gono ye mogot, milud he
ksidek udél le ebélé ye, yu kem mogot
béléu.”

Olon Dwata dé kniko tekuy
(Luk 12:2-7)

26 “Bé ye hliko be tau,” mon Jisas.
“Kdéen gebnos deng nmo tau, angat
gotu gfan. Duhen ke wen bunihen be
kem dumuhen, t6d6 gotu bud tngon.
27 Be y6 kem gel tulénu kuy ke kifu,
hol bud tulén ye ke kemdaw. Bé yo
kem deng gel tulonu kuy sonen yu, hol
bud tuldn ye bé kdéen tau.

28 Bé ye abay liko be tau. Gbek le
hmatay 16w6 ye, okom yom loyof ye,
la k6 gbek le hmatay du. Dwata dé
hol tahu kniko ye, abay se gheken
hmatay 16w0 ye, ne gheken se tmuda
16y6f ye elem lanaw ofi. 29 Ngem yo6
kem nga onuk bnes gel hbalu le, tek
slad bli yom lewu botu. Balu yom kul
la kebtes, 1a kden na e t6d6 mosok
ebe tonok yom sotu ke la deng eles
tngonen du yom Ma tekuy beé longit.
30 Milud he y6 dum kuy. Balu yo6
he kem balu wek ye, deng gotu nso
Dwata. 31 Y6 géndm mon, bé ye abay
hliko. Bong ye mebtes se kuy senta yo
kem tey dé nga onuk bnes.”

Yom tau la hmala ke Jisas
(Luk 12:8,9)

32 Bud mon Jisas, “Yom tau ke gel
tuldénen yom kloloen do lem bldng
kem dumun tau, angat bud tul6nu se
kun be solu Ma be longit. 33 Okom
yom tau ke hnalaen yom kloloen do
lem blong kem dumuhen, angat bud
hnalau se do bé solu Ma bé longit.”

Klolo ke Jisas gonon seklanawa tau
(Luk 12:51-53; 14:26,27)
34 “Tl6em ofo kuy ke ydé hendufu

edini ke naw e sensotu nawa tau te
tonok. La, y6 hendufu naw e semkla

nawa. 35 Lemwodt bé yom kogdwu
edini, gotu sekla nawa le yo kem tau
sma ne tau syé ne tau stuon. 36 Deng
mom y6é hol hmohon du yom sotu
tau, duhen yom kun fes 16wé. 37 Yom
tau ke loloen 0,” mon Jisas, “okom ke
ali henlom nawahen kem tuhahen,
kéngen yom kloloen do y6. Dalang se
ke ali henlom nawahen kem ngaen,
kéngen yom kloloen do. 38 Yom tau
ke loloen o, okdm la eles tnihangen
du yom kun kros, kéngen yom kloloen
do.* 39 Yom tau knamaen klowilen,
angat lana béléen yom klowilen yo.
OkOm yom tau la knamaen du yom
klowilen, angat gutahen yom klowil
laen du s6nen.”

Yom ofol angat blay Dwata
(Mark 9:41)

40 “Bé nim khogéwu kuy ni,” mon
Jisas, “y6 se tau hmaodod kuy, 160mon ke
ou hnodohen. Ne yo6 se tau hmaodé do,
16mon ke hndédohen yom deng hogow
do. 41 Yom tau ke hndd6hen yém
tau hogoéw Dwata, abay se diléen yom
khogéw Dwata du, angat todo senged
se yom ofol blay Dwata kul yom lewu
le. Ne yo6 se tau hndddhen yom tau
hyu kmoen, abay se dilden yom ke-
hyuhen, t6d6 senged se yom ofol blay
Dwata kul yom lewu le. 42T6d6 tulénu
kuy ktahuhen, baluen he ke tek olon
él thaw hinum ye yom sotu tau gel
lemolo do, yom tau ali glaan bé kdéen,
abay se dilo ye yom kloloen do, angat
doho wen ofol blay Dwata kuy.”

* 10:38 Yom kros mon Jisas y0, hningdnen y6m la kliko le matay bé yom klolo le ke Jisas.

Malakay 3:1.

Kehsolok Jan ke Jisas
(Luk 7:18-35)

1ITimbow deng kehlau Jisas yé kem
sfolo lewu gellemolo du yo koni, omi-
nen lemwot na a tmolok beée yo kem
dumu benwu hmilol bé yaé.

2Ngangen mbol yom gel nmo Krays
efet gefet be Jan lem blanggu, yom
Jan gel mabtays. Timbow gungolen,
ominen wen bé yé kem gel lemolo
du hégbéwen ebe Jisas 3 ani sndélok le
béléen ke deng duhen du ne yom tau
hogdow Dwata tehe gel tuldnen, duhen
ke na le na nangat he?

4 Bé yom ksolék le du be Jisas,
bnalaen se lu, monen, “Mulék ye ne,
ne ye e tulon ke Jan yo kem deng gun-
gol ye ne yom deng ton ye. > YOom tau
butd t6dd6 bud mton, yom tau hikot
bud goégoéw, yom tau wen des mifu
gnomen gotu mko, yom tau bokong
bud mungol, yom tau matay bud
mowil. Ne sotuhen, yom Tul6n Hyu
lemwot gu be Dwata deng gefet be yo
kem tau élél. 6 Hligal kun yém tau ke
la megewu nawahen do.”

7 Kogol yom kulék le gu be Jisas
y0 kem tau hogoéw Jan yo, omin Jisas
tmulon ke Jan lem blong yo kem tey
tau sbung, monen, “Beé yom tehe gel
kogow ye ebé Jan bé yom benwu laen
hol tau menwu du, tedu se yom to
noy6 hnebel mata ye béléen du? Yom
bnes tendo mung mgafil bé lenos ko?
La ko yo du. 8 Tedu se td hnebel mata
ye du? Yom tau knoon knesen ko? La
ko y6 du. Tek son yo gono ye mton
duyom tau kndon knesen, tek sonlem
gbénd bong yoém tau hol geta. 9 Tedu
se hol hnebel mata ye du bé yom
tehe gel kogow ye ebéléen y6? Tau
tugod Dwata kd? Tahu se, tau tugod
Dwata yom Jan. OKkOm yOom nmoen,
mkay senta yom kun nmo yom tugod
Dwata, 10 yaka du du génén e doho

yom tehe hsulat Dwata ekni, ydm mo-
nen,

‘Wen hogowu tuko gna kom
* 11:10

mo eles hemgifat du yom angat
lanem.™

11T6d6 tulénu kuy ktahuhen,” mon
Jisas, “laen du tau talak tonok ke
geta senta Jan. Okom ke deng kol
yom kdaw kogot Dwata tau, balu yo
he kem tau ali glaan be kdéen tau
nogot Dwata, angat geta senta Jan.
12 Lemwot be yom kbut Jan tmolok
efet kol nim kmoen ni, tey sidek t6
kseng le du yom kogot Dwata tau. Yo

kem tau ali 16b6 t6 mo du. 13 Yom
kogot Dwata tau ni, deng eles gegna

ne ktuldn le du yo kem tehe gna tugod
Dwata ekni, dalang se ke Musis be
yom kun hlau efet kol bé yom kun
kdaw Jan. 14 Ke y6 dum moy0 ye
hemtahu du yom tehe tulon le yo,
kaem Jan yom Ilaydya, yom tehe gel
mon le bud semfulék. 15 Yom tau wen
klinguhen, hol hmungol.”

16 Bud mon Jisas, “Tedu de kmo
kehling6nu kuy yu kem tau kmoen
ni? Yo génohu e hkél kuy, hol ye mkél
be y6 kem ngala mdengen bé fedyan,
tnaba le yo kem dumu le, mon le,
17‘Deng me hning6én mulu, ne lel me
tembol, 1a ko ye dog madal. Ne deng
me hningén modung, lel me lemanu,
la k6 ye dog langag.’ 18 Ngem yo
dém kkolJan lem blong ye,” mon Jisas,
“gel fasting se kun, ne 1a k6 ninumen
du kun yom ninum 16b6. Okom deng
mom slon ye du, ‘Tau wen malak du.’
19 Bé yom deng kkdl yom Nga Tau, gel
mken se kun ne gel minum 16mon se
yom kuy. Okém mom senldn ye, gel
mon ye, ‘Ngem dé yom tau yoo, bong
kkenen, ne bong kinumen. Deng
mom niten swé yo kem tau gel mtuk
bwis ne y6 kem dumu tau gemsala.’
Ewenem,” mon Jisas, “sana kegfanen
be klowil yom tau mimon yom khu-
lung Dwata mit tau.”

KudélJisasyo kemtauladog hegsel
(Luk 10:13-15)

20 Omin Jisas mudél kul yé kem
tau bé yo kem benwu tehe gonohen
gel mo du yo kem dé hentaw ton gel
nmoen, abay se 1a ko le hegsel, ne la
ko knogol le du yo kem sidek gel nmo

le. 21 Y6 monen mo kul, “Angat tey
tafak ye, yu kem tau be Kurasin. Ne
tey tafak ye se kuy, yu kem tau be Bit-
sayda. Ke deng tehe ton yo kem tau
l1a Ju le be Tayal ne be Sidon ni kem
hentaw ton deng nmou lem blong
ye ni, ngem ka t6do le lemsek nes
saku, ne bnulus le kohu 16wo le mo
116 yom deng kehegsel le, ne yom deng
kkogol le yo kem sidek tehe gel nmo
le. 22T6d6 tulénu kuy ktahuhen, sok
kol yom kdaw angat kkukum Dwata
tau, botong kéng he yom ktafaken yo
kem tau la Ju le bé Tayal ne bé Sidon
yOom angat ktafaken kuy. 23 Dalang se
kuy yu kem tau be Kapérnaum. I10em
kmon ye ke gefet be longit yom ali
kehegeta ye kn6 ye. Ngem ka angat
todo tuda Dwata kuy elem lanaw ofi
he. Ke deng tehe ton y6 kem tau la
Ju le bé yom tehe benwu Sodom ekni
y0 kem hentaw ton nmou lem bldng
ye ni, hol mou kun ne ke la hegsel
le se kul, ne 1a k6 genla Dwata kul.
24 T6d6 tulénu kuy ktahuhen, sok kol
yom kdaw angat kkukum Dwata tau,
botong kéng he yom ktafaken yo kem
tau be Sodom yom angat ktafaken
kuy.”

Yom fasad Jisas ebé yo kem tau
deng hemtahu béléen
(Luk 10:21,22)

25 Be yom keseyon le Jisas yo, t6do
mni bé Dwata, monen, “O Ma, uu se
mogot longit ne tonok. Tey kdoyoOnu
kom, abay se deng wen heglilebem
be yo kem tau laen du tngdnen, 0kom
be y6 kem tau wen tngon le, 1a ko
heglilebem du bélé le. 26 Duhen y6 se,
Ma, yom kdm koy0 kehlan du.”

27 Omin Jisas bud mudél ebe yo
kem gel lemoldo du, monen, “Deng
gotu hkem Ma do yom kdéen. Laen
ko tau temngon du yom Nga Dwata,
tek son yom Maen. Ne la kd wen tau
temngon du yom Maen, tek son yom
Ngaen, ne tek son yo kem tau deng
néléken mo gondhen hetngon du.

28 M6gow ye ebéléu dé, yu kem tau
miteg lemwot bé yom keblat yom gel
nbo ye. Fen henwosu bélé ye yom blat

y0. 29 Tles nb6 ye dé yom dou nbo, ne
hol ye dmalang béléu, abay se ganag
nawahu, ne la koe hegeta kno. Ke yo
se kuy nmo, 1a ko ye na e bud miteg.
30 Abay se tey mahil mit du yém dou
hwit kuy, ne 1a kden blat yom tles dou
hbo kuy.”

12

Ktolok Jisas lan yom Kdaw Ke-
hegno
(Mark 2:23-28; Luk 6:1-5)
1Sotu kdaw be yo6, lemwdt le Jisas
ne yo kem gel lemolo du, mlan le
hlalak yom tniba, bede gebla bé yom
Kdaw Kehegné. Ne tey kbitil yé kem
gel lemolo du, yo6 gono le ma bungu
halay mo nteb le. 2 Timbow ton yo
kem Farisi, mon le mo ke Jisas, “Ten-
ngelem dé yo kem gel lemolo kom,
deng mom nulé le yom hlau tekuy bé
yom Kdaw Kehegno yom nmo le yo.”
3Bnala Jisaslu, monen, “Deng hénd
senfala ye yom tehe nmo Dabid ne
y6 kem kun tau bé yom tehe kbitil le.
4T6dd husek be Gond Dwata Dabid,
ne nwahen yom mambang deng blay
le ebé Dwata, ne ominen mken du
dalang se y6 kem kun tau. Blaem
be yom hlau tekuy, 1a kden hyu kken
tau hkawang du yom mambang yo,
tek s6n yo kem gel demsu ebé Dwata
gel mken du. Ewenem, 1a k6 dudn
Dwata du kul yom kken le du. > Ne
sotun,” mon Jisas, “deng honoé senfala
ye snéen be yom tehe snulat Musis
ghak ebeé yo kem tau gel demsu ebe
Dwata. Bé yom Kdaw Kehegno, t6do

henlel le mo nmo bé Goné Dwata se
kul, okém la se k6 duon Dwata du

kul. 6 T6d6 tulénu kuy, deng wen kol
lem bléng ye yom mfasang senta yo
kem dé hlolo le kuy bé Goné Dwata.
7 Wen yom monen bé Sulat Dwata,
‘Keskodu dé yom hol ndyou bélé ye, 1a
ko dsu du.”™ Ke deng tngén ye lanen
yom udél Dwata ni, 1a ko ne ye e t6do
hensala yom taulaen du bang salaen.
8 Yom Nga Tau, du se wen kwalisen

* 12:7 Husiya 6:6.

fen tmolok du kuy yom hyu mo du be
yom Kdaw Kehegnd.”

Kko Jisas des bé Kdaw Kehegno
(Mark 3:1-6; Luk 6:6-11)

9 Omin Jisas bud lemwét be yo6, ne
hlos ebé yom gond le gel stifun yé kem
Ju. 10 Wen sotu tau né beé y6 kimoy
doli sigelen. Ne wen se kem dumu
tau no be yo6 mebel le lan le dmuon
ke Jisas, mon le mo du, “Gsala bé yom
hlau tekuy k6 yom hkd des bé yom
Kdaw Kehegno?”

11 Bnala Jisas se lu, monen, “Tedu
kmo ye du se kuy ke kulel kebtan-
gen lem sol ngelem yom ubiha ye be
Kdaw Kehegno, 1a henmung nalu ye
du ko6? 12 Milud he y6 dum tau, abay
se bong muhen senta yom ubiha. Y0
gonom mon, la gsala tekuy du yom
kut hlau ke wen tau tnobong tekuy
bé yom Kdaw Kehegno.” 13 Omin
Jisas mudél ebé yom tau kimoy sige-
len y6 koni, monen mo du, “Bentolem
sigelem.” Ne tahu se, bentolen, hol
16modn ke laen du tehe desen, 16mon
yOm dolihen. 14 Okdm y6 kem Farisi,
todo le gotu lemwot, ne sensatul le
yom kmo khatay le ke Jisas.

Yom tau kun nélék Dwata

15 T6d6 tngodn Jisas yom t6 Khatay
le du, yo génon tmagak yom benwu
y0. Tey dé tau bud lemolo du, ne
gotu hkohen des y6 kem tau semlaw.
16 Ne tey kget kehlauhen kul ani 1a
tuldn le du bé dumu tau yom deng
nmoen bélé le. 17 Bé nim nmo Jisas
ni, deng gonon doho yom tehe udél
Dwata deng tulon yom sotu tugod
Dwata ekni boluyen Isaya, yom mo-
nen,
18 “Ni se yOm tau tobong 16wohu, yom

deng néléku.

Tey bong nawahu du, ne tey kli-
galu béléen.

Angat t6d6 suu béléen yom dou
Tulus, ne angat heglalagen be
yOm kdéen tau yom ktedeng ko-
gotu kukum.

191.a ko y6 du gungol ye béléen ke mit
sgés bé kem dumu tau, duhen
ke gel heté.

Ne 1la ko gungol ye du htétél beé
gonon wen.

20 Be yom ktOboOngen tau, la kd tennu
tenfoken du yom hulu deng
metngu,

ne la tennu hnatayen du yom

solok sonmoen mudof.
Okom henlelen yom ktdbdOngen

kul efet hol gfan yom kukum
tedeng nogoten.

21Béléen gono6n mgel nawa yom kdéen
tau.”*

Kemgis Jisas senta Seitan
(Mark 3:20-30; Luk 11:14-23)

22 Ne_ominen wen_ sotu tau nit
le ebe Jisas, tau butd lelen umew

lemwot bé yom tulus seitan malak du.
T6d6 hdé Jisas yom malak du, ne t6do
gudél se yom tau, ne bud mton. 23Ya
tey ketnga le du y6 kem tau sbung
be yo, mon le, “Déke ni yom mon le
semfu gu be yom tehe Dabid.”

24 Timbow gungol y6 kem Farisi
nim mon le ni, mom mon le, “La ko
y6 du. Kaem Seitan yom htulus du yo,
yaka son du Seitan kul ogot yo kem
tulus sidek.”

25T6d6 tngodn Jisas yom nd lem hen-
dem le, ne y6 gonon mon du mo kul,
“Yom benwu tendo mesgdlol nawa
tauhen, ne ke sonmo le sfatay, angat
megla. Balu yom sotu gmonod, ke la
ssotu nawa le, ne ke sonmo le sfa-
tay, angat le t6d0 seglef. 26 Duhen
y0, ke sonmo le sfatay yo kem tau
nogot Seitan, deng mesgolol ne nawa
y0 kem tau nogoten, ne yo se angat
g6nd le megla. 27 Ke mon ye lemwot
be Seitan yom kehdohu tulus sidek,
wen snoloku bélé ye. Tedu se gondn
lemwot yom kehdo le tulus seitan yo
kem gel lemolo kuy? Tau du de gel

htulus kul? Ke la lemwoten be Seitan
yom kul kegbek hdo tulus sidek, yo

se gonon gdildo yom ksala kehedem
ye. 28 La kden na a lemwot be Sei-
tan yom kehdodhu tulus sidek, okdm
t0do lemwot bé yom kehtulus Dwata

* 12:21 Isaya42:1-4.

do yom kegheku mo du. Ne ni gono
ye temngon du yom deng kkdlen lem
bléng ye yom kogot Dwata tau. 29 Yom
kul ogot yo kem tulus seitan,” mon
Jisas, “hol 16mo6n yom tau kemgis.
Laen k6 du tau gusek elem gonden
na a ma yo6 kem kimuhen ke 14 nan
gna nfét du yom tau kemgis yo. Ke
deng gféten, yo he kegwahen y6 kem
noOyOen lem gonoden. Hol 16mobn yo se
yom deng nmou be Seitan. 30 Yom
tau la mungen do, hnohonen ou.
Yom tau la tnobongen do semtifun
yo kem tau, deng du se fen semkla
kul. 31Y6 géndhu mon du mo kuy,
hnif6t Dwata yom tau balu kihu sala
nmoen, ne balu kihu udélen sidek
gbak ebéléen. OkoOm la ko hniféten
du ke sidek kbaken ebé yom Tulus
Dwata. 32Ne hnifét Dwata yom tau ke
sidek kbaken ebée yom Nga Tau. Okdm

1a ko hnifoten du ke sidek kbaken ebe
yom Tulus Dwata. Ke y0 nmo yom

tau, laen ko tul kkohen tahen ydm
salaen yo.”

Dilé bé kbunguhen yom koyu
(Luk 6:43-45)

33Bud mon Jisas mo kul, “Yom koyu
hyu, hyu se kbunguhen. Ne yom koyu
sidek, sidek se kbunguhen. T4do ket
koyu mungu, sal diloem bé kmo kbun-
guhen ke hyu duhen ke sidek. 34Ya
nim yu kem tau, knawa ye ulal. Y0
g0non sidek kebkd ye, abay se hono
sidek yom n6 lem hendem ye. Y0
se n0 lem hendem yom tau, yo se
sut be sumongen. 35 Yom tau hyu,
hyu kebkohen lemwat bé yom hyu gel
suen lem hendemen. Yom tau sidek,
sidek kebkohen lemwot bé yom sidek
gel suen lem hendemen. 36 T6do
tulonu kuy,” mon Jisas, “be yoOm
kdaw kkukum Dwata tau, angat gotu
snoloken bélé le yom kdéen deng tehe
gel benko le laen du muhen. 37 Yaka
lemwoten be yom tehe gel benko ye
g6no Dwata lemwot kmukum kuy, ke
angat tnafaken yu duhen ke 1a.”

T6 hmo le ke Jisas yom hentaw ton
(Mark 8:11,12; Luk 11:29-32)

38 Ne wen be y6 kem tmolok hlau
ne beé yo kem Farisi mudél ebé Jisas,
mon le, “O Sér, koyd me ke moi kum
yOm hentaw ton.”

39 Bnala Jisas se lu, monen, “Tey
sidek y6 kem tau kmoen ni. Balu udi
ke wen nawa ye ebé Dwata. MOoy0
ye ko ke wen hentaw ton nmou lem
blong ye? Laen k6 du bud nmou ne.
Tek son nmou lem blong ye, son yom
hentaw ton tehe ton le bé Juna ekni,
yOm sotu tehe gna tugod Dwata. 40 Be
yom tlu buteng Juna nd lem blutut
yOm tey uton bong lem mohin, yo
hnigaden yom tlu butengen angat no
lem lebeng yom Nga Tau. 41 Bé yom
kdaw angat kkukum Dwata tau, t6do
le sbung mda be y6 se kul yo kem tau
1a Ju le lemwot bé Ninibi, ne angat
nsel le yu. Anam yo ne, tek olo Juna
he yom tehe hetngon du kul yom udél
lemwot bé Dwata, ewenem yo, sana
kehegsel le, ne t6d6 tnagak le yom
sidek gel nmo le. Ne deng wen yom
mkay senta Juna deng kol lem blong
ye be ni, okom deng mom henda ye.
42Be yom kdaw angat kkukum Dwata
tau, angat mda bé yo se kun yom tehe
libun boi 1a Juhen lemwot bé benwu
Siba, ne nselen yu. Tehe gloken milo
lemwot gu bé kun benwu la sekna la-
nen na a hemklingu ke Selumun, yom
tehe sotu tau hol geta bélé tekuy ekni,
yom ali hulung hmau. Ne deng wen
ne yom mkay senta Selumun deng kol
lem blong ye bé ni, okom deng mom
henda ye.”

Bud kesfulék yom tulus seitan ebé
yom tau tehe nalaken
(Luk 11:24-26)

43 “Ke deng mdo bé yom tau yom
tulus seitan gel malak du, y6 lanen
semibet gu lem bnes mebel gonon e
hegnd. Okom ke laen du bang tonen,
44 yo mon yOm tulus seitan yo, ‘Na
bud mulék dé ebé yom tehe gonohu
lemwot.” Tahu se. Be yom kkolen be
y0, t0d0 tonen laen ké du no du, deng
molos, ne minggel kestifesen yom
tehe géndhen nd yd. 45 Ominen na
t0dod bud lemwat, nan e nangay hitu

dumuhen bud né be yo6, bede yom
ali sidek egem le sentahen. Tikong
le deng kdl, t6do le husek be yom tau
gono le n6. Y6 gondém mon, mom
mkay senta yom gna tehe ali ksidek
kegnomen du. LOmon yo se yom angat
gfa le yo kem tau gel mo sidek nim
kmoen ni.”

Kebel le ke Jisas le yéen ne kem
twolihen
(Mark 3:31-35; Luk 8:19-21)
46Be yom tolo lel Jisas mudél ebe y6
kem tey tau sbung ebéléen, sutle se be
y0 le yéen ne yo kem twolihen, t0 le
moy0 stulon du, okom olo le t6ddo mda

bé lewaen. 47 Ne wen tmul6n du ke
Jisas, monen, “Tu dé le yéem ne kem

twolihem, mda le be lewa, moyo0 le

stulon kOm kun.”
48 Mom y¢6 bala Jisas kul, monen,

“Wen se dumu yéu, ne wen se dumu
twolihu.” 49 Ominen y6 temdok ebe
yo kem tau gel lemold du, monen,
“Ngem ni kem tau nii, hol 16mo6n ke
yéu ne hol 16mon ke twolihu. 50 Abay
se yOm tau mimon yom kun koyé Ma
be longit, hol 16mo6n ke twolihu ne
libunu ne yéu.”

13

Yom hlingon bé yom tau smohul
(Mark 4:1-9; Luk 8:4-8)
1Be yom kdaw yo, lemwot bé génd
Jisas, mogow etu be Kkilil yom lanaw,
ne myon ne tmolok be yé. 2Ya tey tau
genged bud stifun ebéléen. Botong
lemwot Jisas motun eta yom OwoOng,
ne bé yo gondn myon. Fen le nd be
kilil lanaw kul y6 kem tey tau wen.
3 Tey dé tuldnen kul, bede sal hlanen
be hlingén, monen, “Wen sotu tau

nan e sohul bnékenbé dnaduhen. 4Bé
yom ksohulen du, wen se temsik ebe

lan, ne sut y6 kem onuk koyu, ne
tddo gotu tnukd le. > Wen se sohulen
gdek elem lusok botu ebé yom gonon
laen hol tonoken. La kden legen deng
sana tmowok, abay se la mfol tono-
ken. 6 Okédm timbow sut kdaw bé yom
deng ktowoken, t6dd kendel menes,
abay se monem la holen ngelem do-
lilen. 7 Ne bud wen se sohulen gdek

e talak yom gondn angat mfdél kluon.
Ne tmowok se, tddd mung senok be
y6 kem kluon, okém deng mom limes
kun yom nga towok halay lem blong
le. 8 Okom wen se sohulen gdek ebe
gonon hyu tonok. Timbow gefet, ya
tey kfol bunguhen. Wen se kanguyen
mungu lematu, wen se mungu nem
fold, wen se mungu tlu fold.” 9 Omin
Jisas bud mon du mo kul, “Yom tau
wen klinguhen, hol hmungol.”

Yom gono Jisas gel hmingon du yo
kem gel toloken kul
(Mark 4:10-12; Luk 8:9,10)
10Kogolen be y6, m6gow le ebe Jisas
yo0 kem gel lemolo du, wen sndlok
le béléen, mon le, “Moen de ke gel
hningdnem yom gel ktolokem yo kem
tau?”
11Bnala Jisas se, monen, “Wen yom
l1a heglileb Dwata du bé kem dumu
tau be yom kmo kogoten tau, okom
deng heglileben bélé ye. 12 Yom tau
ke wen deng gwahen, angat tendo
bud gel tennu Dwata béléen ani hol
mdengen yom gwahen. OKOm yOm
tau la suen du lem hendemen yom
deng gungolen, balu yom udi tehe
tngonen, angat bud ko Dwata béléen.
13Y6 géndhu na gel hmingén du yom
gel tulonu kul, abay se bé yom kton
le du, 14 ko dog dil6 le du. Ne be
yom kungol le du, 1a ko dog glileb le
du. 14Y6 deng génén doho yom tehe
mon yom sotu gna tugod Dwata ekni
boluyen Isaya,
‘Anien he ke gungolle, la ko glileb
le du.
Anienheketonle,la ko dilole du.

15 Abay se la moyd le dmalang ni
kem tau ni, deng mom nsengle
klingu le, deng le mom hidong.

Ke bé le nmo y6 dum yd, dilo le
yom gel ton le ne glileb le lanen
yom gel gungol le.

Ngangen ne efet le mimon béléu,
mon Dwata, ‘ne gotu hnifétu
y6 kem sala le.”™

16 Okém kuy tey hyu,” mon ]Jisas,

“abay se dilé ye yom gel ton ye, ne

* 13:15 Isaya 6:9,10.

tngon ye lanen yom gel gungol ye.
17T6d6 tuldnu kuy ktahuhen, tey dé
kem tehe tugod Dwata ekni dalang
se y0 kem dumu tau Dwata, gel to
hendeen le mton du yom kuy deng
ton nim kmoen ni, okom la ko ton le
du. T6 hendeen hnungol le se kul
yom kuy deng gungol ni, okom la ko
gungol le du.”

Hnigad yom tau smohul
(Mark 4:13-20; Luk 8:11-15)

18 “Ni hnungol ye,” mon Jisas, “yOm
lan yom hningonu y6é koni be yom
tau smohul. 19 Ke wen tau mungol
du yom tulon be kmo kogot Dwata
tau, ne la dog hendem le du lanen,
hol 16mén ke yom bnék temsik ebe
lan. TAdo6 sut Seitan, nwahen bélé
le yom udél deng gungol le. 20 Bong
yom bnék gdek elem lusok botu, hol
16mon ke yo kem tau hmungol yom
Udél Dwata, ne t6d6 kendel hentahu
le, ne tey ktimu 6y6 le du. 21 Okém
la kden dmolil, tek likdt le t6 hem-
tahu. Timbow wen gfa le duhen ke
wen hlayam sut bélé le lemwot be
yom t6 kehtahu le, t6d0 kendel gko-
gol le yom t6 kehtahu le yo6. 22 Bong
yOm bnék gdek elem yom angat gonon
mfol kluon, hol 16moén ke yo kem tau
hmungol du yom Udél Dwata, okdom
dé bnuku nawa le be klowil le, ne gfét
nawa le be kebel le kendengen le. Yo
g0non limes yom kehtahu le, ne laen
ko du bunguhen. 23 Okém yoém bnék
gdek ebé gon6n hyu tonok, hol 16mon
ke yo kem tau hmungol du yom Udél
Dwata, ne glileb le. Tey kbungu le
kul, wen se mungu lematu, ne wen se
mungu nem folo, ne wen se tlu folo.”

Yom hlingon be yom kluon gbol lem
halay
24 Bud wen hningon Jisas bélé le,
monen, “Yom kogot Dwata tau, l0mon
yom tau na a smohul yom bnék hyu
be dnaduhen. 25 Sotu kifu be y0, igo
le lemnga tungb yom kdé le, t6do sut
yom hohon yom tau fun dnadu nan
e bud nulit sohul bé dnadu yém lem

kluon, ominen bud mulék. 26 Ne omi-
nen tmowok yom halay, ne tmowok
se kun yom lem kluon. Timbow deng
nbuten moso yom halay, yo he kdild
le du yom kluon deng gbol lemen.
27Timbow ton yo kem tau gel mo nmo
be yom tau fun dnadu yo6, omin le
kendel mdégdw ebéléen, ne mon le mo
du, ‘O Sér, igoen se tey tilob yom bnék
sohulem be dnaduhem, moen se tu
du ke wen gbol lemen?”’

28 Bnala yém tau fun dnadu, mo-
nen, Yom tau hmohon do mo du yom
yo.’

Ne mon yé kem tau mo nmo béléen,
‘Tedu kmo me du du? Gotu kendut
me ko yom deng ghol bé y6?’

29 ‘Tagad he,” mon yom tau fun
dnadu, ‘déke mom gomong gekdut ye
y6 dum halay. 30 Na ye t6d6 hbungu
lemen he yo kem halay. Sok kol
be angat kutahu du, gna hekdutu
y0 kem tau muta y6 kem Kkluon yo,
gotu benkes lu ne ntem le. Omin yo
he muta y6 kem halay, ne omin ye
mogut kul ebe fol.” ”

Yom hlingon bé yom lem hulu ali
lemnek
(Mark 4:30-32; Luk 13:18,19)

31 Ne bud wen sotu hningén Jisas
bélé le, monen, “Yom kogot Dwata
tau, hol 16m6n yom lem hulu deng
hulu yém sotu taube tnibahen, 32y6m

lem hulu ali lemnek bé kdéen. Okom
ke deng tmowok yém huluhen yo,

tey bong, ne baling koyu, ne gotu le
smala gu te hangahen yo6 kem onuk
koyu.”

Yom hlingon bé yom bulung henok
mambang
(Luk 13:20,21)

33Ne bud sotu hning6n Jisas bélé le,
monen, “Sotu gono tekuy e hmingon
du yom kogot Dwata tau, hol 16mon
ke yom libun mo mambang. Balu tek
udi bulung henok boolen bé yom tey
arina deng hnéféen, botong gheken
henok du yom kbongen.”

* 13:35 Lingon 78:2.

Gel hlan Jisas bé hlingon yo kem
tulonen
(Mark 4:33,34)
34Kdé y6 kem tuldn Jisas yé kem tey
tau sbung, sal gel hlanen be hlingon.
Laen du tuldnen kul ke 1a hningonen
du. 35Nise deng génén doho yém udél
yOm sotu tau tugod Dwata ekni, yom
monen,

“Angat gel hningénu y6 kem gel
tulonu kul.

Angat tulonu kul yé kem tehe la deng
tngon le dulemwot be hol kbut

benwu.”*

Tennefyom kluon gbol lem halay
36 Kewot Jisas bé yo, tnagaken yo
kem tey tau wen, ominen husek elem
gond. Mogow le ebéléen yo kem
gel lemolo du, ne mon le mo du,
“Tulénem kum kun lanen yom hn-
ingdnembe yom halay wen kluon gbol

lemen.” o
37 Tahu se, tuldn Jisas kul, monen,

“Yom tau sohulen yom bnék hyu bé
dnaduhen, duhen yém Nga Tau. 38 Ne
yOm dnadu, hningdénen yom klaman-
gen benwu. Ne yom bnék hyu yo,
duhen y6 kem tau deng nogot Dwata.
Y6 hningén yom kluon gbol lemen,
duhen yo kem tau deng nogot Sei-
tan. 39 Ne yom hohon smohul du yo,
duhen Seitan. Yom deng kgefet yom
halay, hningdénen yom hol son kdaw.
Ne y6 kem tau muta, duhen y6 kem
hogéw Dwata gu be longit.

40 Be yom kekdut le yé kem kluon
gbol lemen, ne yom ktem le kul, hol
16mon y6 se yom angat kmoen be yom
hol s6n kdaw. 41 Angat dék yom Nga
Tau y6 kem hogdwen gu bé longit ani
gotu ko le yo kem kdéen tau gel mit
kem dumu le mo sidek, dalang se yo
kem dumu tau gel mo sidek, gotu ko

le lu. 42 Gotu tuda le lu elem lanaw
ofi. Ditu gono le heslaf dmumu mkik,

ne sembéhé kakim. 43 Okém kul yo
du kem kun tau Dwata, hol 16mé an-
gat keslinang le mata kdaw ke sok le
deng kol ditubé yom benwu nogot Ma
le bé longit. Yom tau wen klinguhen,
hol hmungol.”

Yom hlingon bé yom kimu labi

44 “Sotu géno tekuy e hmingon du
yom kogot Dwata tau,” mon Jisas,
“hol 10mon ke yom kimu labi deng
todd ton yom sotu tau talak yom
dnadu, yom kimu tehe lebeng yo kem
tau gnan ekni. Bé yom ktonen du,
bud lebengen se kun. Ya tey kligalen
mulék. T6do gotu himot hbaluen yo
kem kdé no béléen ani geblihen yom
tonok gonon mton yom kimu labi.”

Yom hlingon bé yom kimu libun
boluyen pérlas
45 “Sotuhen,” mon Jisas, “sotu géno
tekuy e hmingon du yom kogot Dwata
tau, hol 10mon ke yom sotu tau mebel
yom kimu libun ali mebtes boluyen
pérlas. 46 Timbow wen tonen sotu ali
tilob, ominen mulék, ne gotu himot
hbaluen yom kdé kendengenen ani
geblihen yom pérlas tonen yo.”

Yom hlingon bé yom huket

47 “Sotu bud gono tekuy e hmingon
du yom kogot Dwata tau,” mon Jisas,
“hol 16mo6n ke yom huket tuda le e
talak lanaw, ne tey dé kay uton él
tawanen. 48 Timbow deng hnok yom
huket, omin le demyol du ete kembu.
Y6 nmo le, sentdlong le yo kem uton
tawan huket le. Lemwat yo kem utdn
hyu, su le lu lem timba. Ne fen gotu
botle y6 kem utdn sidek. 49 Hol16mdn
y0 se mo kmoen sok kol be yom hol
son kdaw. Lemwdt yo kem hogéw
Dwata gu be longit, gotu sentd6long le
yo kem tau gel mo du yom hyu be yo
kem tau gel mo du yom sidek. 50Y6
kmo le y6 kem tau sidek nmo le, gotu
tudalelu elemlanaw ofi. Ditu gonole
ali heslaf dmumu mkik, ne sembéhé
kakim.”

Yom hlingon be yom kimu labi ne

kimu lomi

51Snélok Jisas be yé kem gel lemolo
du, monen, “Gotu glileb ye k6 lanen
ni kem hningo6nu ni?”

Mon le se, “El, Sér, glileb me.”

52 Bud mon Jisas, “Yom tau gel
tmolok hlau gnan, ke deng gfi bé ko-
got Dwata tau, hol 16mon ke du yom

24

tau wen kimu labihen, ne wen kimu
lomihen deng denfélen bé génden mo
g0nlhen gel ma yom wen muhen du.”

Kekbé le ke Jisas bé Nasarit, yom
hol kun benwu
(Mark 6:1-6; Luk 4:16-30)
53 Timbow deng gotu deng ktulon
Jisas du kul ni kem gel hningdnen ni,
ominen lemwdt bé yom benwu yo,

bud mulék ebé hol kun benwu. 54Yom
kkolen be yo, todd na a tmolok be

yOm gono le gel stifun yo kem Ju. Ya
tey ketnga le du yo kem tau hmungol
du, mon le, “GOn6n ma du ketngonen
tmolok nim tau ni? Ne gonon lemwot
yom ktulusen mo du yo kem hentaw
ton gel nmoen? 55 Igoen se du nga
yOm tau gel mo gono. Ne igo sem Midi
duyomyéen. Ne du se twogu le Jim ne
Jusif ne Simun ne Judas. 56 Ne y6 kem
libunen, né le gubé ni. Gondnlemwot
de yom tey khulungen nim tau ni?”
57 Ne yo se gono le kembé du.

Mon Jisas mo kul, “Yom tugod
Dwata, laen ko du madat du bé yom
hol kun benwu. Dalang se yé kem
hol kun fes 16wd, 1a ko nadat le du.
Tek s6n y6 kem dumu tau bé tolong

benwu madat du.” 58 Lemwo6t bé
yom la kehtahu le du, 1a holen wen

hentaw ton nmo Jisas be yo.

14

Kegbelen bé nawa Hirod yom tehe
kehfatayen ke Jan gel mabtays
(Mark 6:14-29; Luk 9:7-9)
1Be yom kdaw yo, gefet bé Hirod
yOom gubérnor be Galili, yom gel nmo
Jisas. 2 Bé yom kungolen du, mo-
nen mo yo kem tau smugung béléen,
“Deng duhen yo se yom Jan tehe gel
mabtays, deng bud mowil. Y0 g6non
wen ktulusen gembek mo du y6 kem
hentaw ton gel nmoen.” 34 Y6 géno
Hirod mon du yom yo, abay se du yom
tehe hekf6 ke Jan, lelen hfét du, ne
heblangguen. Y6 gonon mo du béléen
yOm yo0, lanen tehe molow du bé yom
tehe kalawen ke Hirudiyas, yehen
yom twolihen boluyen Filip. Tehe gel
monen mo ke Hirod, “Deng nuléhem
yom hlau tekuy yom kalawem yehen

twolihem y6.” 5 Bé yom kungol Hirod
du yom udél Jan yo, hol kdyGen ke
to kendel hfatayen Jan, okom liko be
y0 kem Ju, abay se dil6 le hol tugod
Dwata yom Jan.

6 Ni se tehe kmoen y6m katay Jan.
Beé yom tehe kkol yom kdaw gel kehli-
gal le du yom tehe ksut Hirod, hadal
le yom nga Hirudiyas libun lem bldng
yo6 kem tey tau deng shung bé yd. Ya
tey kehyunawa Hirod. 7Wen fasaden
yom nga madal y4, monen, “Balu
kihu noydem, blayu kém.” Gloken
smafa béléen he. 8 Lemwot se yom
nga, snoloken be yéen ke tedu yom
hnihen bé Hirod. Ne yo mon yéen mo
du monem mo ke Hirod, “Kulu Jan
dé blayem do, hyonem do te huyow.”
9Timbow gungol Hirod yém y6, ya tey
sidek kegheng lemen. Okom lemwot
be yom deng safaen bé yom nga yo,
lel le mungol du y6 kem tey tau wen
beyo,y6 gonon tddd hemlus du béléen
yO6m hnihen. 10 Tahu se, t6d6 heklen-
gen lihol Jan lem blanggu. 11 Omin le
mit kuluhen ne hyodn le te huyow, blay
le bé yom nga libun. Ne lemwot se
kun, blayen ke yéen. 12 Lemwdt 16wo
Jan, fen nwa y6 kem gellemolo du, ne
lebengle. Timbow deng kebengle du,
omin le mogow ebeé Jisas, tulon le du
kdéen.

KehkenJisasyom limu libu kem logi
(Mark 6:30-44; Luk 9:10-17; Jan
6:1-14)
13Be yom kungol Jisas du yom deng
glumfak Jan, kewot le bé yo son lu
smakay O0wOng etu fatu lanaw bé yom
gonon tinof. Ne e gungol yo kem
tau yom kewot le Jisas yo, todo le
lemwot se kul gu be kul benwu, gotu

le tmonok mentad hilol lanaw nale e
lenebet Jisas. 14 Timbow dmuung le

Jisas, t0do tonen yo kem tey tau wen
deng gna ebé yd. Ya tey kkoduhen
kul, gotu hkdhen yo kem des le.

15 Timbow deng kimel, mdgow le
ebe Jisas yo kem gel lemolo du, mon
le, “Deng kimel ne ni, lelen 1a moni
bé tau nim benwu ni. Dékem lu dé

ni kem tey tau ni ebe tu kem benwu
hmilol ani na le e bemli ken le.”

16 “Omin he,” mon Jisas. “T6d6 yu
ne hemken kul.”

17 Mon le se, “E, son nod bélé me be
ni, tek s6n limu botu mambang ne
lewu tedek uton é1.”

18 “Nit ye edini kun,” mon Jisas.
19 Tahu se. Omin Jisas gotu hyon
yO kem tau bé yom gonon ukol bnes.
Ne nwahen yom limu botu mambang
ne lewu tedek uton él, ne temngel
ebe longit, mni be Dwata. Ominen
kembéng yom mambang, ne oguhen
yo0 kem gel lemolo du ani sagid le
ebé yo kem tau. 20 T6do kdé le se
gotu mken ne gotu le bsow. Timbow
deng kken le, gotu sentifun yé kem
gel lemolo ke Jisas yom lukas ken le,
botong sfold lewu abi. 21 YO kwen
kem logi mken, botong limu libu. La
homong nso le du kem libun ne kem
nga.

Kogow Jisas te él
(Mark 6:45-52; Jan 6:15-21)

22 Kogolen beé y6, gotu hotun Jisas
elem OwoOng yo kem gel lemolo du,
hegnahen lu efatu lanaw, ominen yo
hulék y6 kem tau. 23 Timbow le deng
gotu lemwot, lemwot se ke Jisas kun

elem bulul tek sotuhen lanen na a
mnibé Dwata. Ngangen no bé yo lem

bulul efet kifu tek sotuhen. 24 Blaem
yOm O0wOng snakay yo kem gel lemolo
du, deng kol talak lanaw. Ya tey
keglayam le nan e senlong lu yom tey
lenos bong.

25Song sut bélé le Jisas deng mdyon
mwas, t6do mogow ta él ebélé le. 26 Be
yom kton le du yom kdégdwen ta él,
ya tey sidek kliko le, ofo kul mon du
ke busaw. Botong le gotu lemangat.
27 Omin Jisas kendel mudél ebélé le,
monen, “Hgel ye nawa ye dé. Ou ni.
Bé ye abay hliko.”

28 Hebké se ke Pitér, monen, “O Sér,
ke tahu uu se yg, hogdwem o edyo kun
ta él.”

29 “Géhéli sen,” mon Jisas.

Mung t6d6 kekmo Pitér ta yom
OwOng le, t0d0 mogdw ta yom él etu bé
Jisas. 30 Okdm timbow gndémen yém

tey kgel yom lenos, tey sidek klikoen,
ne tddo sen-gengen se td lemneb elem
él. Ne botong gdawaten Jisas, monen,
“TnoboOngem o, Sér.”

31 Omin Jisas kendel kemf6 du
be sigelen, monen, “Tey udi ke-
htahuhem nim uu. Moen du ke
megewu nawam do?” 32 Ne omin

le motun elem yom O6woOng, ne tddo
teflok se yom lenos.

33Y6 kem dumu gel lemolo ke Jisas
nod lem yom 6wong yo, botong tud le
bukolle be soluhen, monle, “Tahu uu
se yom Nga Dwata.”

Kko Jisas des yo kem tau bé
Ginésarit
(Mark 6:53-56)
34Ngangle mowdng efetle dmuung
fi fatu yom lanaw beé yom benwu
boluyen Ginésarit. 35Be yom kkolle be
y0, t0d6 kendel dil6 le se Jisas yo kem
taubeé yo, ne omin le gotu hetngon du
be y6 kem benwu hmilol yom deng
kegdek Jisas bélé le. Tahu se, gotu
nwit le ebeé Jisas y6 kem tau gemnom

des bélé le. 36 Henkodu le béléen
baluen ke olo le gemdu kilil nesen yo

kem tau gemnom des. Tahu se, t6d0
kdéen tau gotu mdu nesen, todé le
gotu bud hyu.

15

Yom tolok kem tau gnan
(Mark 7:1-13)

1 Ne wen kem Farisi ne y6 kem gel
tmolok hlau mogow ebe Jisas, lemwot
le bé syudad Jirusalim. Wen snolok
le béléen, mon le, 2 “Moen de kul y6
kem gellemolo kom ke 1a 1olo le du yo
kem hlau y6 kem tehe fu tekuy ekni?
La dog le na molob tdok gu laan le la
deng mken.”

3Bnala Jisas se lu, monen, “Wen se
do sndlok bélé ye. Moen se kuy du ke
lalolo ye duydmhlau Dwata, mom yo
1010 ye yom hlau lenbu nmo ye? 41go
Dwata se mon du be Sulaten, ‘Na-
datem maem ne yéem.” Ne sotuhen,
‘Yom tau ke sidek kbaken ebé maen
ne yéen, t6dd hnatay kmo du.”™

5> Okom yOm kuy gel tolok,” mon
Jisas, “la kden sidek kun ke mon te bé
kem tuha tekuy, ‘Yom td blayu kuy,
deng mom blayu ke Dwata.” 6 Be
yom ktolok ye yo0, 1a kden sidek ke 1a
bud nadat te kem tuha tekuy. Ni se
gonoOn gfan yom klaen du mu ye du
yom hlau Dwata. Son 10l0 ye yom kuy
hlaulenbunmo. 7 Tey tau hemtedeng
knd nim yu. Deng yu se gonon e ghak
yOom tehe udél Isaya, yom monen,
8Son be sumodng géno le madat do ni
kem tau ni, mon Dwata, okom
yom nawa le tey mayuk béléu.
9Laen k6 du muhen yém gel ktaba le
ebéléu, abay se son hlau lenbu
nmo tau yom gel tolok le,
okom be ktolok le du, hol 16mén
ke hlau lemwoét béléu.” *

YOom gonon la molos bé Dwata yom

u
(Mark 7:14-23)
10 Ne bud senbung Jisas ebéléen y6
kem tey tau wen, monen mo kul, “Ni
hol hnungol ye ani tngén ye. 11 La
koen lemwot bé yé kem kihu sungit
yOm tau mit du la molés be Dwata.
Okom yo6 mit du 1a molds, duhen yom
sidek kebko gel btang bé sumongen.”

12 Kogol yom kudél Jisas yo, mogoéw
le ebéléen yo kem gel lemolo du, ne
mon le mo du, “Tey sidek kebut le
kom yo6 kem Farisi tu koni lemwat be
yOm monem ebélé le.”

13 Ne bnala Jisas lu, bede hn-
inglnen, monen, “Yom hulu la kun
hulu du yom Ma beé longit, angat t6do
kenduten. 14 T6d6 baya ye lu y6 kem
Farisi y6. Hol 16mon ke tau le butd

td nalak le kem dumu le butd. Ke
salak honon but6, kaem angat le gotu

geblos elem sol.”

15 Omin Pitér mudél ebe Jisas,
monen, “Tuléonem kum dé lanen
yom deng monem la malos yo koni.”
16 Mon Jisas se, “Iléem laen deng
tngon ye ko kuy senta yé kem dumu
tau? 17 La tngén ye du kd balu
kihu sungit yom tau, t6d6 hlos elem
blututen, ominen yo bud gel lemwa

ta

* 15:4 Kehewa 20:12, 21:17, Hlolo 20:9, Hlau 5:16. * 15:9 Isaya 29:13.

gu lem 16wohen. 18 Okém yom sidek
kebko gel btang bé sumodng yom tau,
hono lemwét lem hendemen, ne yo

se mit du 14 molos bé Dwata. 19 Kdé
y0 kem nmo sidek, hono lemwat be

kehedem tau, 16mdén yom monok,
ne mda yehen, ne mo samuk, ne
mnagaw, ne mo kéng, ne yom todo gel
semtulon dumu tau. 20Y6 se y6 kem
nmo gono tau la molos bé Dwata. Tek
€élél yom la na kolob tdok gu laan la
deng mken.”

Kehtahu yom sotu libun la Juhen
(Mark 7:24-30)

21 Bud kewot Jisas be yo, hlos
ebe yom benwu moni be Tayal ne
Sidon. 22 Timbow le kdl bé y6, wen
sotu libun la Juhen lemwot be yo
madgow ebéléen, libun semfu gubeé tau
Kanan. T6d6 hgelen udélen tmaba ke

Jisas, monen, “0 Sér, sfu tehe Dabid,
hol knoduhem ou. Wen yém ngau
libun lengel matahen, ne tey sidek
kehlayamen du yom gel malak du.”

23 Okom ba sekteb ke bnala Jisas.
Omin le mogow ebéléen yo kem gel
lemolo du, mon le mo du, “Yake todo
hulékem yom libun y@, sonmoen tendo
hebnes huli tekuy.”

24 Omin Jisas mudél ebé yom libun,
monen, “Tek son ebe y6 kem tau Is-
raél gono Dwata e hdgow dou, yaka
mkél le be yo kem ubiha tabag.”

25 Okém t6d6 hegluduk be ti Jisas
yom libun yé, monen, “Hol tnobongem
o sen, Sér.”

26 Bud bnala Jisas, bede hningoénen,
monen, “La hyu mbot du bé kem ohu
yOm kul ken kem nga.”

27 Bud mon yom libun, “Tahu se
yom monem yo, Sér. Okdm balu yo6 he
kem ohu, sal gel ken le y6 kem ubang
ken gel btang gu te lemisa yom tau
funen.”

28 Omin Jisas mon du mo du, “Tey
bong kehtahuhem, Lenibun. Y0 ne,
deng gutahem ne yom hnihem béléu.”
Tahu se, t6d6 sen-gengen se mko des
yOm nga yom libun yo.

Kehko Jisas des yo kem tau

29 Bud kewot Jisas be y6 mentad
hilol Lanaw Galili, ominen hlds elem
bulul, ne myén bé y6. 30 Bé yom
knden beé yo yo, tey dé tau bud mogow
ebéléen. Gotu nit le ebéléen yo kem
tau tugo, ne yo kem tau buto, ne yo
kem tau tiked, ne yo kem tau umew,
ne tey dé kem dumu tau gemnom des
snéen. Gotu su le lu klohok ti Jisas, ne
gotu kéhen se y6 kem des le. 31 Tey
ketnga le du y6 kem tau yom kton le
yo6 kem umew bud le gudél, yé6 kem
tau tiked gotu bud hyu, ne y6 kem
tau tugd gotu bud mekteng kogow le,
yo kem tau butd gotu bud mton. Ya
tey kdOyon le ke Dwata, yom kul gono
hemtahu yo kem tau Israél.

Kehken Jisas yom fat libu kem logi
(Mark 8:1-10)
320min Jisas tmaba ebe y6 kem gel

lemolo du, ne monen mo kul, “Tey
klayuk nawahu kul ni kem tau ni.
Deng tlu kdaw le ni ne n6 béléu be ni,
laen ko6 du bud ken le. Ne 1a se mdyde
t0do hulék kul 1a mken, k6 lenmek le
gu bélan.”

33 Mon yo6 se kem gel lemold du,
“Bang t0 gono tekuy ma du mo hken
kul bé nim benwu laen hol tau
menwu du ni yo kem tey tau wen ni?”

34 Bud mon Jisas se, “Hilu botu de
mambang no bélé ye?”

Mon le se, “Tek hitu botu ne wen
nga utén élen.” 35 Omin Jisas gotu
hyon kul yé kem tey tau wen. 36 Ne
nwahen yom hitu botu mambang ne
yom udi uton él, ne nan mni be
Dwata. Tikdng deng knihen, ominen
kembéng du, ne hsagiden y6 kem gel
lemolo du.

37 Gotu le mken kdé le, ne t6do le
gotu gemtu. Timbow deng kken le,
gotu sentifun y6 kem gel lemolo du
yom lukasen, botong hitu abi. 38 Y6
kwen tau mken, botong fat libu logi,
la homong ns6 le du kem libun ne
kem nga. 39 Omin Jisas gotu hulék
y0 kem tau. Lemwot kun bud motun
elem yOm OwOng, mogéw etu bé yom
benwu glem lem Magadan.

Koyo le ke wen hentaw ton nmo
Jisas
(Mark 8:11-13; Luk 12:54-56)

1 Sotu kdaw beé y6, wen y6 kem
Farisi ne y6 kem Sadyusi mogow ebe
Jisas na le e t0 tniléw, mon le mo
du, “Moi kum kun yom hentaw ton
mo gono me hemtahu du yom khogow
Dwata kom.”

2 Okom yo bala Jisas kul, monen,
“Ke deng sdef kdaw, sal gel mon ye,
‘Angat mnong kdaw ke haya, yaka
huld but longit.” Ne tahu se. 3 Ne ke
hlafus, sal gel mon ye, ‘Angat kmulon
ni kdeng, yaka huld but longit.” Ne
tahu se. Tey ye hulung mild du yo
kem gel ton ye bé longit, mon Jisas.
Okom 1a hulung ye temnef du yom dé
hton Dwata kuy nim kmoen ni. 4 Hol
monu sidek tau nim yu! Ba udi ke
wen nawa ye ebé Dwata. MoOy0 ye ko
ke wen hentaw ton nmou lem bldng
ye? Laen k6 du bud nmou ne, tek son
nmou lem blong ye, son yom hentaw
ton tehe tonle bé Juna ekni.” Ominen
t0do tmagak kul.

Ketgama yom kul gel ktolok yo kem
Farisi ne yo kem Sadyusi
(Mark 8:14-21)
5> Timbow le deng kol fi fatu yém
lanaw le Jisas, t6d6 gbel bé nawa
y0 kem gel lemolo du yom klaen du
mambang nit le mo bnotu le. 6 Ne
wen udél Jisas ebélé le, monen, “Hol
ten-gama ye yom kul bulung henok
mambang yé kem Farisi ne yo kem
Sadyusi.”
7Stuldn le son lu yé kem gel lemolo
du, mon le, “Y6 d6 gondn mon du yom
yo, yaka Kklifét tekuy du mit mam-
bang.” 8 T6dd tngon Jisas yom sen-
tulén le, y6 gondn mon du mo kul,
“Moen de ke sentuldn ye yom la keg-
wit ye bnotu? Tey udi kehtahu ye.
9 Efet ni he 1a deng glileb ye du diléu
yom gel nmou. Hentulon ye nawa dé
yOm kekbéngu limu botu mambang
bé yom limu libu kem logi, hilu abi
de lukasen deng sentifun ye? 10 Ne
yom le kekbéngu hitu botu mambang

bé yom fat libu kem logi, bud hilu
abi lukasen? 111La ké na e mambang
du tendoken yom tulénu y6 koni. Mo
ye la gmileb du du yom monu? Hol
ten-gama ye yom kul bulung henok
mambang y6 kem Farisi ne yo kem
Sadyusi.”

120min le y6 he temngén du sundu
bulung henok mambang du yom ten-
doken, okom yom kul ktolok yo kem
Farisi ne y6 kem Sadyusi.

Kdilo Pitér ke Jisas yom Misaya,
yomdeng kehkamal Dwata duyom kla-
mangen

(Mark 8:27-30; Luk 9:18-21)

13 Bud kew6t Jisas be yo, hlos le
etu be yom benwu moni bé yom syu-
dad boluyen Seseriya Flipay. Be yom
kkol le be yo, sndlok Jisas yo kem gel
lemold du, monen, “Tedu de kul kmo
kehedem du y6 kem dumu tau yom
Nga Tau?”

14 Mon le se, “Wen se mon du, Jan
kun yom tehe mabtays. Mon kem
dumu, Ilaydya kun. Sotu t6 kmon le
du, Jirimaya kun, duhen ke wen be y6
kem dumu tugod Dwata ekni.”

15 Ne mon Jisas se mo kul, “Kmo
kuy se du? Tedu se kuy kmo kehedem
do du?”

16 Fen bnala Simun Pitér, monen,
“Uu se yom Misaya, yom Nga yom
Dwata laen ko du tul katayen.”

17 Mon Jisas se mo ke Pitér, “Tey
hyu kdm Simun nga Jan, abay se
la lemwoten bé tau yom kdiléem do,
okém t6do lemwodt be Ma bé longit.
18 Ni t6do6 tuldnu kdm, lemwoét bé yom
udélem y6 gonohu moluy kom Pitér, yo
lanen botu. Ne bé nim botu ni gon6hu
mbut hbegel yom kehtahu le béléu
yom kdéen tau hemtahu bé klaman-
gen benwu. Balu yom hatay, 1a ko gat-
uen kul. 19Y6 hmou kém, blayu kom
yo0 kem kunsi bé yom kwalisem be
yom benwu nogot Dwata. YO0 se nmo
kenbéem talak tonok, yo se angat bud
kenbé Dwata bé longit snéen. Ne yo
se nmo la kenbéem du, la se kenbé
Dwata du be longit.” 20 Tey mget
ktuldn Jisas du yo kem gel lemolo du



Matyu 16:21

ani 1a tulon le du bé dumu tau ke du
yom Misaya.

Tanay ktulon Jisas yom angat
keglayamen ne katayen
(Mark 8:31-9:1; Luk 9:22-27)

21 Nbuten beé ydé ne, to6dd gel
hnakang Jisas tmulon du bé yo kem
gellemolo du yom angat keglayamen,
monen, “La gbeku du ke 1a mdgowe
ebé Jirusalim. Be yom kkolu bé yo,
angat hnayam le o y6 kem tuha gond
tekuy gel galak, ne y6 kem tau geta
gel demsu ebe Dwata, ne y6 kem tau
gel tmolok hlau. Ngang le mo du efet
hfatay le ou. Okom be getluhen kdaw,
angat bud hlowil Dwata 0.”

22 Omin Pitér mit ke Jisas hlayuk
udi, ne bndéldwen, monen mo du,
“Teya he yo0, Sér. Yake béen doho kut
yom monem yo.”

23 Beklil se Jisas ebé Pitér, mo-
nen, “Hlayuki béléu, Seitan. Béem
t0 henseng yom négowu. La Kkoen
lemwot bé Dwata yom kehedemem
y0, kaem kehedem tau te tonok.”

24 Ne bud mon Jisas mo y6 kem gel
lemolo du, monen, “Ke wen tau moy0
lemolo do, song hyu ke t6do tebe-
len yom kun koy0, ne eles tnihangen
yom kun kros, ne ominen yo lemolo
do.® 25 Y6m tau ke knamaen klow-
ilen, angat lana béléen yom klowilen
y0. OkOm yom tau ke la knamaen
du klowilen lanen lemolo do, angat
gutahen yom klowil laen du sonen.
26 Anien he yom tau ke gotu gfunen
klamangen benwu, laen ko du ofolen
duyomdeng gfunen yo ke lana béléen
yom klowil laen du sénen. Ke lana
béléen yom klowil y9, laen k6 du bud
g6n6n ma du yom mo tlesen. 27 Yaka
angaten bud semfulék edini yom Nga
Tau,” mon Jisas. “Bé yom kesfuléken
y0, gfan béléen yom tey kegeta Maen,
ne gotule mung du yo kem gel hogow
Dwata gu be longit. Bé yom kdaw yd,
t0do gotu blayen yo kem tau yom bala
yom tehe deng gel nmo le. 28 T6do
tuldénu kuy ktahuhen, angat wen he
bélé ye bé ni gmafit mton du yom

bud kesfuléken edini yom Nga Tau mo
kmamal yom klamangen.”

17

Kesfili kton le ke Jisas
(Mark 9:2-13; Luk 9:28-36)

1 Timbow deng bud nem kdawen
be y0, lemwot Jisas mneged ebé yom
sotu bulul geta, nwiten Pitér ne yo
kem lewu tau setwoli Jim ne Jan, tek
SOnen lu. 2Beé yom kno le be yd, t6dd
sfili kton le ke Jisas. Yom lem uyGhen
hol 16m6n nong mata kdaw, ne yom
nesen t6do gotu sminang bukay. 3 Ne
todo hetnga ton le se Musis ne Ilay-
dya, stulon le ke Jisas. 4 Mung t6d6
kudél Pitér ebé Jisas, monen, “Hyu ni,
Sér,deng me nod bé ni. Ke moyoi, hdae
tlu lowig, sotu kom, sotu ke Musis,
sotu se ke Ilaydya.”

5 Yom igd Pitér tolo mudél, t6dd
lememek eta le yom tey lobun
sminang bukay, t6dé gungol le yom
mudél gu lemen, monen, “Ni se hol
dou Nga, gonon né nawahu. Tey
kligalu béléen. Hol gel hnungol ye.”
6 Bé yom kungol le yom udél yé, t6do
le gotu hegluduk lemfen bé tonok yo
kem tau mung ke Jisas, ya tey sidek
Kkliko le.

7 Okém mogéw ebélé le Jisas, ne
nenoken lu, ne monen mo kul, “Mda
ye dé. Bé ye mom hliko.” 8 Omin
le tukong eta, laen k6 du bud tau ton
le, tek son Jisas. 9 Bud kewot le be
y0, mulék le mosol. Tey kget kmon
Jisas dumo kul, “Hol bé ye tagad tulon
yom deng ton ye y6 koni ke la nan na
mowil yom Nga Tau.”

10 Snoldk le beé Jisas yo kem tau
mung du yo koni, mon le, “Tahu ko
yom gel mon y6 kem tmolok hlau, nan
gna kol he yom tehe Ilaydya, ominen
kol yom Misaya?”

11 Bnala Jisas se, monen, “Tahu se
y0, nan gna kol yom Ilaydya mo eles
hemtifes yom kdéen. 12 Okém t6d6
tuldonu kuy,” mon Jisas, “deng sut se
[laydya, okom laen ko du tau dmild
du. Tod6 nmo le béléen yom kul

* 16:24 Y6m kros mon Jisas y6, hningdnen yom la kliko le matay beé yém klolo le du.

kndy0. Senged se yom angat nmo le
be yom Nga Tau, angat tey kehlayam
le du.” 13 Ne t6d6 tngon yo kem tau
mung du yo, ebe Jan yom tehe gel
mabtays gondn ghak yom tuldn Jisas
ni.

HdAO Jisas yom tulus seitan malak
yomnga
(Mark 9:14-29; Luk 9:37-43a)

14 Tikong le deng bud semfulék
ebe y6 kem tey tau sbung le Jisas,
wen sotu tau sut béléen, todd tu-
den bukolen beé soluhen, monen mo
du, 15 “O Sér, hol knoduhem yém
ngau, wen desen snidaf. Ya tey sidek
kehkengkelen ke sok gel sut béléen.
Wen se gonon gel mugod elem ofi
duhen elem él. 16 Deng nitu ebe yo
kem gel lemolo kom, okom 1a ghek le

»

17 Omin Jisas mudél, monen, “Yu
kem tau kmoen ni, ali ye hemda.
Gel sekban yom kehedem ye. Deng
tey kegenu ne no lem bldong ye, ne
deng tey kehlawihu nawahu bélé ye.
Nitem edini kun yom ngaem.” Tahu
se, niten ebéléen. 18 T6d6 hdd Jisas
yom gel malak yom nga yo, ne sen-
gengen se t0d6 hyu yom nga.

19Kogolen be y6, m6gow le ebe Jisas
y0 kem gel lemolo du, tek s6n lu, mon
le mo du, “Moen de kum ke 1a ghek
me hdé yom tulus seitan malak tum
nga tu koni?”

20 Mon Jisas se, “Abay se tolo udi ke-
htahu ye. T4d6 tul6nu kuy ktahuhen,
ke bnotu tekuy yom kehtahu ye,
anien ke olon senged be kutit yom
lem hulu boluyen mustard, botong
ghek ye t6d6 mon du be yom bulul nii,
‘Milihi etuu.” Nénégem ka tédden mili.
Laen ko du la gbek ye du. 21 Okém
yOm tulus seitan malak yom nga yo
koni, tek sotu hdo¢ du, tek son yom kni
ye bé Dwata, mung du yom kfasting

Ye »

Yom gewu dulék Jisas eles tmulon
du yom angat katayen
(Mark 9:30-32; Luk 9:43b-45)
22Sotu kdaw be y6, gotu le stifun be
Galili yo kem gel lemolo ke Jisas, ne

mon Jisas mo kul, “Angat blay le elem
tdok y6 kem tau yém Nga Tau 23 mo
hfatay le. Okdm be getluhen kdaw,
bud hlowil Dwata.” Bé yom ktulon
Jisas du kul nim ni, ya tey sidek keblat
nawa le du y6 kem gel lemolo du.

Yom kbayad Jisas bé Goné Dwata

24 Timbow le gefet bé Kapérnaum le
Jisas ne y6 kem gel lemolo du, wen
kem tau fen gel mtuk yom bayad be
Gon6 Dwata kol be Pitér, snoloken,
monen, “Gel mayad ké kun yom tau
g0no ye gel htolok y6?”

25 Mon Pitér se, “Igo se.” Kewot
Pitér bé yo, husek elem gono le.

Unihen husek, todo kendel wen
snolok Jisas béléen, monen, “O Simun,
tedu kdm kehedem du nim ni? Be ni
te tonok, tau du se fen gel mayad bwis
be yom tau hol geta, kem ngaen ko,
duhen ke yo kem tau knamalen?”

26 Bnala Pitér se, monen, “Y6 kem
tau knamalen.”

Mon Jisas se, “Ke 16mon yo, la dog
le mayad ne y0, yo kem hol kun nga.
27 Okém 1a hyuhen ke hebut tekuy lu

ni kem tau mtuk ni. Yake lemwoti
dé ebe lanaw na a dmulé. Nwahem
yOm utdn él tanay semkot ne yom filak

mgel tonem lem baken, y6 se mo kut
bayad lewu te.”

18

Yom hol geta bé yo kem tau nogot
Dwata
(Mark 9:33-37; Luk 9:46-48)

1 Bé yom kdaw y6, mdgow le ebe
Jisas y6 kem gel lemolo du, snoldk le
béléen, mon le, “Tau du se hol geta be
y0 kem tau nogot Dwata?”

2 Be yom kbala Jisas kul, wen nga
tnabahen ebéléen, hdaen lem bldng
le, 3 monen, “Ngem nim nga nii, la
ko ktesen du yom kegetahen. Todo
tulonu kuy ktahuhen,” mon Jisas, “ke
la tenles ye du yom kuy kehedem
16mo6n yom kun kehedem nim nga ni,
l1a ko ye na a gmung bé kogot Dwata
tau. 4 Duhen y0, yom tau la hegeta-
hen knden bé kem dumuhen 16mon
yom kun nmo nim nga nii, du se yom
hol geta be y6 kem tau nogot Dwata.

> Ne ke wen tau hmddoé yom sotu nga
16m6n yom nga nii mlan be dou boluy,
16mon se ke o ne yom hnddohen.”

Ketgama yom sindil
(Mark 9:42-48; Luk 17:1,2)

6 Bud mudél Jisas, monen, “Ke y6
nmo yom sotu tau, ke lemwat béléen
gonlhen la bud hemtahu béléu yom
sotu nga, mom hyu bé yom tau yoé
he ke t46d6 bot elem mohin gu laanen
la deng wen nga hebtangen, tléwéng
be liholen yom botu bong gono le gel
gmaling mo heblaten etlaan.

7 Tey kodu le y6 kem tau talak
tonok, abay se tey dé mit kul 1a hem-
tahu. Sal gel sut be tau se yom
y0, okom angat tey tafaken yom tau
mo du. & Y6 géondm mon, ke doli
sigelem duhen ke doli tihem mit kdm
la hemtahu, hyu ke t6d6 kenlengem,
ne botem. Mom hyu béléem he ke

lana béléem doli tihem duhen ke doli
sigelem syan ke gutahem yom klowil

laen du sénen. Laen ko ofolem du
yom klewu tihem ne klewu sigelem

ke deng mom niten uu elem lanaw
ofi, yom ofi laen k6 du tul katayen.

9 Ke sotu matahem mit kdm 14 hem-
tahu, t6d6 lensitem, ne tudaem. Mom

hyu béléem he ke lana sotu matahem
syan ke gutahem yom klowil laen du
SOnen. Laen ko du ofolem du yom
klewu matahem ke deng mom tudale
uu elem lanaw ofi.”
Yom hlingon bé yom ubiha tabag
(Luk 15:3-7)
10“Hyu ke béen abay wen hen-gnok
ye be ni kem nga nii. Td6do tulénu
kuy, eles wen yo kem hogow Dwata
tendo gel n6 bé Ma be longit fen gel
semgyok kul. 11 Y6 hol ndgéwen elem
benwu yom Nga Tau, nan e tndblOng
y0 kem tau deng lana.
12 Mo kehedem ye du se kuy? Ke
wen tau mfun lematu ubiha, mo

kmoen du de ke sotu lana bélé le?
Ngem ka nan na tebel du y6 kem

SsyOm fold syom bé yom gonon hotdb
kul talak bilil nan e hnebel yom sotu
tabagbéléle. 13Be yom ktonen du, tey
kligalen. T6do tulonu kuy ktahuhen,
tey bong he kligalen du yom sotulana

deng tonen senta y6 kem syom folo
syom la lanahen. 14 Senged se knawa
yom Ma tekuy bé longit. La kden
moy0 ke sotu bé yo kem nga 16mon ni
ke t0 lana bé soluhen.”

Ktolok Jisas yom kmo keseflifot

15 “Ke wen goéndn gemsala béléem
yom dumuhem hemtahu, todoi
mogow ebéléen, ne sentulon ye son
yu lewu ye yom salaen béléem. Ke
hnungolen uu, bud mulék hyu yém
keswe ye. 16 Okdm ke la hnungolen
kom, miti sotu duhen ke lewu tau
mo dumuhem bé yom bud kdgéwem
ebéléen ani gloloem yom deng monen
be Sulat Dwata, yom monen, ‘Ke wen
gonom tmifu dumum tau, hyu ke

wen lewu duhen ke tlu tau mo fen
hmungol du yém monem.” 17 Okém ke

la dog hnungolen kul, t6d6 gotu tuldon
ye yOm kdéen bé gond le gel stifun yo
kem Ju. Okom ke la dogen hmungol
balu yom deng kwit ye du be gono le
gel stifun y6 kem Ju, hol 16mo6n kmo
ye ebéléen, l6mon yom kmo ye ebe yo
kem taula hemtahuhen bé Dwata, ne
be yo kem dumu tau gemsala.”

Yom gel kenbé ye, neyom la kenbé ye

du
18 “T6d6 tulonu kuy ktahuhen,”
mon Jisas, “y6 se nmo kenbé ye talak
tonok, angat bud kenbé Dwata be
longit snéen. YO se nmo la kenbé ye
du, la se kenbé Dwata du bé longit

snéen. . .
19 Ni mo hol su ye bé nawa ye.

Anien ke tek lewu tau mni be Dwata,
ne deng ssotu nawa le mni du yom
hni le, t6d6 blay Ma bé longit kul yom
hni le béléen y6. 20 Baluen he ke tek

lewu duhen ke tlu tau stifun mlan be
dou boluy, senged knou bélé le.”

Yom hlingon bé yom tau la hnifoten
ke dumuhen _

21 Omin Pitér mogbéw ebe Jisas, wen
snoéloken béléen, monen, “O Sér, ke
sOnmoen gemsala béléu yom dumuhu,
{(1;1(}1 duléku de hmifét du? Hitu duléku

0 7 »

22 Bnala Jisas se, monen, “La tek
hitu dulékem du, okoém hitu folo
duléken hitu kehlifétem du.



Matyu 18:23

23 Abay se yom kogot Dwata tau, hol
16mén yom sotu hningonu ni. Tehe
yu ekni, wen sotu tau hol geta kun
mtuk bayad be y6 kem tau gel mo
nmo béléen. 24 Y4 tanay nit le ebéléen
yOm sotu tau mutdng deng hilu kati
filak. 25 Okém yém tau ni koni, laen
ko6 gon6n ma mo bud bayaden du yom
tey utdngen yo. Y0 tdd6 t6 nmo yOm
tau hol geta béléen, t0d6 t6 hbaluen
mo klifen, mung du yehenen ne kem
ngaen, kkolen be yo kem kimuhen mo
mayad du yom nutdéngen. 26 Okém
todod na a kendel mtud bukol be solu
yom tau hol geta yom tau yo, mo-
nen, ‘Nam hanay kut nawam, Sér,
angat gotu bnayadu he yo yom utongu
béléem.” 27 Tahu se, t6d6 bud mulék
koduhen du yom tau hol geta yom
tau yo koni. To6do hnifoten béléen
yOm utdngen yo Koni, ne t6do hewaen
snéen.

28 Timbow deng gewa yom tau yo
koni, bud glebeten se yom sotu du-
muhen mo nmo tehe mutong béléen,
bede olo hilu filak yom kun utdng.
Ominen t6dd mogot du nan e nmo
hemlong du, monen, ‘Géhél bnaya-
dem ou ni.” 29 Okém yom dumuhen
y0, t6d0 na a hegluduk bé solu yom
gonoOn mutong, monen, ‘Nam hanay
kut nawam, We, angat gotu bnayadu
he y6 yom utdongu béléem.” 30 Okom
la kéen dog moyd yom tau mtuk
y6, mom heblangguen efet ghayaden
yOm utdngen béléen.

31 Timbow ton y6 kem dumu tau
mo nmo bé yom tau hol geta yo, ya
tey sidek kegném le du. Omin le
mogléw ebe yom tau hol geta bélé le,
ne gotu tulon le du kdéen. 32 Kewdt
yom tau hol geta, bud htabahen yom
tau yo koni. Mung ktonen du, mo-
nen, ‘Tey hesek laen du mu yom
uu. Deng hnifétu béléem yo6 kem tey
utong bongem lemwot be yom kehko-

duhem béléu. 33 Moen de ke 14 kn-
oduhem du kedumuhem 16mo6n yom

deng dou kkodu kém? 34 Ya tey
sidek kebut yom tau hol geta yo koni.

32 Matyu 19:9

T6do heblangguen mo tafaken du efet
gbayaden yom hol son utongen.”

35Bud mon Jisas, “Lomdn sem ni ne
angat nmo Ma bé longit bélé ye ket
kuy ne sotu ke la tahu hnifét ye yo
kem dumu ye gemsala bélé ye.”

19

Ktolok Jisas bé kesko tau syehen
(Mark 10:1-12)

1 Timbow deng ktuldn Jisas ni kem
ni, ominen bud lemwot, tnagaken
prubinsya Galili, mogow etu bé yo
kem dumu benwu bé prubinsya
Judiya fi fatu yom éI boluyen Jurdan.
2 Tey tau wen bud huli du, ne gotu
hka Jisas yo kem gemnom des bélé le.

3Y6m knden be yo, wen kem Farisi
mogow ebéléen, wen snoldk le béléen
mo dalil gon6 le dmudén du, mon
le, “La sideken be hlau tekuy ko ke
ské be yehenen yom tau balu kihu

buten?”

4 Bnala Jisas lu, monen, “Deng
hond senfala ye yom monen bé Su-
lat Dwata. Bé yom hol kbuten nmo
Dwata yom tau, logi ne libun.* 5Y6
mon Dwata,

Y6 gondm mon, gtagaken maen
ne yéen yom logi ne setnu le
yom tuha libunen,

ne baling le ssotu yom lewu le
y6."

6Y6 gondm mon, 1a ko le bud st6léng
ne yo kem tau syehen, deng le baling
ssotu ne. Duhen y0, yom deng kun
sensotu Dwata, béen abay wen tau

bud semko kul.”
7Bud sndlokle béléen yo kem Farisi,

mon le, “Ke 16mon yo, moen se ke tehe
snulat Musis yom sotu hlau, yom mo-
nen, ‘Ke moyd sko bé yehenen yom
logi, nan ne wen sulat gonon fema mo
il6 yom deng kkéhen du? ”*

8 Bnala Jisas se, monen, “Y6 gén6
Musis smulat du yom hlau yo, lemwot
be yom ali kehlom nawa ye mo sidek
se. Okém beé hol kbuten, 1a ko na a
koyd Dwata du se yom ské be yehen.
9 T6do tulonu kuy,” mon Jisas, “yoém

* 19:4 TekangKbuten1:27ne5:2. — 19:5 Tekang Kbuten 2:24.  19:7 Hlau 24:1.

logi ke kohen yehenen igoen sela mda
du ne ke bud myehen dumu libun,
yo0 nmoen yom tau yo, deng ndaen ne
yom libun gna yehenen.”

10Mudél le se kul y6 kem gellemolo
ke Jisas, mon le, “Ke 1a se gbek me sko
be yehen me, dog myehen ne yo.”

11 Bnala Jisas se lu, monen, “La
kdéen du tau gembek du yom la mye-
hen. S6n gonodn gembek du ke t6do
Dwata mo du. 12 Sal st6léng se yom
but gono le la myehen kem tau. Wen
se la myehenen, abay se wen iget

le lemwo6t bée ksut le. Wen se 1a
myehenen lan le kmafun kul. Wen

se la myehenen lemwot bé kimon le
yom hmo Dwata kul. Y0 se tau gem-
bek lemolo du ni kem monu ni, hol
loloen.”

Kni Jisas kul bé Dwata yo kem nga

lemnek
(Mark 10:13-16; Luk 18:15-17)

13Wen se kem tau mit nga ebe Jisas
ani na le e hnok du, ne ani hnihen lu
be Dwata. Okom y6 kem gellemolo ke
Jisas, mom bnoléw le lu. 14 Okém mon
Jisas, “Heflos ye lu edini yo kem nga
y0, bé ye abay henseng lu. Abay se yo
kem tau nogot Dwata, hol le mkél be
knawa ni kem nga léménni.” 15 Omin
Jisas gotu mnok kul ne mni bélé le be
Dwata, ominen hlds ebé yom gonon e
solu.

Yom lomi tau wen kendengenen
(Mark 10:17-31; Luk 18:18-30)

16 Sotu kdaw beé yd, wen sotu tau
mogow ebe Jisas, monen, “O Sér, wen
snoloku béléem. Tedu de yom hyu mo
nmou ani gutahu yom klowil laen du
sOnen?”

17 Bnala Jisas se, monen, “Moen de
ke sndlokem béléu yom hyu? Tek son
Dwata yom hyu. Ke hendeenem yom
klowil laen du s6nen, hol niménem yo
kem kun hlau Dwata.”

18 Mon yom tau yo6, “Hlau du de,
Sér?”

Bud mon Jisas se, “Béi monok.
Béi mda yehen. Béi mnagaw. Béi
tmifu kéng. 19 Nadatem maem ne

yéem. Kenbong nawahem kem du-
muhem 16mdon kbong nawahem yom
kom kno.”™

20 Bud mudél se yom lomi tau yé,
monen, “Deng gotu lolou yo6 kem yo,
Sér. Tedu de duen?”

21 Bud bnala Jisas se, monen, “Ke
moyo0i hol gulit, tu ne muléki nam e
hbalu kdé no béléem, ne blayem be tu
kem élél yom blihen. Ke y6 nmoem,
angat wen tey kendengenem be lon-
git. Ne lemwdt yo dum kom, loloem
ou.” 22 Timbow gungol nim lomi
lemnok ni koni yom udél Jisas ebéléen
y0, t6do lemwot, ya tey sidek keblat
nawahen, abay se nalihen yom tey
kendengenen.

23 Omin Jisas mudél ebé yé6 kem
gel lemolo du, monen, “Tod6 tuldnu
kuy ktahuhen, tey mgel be yom tau
wen kendengenen ke t6 hogoten ke

Dwata klowilen. 24 Bud nulitu bélé
ye. Tey mgel bé yom tau wen kenden-

genen ke t0 hogoten ke Dwata klow-
ilen. Mom mahil he yom kamél ke
hfusek te be yom sol dalum.”

25 Be yom kungol le du y6 kem
gel lemolo ke Jisas yom monen yo,
tey ketnga le du, mon le, “Ke 10mon
yo, tau du de gembek gmuta du yom
klowil laen du sonen.”

26 Temngel ebélé le Jisas, monen,
“Ke be tau, la gheken du. Okdém be
Dwata, laen du la gbeken du.”

270min Pitér mudél se kun, monen,
“Ngem ni dém mi, Sér, glok me t4d6
gemtagak yom kdéen lan me lemolo
kom. Bang t6 ofol me se kum du?”

28 Mon Jisas se mo kul, “T6d6 tulénu
kuy ktahuhen, ke deng kol yom lomi
benwu, ne ke deng bangen myon
bé yom gondhen myon kmamal yom
Nga Tau, wen snéen gon0 ye myOn
kmamal bé yo6, yu kem sfolo lewu
gel lemolo do ni. Angat ye fen
mogot kukum be y6 kem sfolo lewu
bung tau semfu gu bé yom tehe Is-
raél. 29 Ket tau, ke gloken gemta-
gak gonoden, ne yo kem dumuhen set-
woli, ne y6 kem tuhahen, kkolen be

* 19:19 Kehewa 20:12-16, Hlolo 19:18, Hlau 5:16-20.

y0 kem ngaen, duhen ke tonoken la-
nen lemolo do, lematu dulék Dwata
he bud hulék du ebéléen yom deng
gtebelen yo. Ne lelen yo he angat
gmuta du yom klowil laen du sénen.
30 Bede angat tey dé be y6 kem tau
deng gegna nim kmoen ni, angat le
bud ghuli bé yom kdaw y4. Ne yo
kem ghuli nim kmoen ni, angatle bud
gegna be yom kdaw yd.”

20

Yom hlingon bé yo kem tau mo nmo
1Bud mon Jisas mo kul, “Yom kogot
Dwata tau, hol 16modn ke yom sotu tau
lamang grép huluhen. Sotu kdaw,
t0do temkifu lemwat na a mebel tau
mo nmo bé yom huluhen yé. 2 Tahu
se, wen tau tonen, ne eles sentulén le
gna yom kmo ksukéyen kul sendaw.
Ominen yo hewot kul mo nmo.

3 Timbow deng s66l mneged kdaw,
ominen bud lemwot ebe fedyan yom
tau fun hulu, wen tau tonen bliwel
mda gu bé yo laen du nmo le. 4 Ne
monen mo kul, ‘Ke moy0 ye, ne ye e
mo nmo béléu bé huluhu. Henyuhu
he ksukéyu kuy.” 5 Tahu se, na le e
mo nmo yo kem tau yo. Timbow deng
gtungu kdaw, bud mebel tau yom fun
hulu. Ne bud s646l mosol kdaw, bud
y6 se nmoen. 6 Timbow mdyOnen
sdef kdaw, ominen bud lemwaét, ne
tolo wen he dumu tau mda gu be yo
be fedyan, snoloken bélé le, monen,
‘Moen ke t6d6 ye mda bé ni laen du
nmo?’

7Bnala le se, mon le, ‘Laen du tau
hmo kum nmo.

Bud monen se mo kul, ‘M0 ye nmo
bé}éu dgé bé huluhu.’ Tahu se, nalee
mo nmo.

8 Timbow deng seklewet be yd,
ominen mon du mo yom tau snaligen,
‘Tnabahem ne y6 kem tau mo nmo,
ne snukéyem lu. Gna snukéyem yo
kem tau huli sut, ngangen efet kol be
y6 kem tau tanay sut.’” 9 Tahu se,
gnabnayaden yo kem tau hol son huli
sut. Todo blayen kul yom sukéy gebla
bé yom sukéy le sendaw. 10 Ngangen
ne snukéyen y6 kem tau gna sut be

yo. Ofo kul ke bong kul sukéy, okom
la. T6do senged se. 11 Bé yom kton
le du, tey kestuldn le du yom tau fun
hulu y6, 12mon le mo du, Y6 kem tau
huli sut yo6, la dengen legen he yom
kul kmo nmo, hana tek sotu uras le.
Blaem nim kum, deng sendaw me ni
ne htanggas bé nong kdaw, t6d6 kdem
gotu hsengedem sukéy me.’

13Bnala yom tau fun hulu yom sotu
tau mudél ebéléen, monen, ‘O We, 1a
ko lenugihu kom. Igo tekuy sem deng
hyu semtulén du du eginu yom sukéy
ye sendaw. 14 Nwa ye ne yom sukéy
ye, ne mulék ye. T0d6 dou koyo hsen-
ged du yom kun sukéy yom tau huli
sut bé yom kuy. 15I16em laen du dou
kwalis mo du yom dou koyd beé yom
dou filak? Nof6 ye k6 yom kkoduhu
yo kem tau huli mo nmo?’ ”

16 Ne bud mon Jisas mo kul, “Y6
kem ghuli ni kmoen ni, angat bud
gegna. Ne yo kem gegna ni kmoen ni,
angat bud ghuli.”

Getlu dulék Jisas tmulon du yom an-
gat katayen
(Mark 10:32-34; Luk 18:31-34)

17 Bé yom tolo ksubd le Jisas
ebe Jirusalim, niten hlayuk udi yoé
kem sfolo lewu gel lemolo du, wen
tulonen kul sonen lu, y0 monen mo
kul, 18 “Ngem nim kdgow tekuy ebe
Jirusalim ni, sok kuy kdl ditu, angat
etedle yom Nga Tau elem tdok yo kem
geta be yo kem gel demsu ebe Dwata,
ne yo kem tau gel tmolok hlau. Yo
angat kukum le du, hatay. 19Ne angat
blay le elem tdok y6 kem tau la Ju le.
Tey kehlowon le du, ne lel le mfes du,
ngangen efet tnutuk le bé kros. Bede
be getluhen kdaw, t6d6 bud hlowil
Dwata.”

YOom to hni tuha libun Sibidi be Jisas
(Mark 10:35-45)

20 Timbow kogolen beé y6, mogow
be Jisas tuha libun Sibidi, mung du
lewu ngaen logi. T6do tuden bukolen
be solu Jisas, wen t6 noy6 hnihen
béléen.

21 Ne mon Jisas se mo du, “Moem
de?”

Monen se, “Wen t0 hnihu béléem
dé, Sér. Kesok deng kol du yom kege-
tahem, koyou ke fasadem dou ke an-
gat le myon klohokem ni kem lewu
ngau ni, sotu fi bé kwananem ne sotu
se fi be iwongem.”

22 Bnala Jisas se, bede mudél ebeé
yo0 kem lewu ngaen, monen, “La ko
tngon ye du yom hni ye yo. Ghek ye
hembala du ko ke yu gemfa du yom
angat glumfaku?”

Mon le se, “Gbek me.”

23 Mon Jisas, “Tahu se, angat glum-
fak ye se yom dou glumfak. Okom
laen du kwalisu mélék du yom tau
myoOn fi bé kwananu ne fi bé iwongu.
Dwata se m0 duyomyd. Deng wen ne
eles néléken mo angat hyonen bé y4.”

24 Timbow gungol y6 kem sfolo gel
dumu le lemolo ke Jisas yom hni yo
kem lewu tau setwoli y0, ya tey sidek
kebut le kul. 25 Omin Jisas gotu bud
semtifun kul, monen mo kul, “Deng
hond tngdn ye ne kul kmo yé kem tau
hol geta talak tonok, tey gel kdansok
le yo kem tau nogot le. Ne yo kem
tau mogot kukum, tey gulé kwit le
y6m kukum nogot le. 26 Okdm bélé ye
kuy, 1a k6 yo du yom hyu bélé ye. Ke
wen sotu bélé ye moy0 ke du baling
geta be kem dumuhen, yake hol no
béléen yom nawa yom tau gel t6bOng
16wé. 27 Ne ke wen bélé ye mdyd ke
du hol gegna bé kem dumuhen, yo dé
kmoen lem blong ye,16moén ke du yom
Kklifen ye. 28 Yaka 16m6n ni du se yom
kun nmo yom Nga Tau. La ko6 yo du
nogéwen edini ke fen na a hdatu lem
blong kem tau. Okdm y6 n6géwen mo
na e tmobong kul. Angat hamaen yom
kun klowil mo msok y6é kem tey dé
tau gu lem hatay.”

Kehton Jisas yo kem lewu tau buto
(Mark 10:46-52; Luk 18:35-43)

29 Timbow le bud lemwo6t gu be
Jiriku le Jisas ne y6 kem gel lemolo
du, ya tey tau wen bud mung du.
30 Ne wen lewu tau buté myo6n bé
kilil lan. Tikdng gungol le yom klan
Jisas be yo0, t6do kendel henmung le

* 21:5 Sikaraya 9:9.

tmaba, mon le, “O Sér, sfu tehe Dabid,
hol knoduhem mi.” 31 Okém deng
mom senbdlow le lu yo kem tey tau
be yo6, mon le, “Bé ye abay hebnes
tmaba.” Tnodonem mom hennoli le
tmaba, “O Sér, sfu tehe Dabid, hol
knoduhem mi.”

32 Timbow gungol Jisas yom ktaba
le, t6d6 hegsud mda, ne ominen
tmaba kul ebéléen, monen, “Tedu de
yOm to hmo ye do?”

33Mon le se, “Htonem mi, Sér.” 34Ya
tey kkodu Jisas kul yo kem tau yo,
ominen mnok be mata le. T6do sen-
gengen se yom bud kton le, ne t6do
henmung 1010 le Jisas.

21

Khodo le ke Jisas be Jirusalim
(Mark 11:1-11; Luk 19:28-40; Jan
12:12-19)
1 Ngang le Jisas modgéw ne yo
kem gel lemolo du efet le moni be
Jirusalim. Deng le gefet be yom sotu
benwu udi boluyen Bitfid, nd lem
henfek yom Bulul Ulib. Bé yom kkol
le bé yo, wen lewu be y6 kem gel
lemolo du hogow Jisas tuké gna kul,
2 monen mo kul, “Mdgéw ye do etu
be tum benwu udi ditu tuu. Sok ye
kol ditu, angat wen ton ye asnu fét
hana malak nati. Tod6 nto ye, nit
ye do edini. 3 Ke wen tau smoldk
kuy, mon ye, ‘Wen muhen du yém
g0on0 tekuy mogot.” Kaem todo kendel
hlusen kuy.” 4 Ni se deng génohen
doho yom tehe snulat yom sotu tehe
tugod Dwata ekni, ydm monen,
5> “Hol tuldn ye yé kem tau menwu beé
Sayun, mon ye,

Ngem deng sut yom tau hol geta bélé
ye, tau la kden hegeta kno,
smakay asnu.

Snakayen yom nati asnu.

6 Tahu se, lemwoét y6 kem lewu
hogowen yo koni, t6d6 nmo le se yom
deng mon Jisas mo kul. 7 Nalak le ebé
Jisas yom asnu, mung du nga natihen,
afidle du dumunesle, ne hsakayle ke
Jisas.

9k

8Ne tey dé be y6 kem tey tau mung
ke Jisas, gotu nbol le mulit lan yo kem

dumu nes le. Wen se bélé le ma doun
koyu, gotu hlasa le mulit lan mo gono

le hegfan yom kadat le du. 9 T6do le
gotu mensag yo kem tau tuko gna du
ne yo kem fen tukd huli du, mon le,

“Hol doyon tekuy yom semfu be
yom tehe Dabid. Dwata he hol
tmobong du nim tau deng hogdwen ni.
Hol déy6n tekuy dé Dwata.””

10 Timbow deng kol be Jirusalim
Jisas, ya tey ketnga le du y6 kem
kdéen tau menwu be yo, snolok le,
mon le, “Tmau du de ni?”

11Bnala y6 kem tey tau sbung, mon
le, “Ni se yom Jisas, yom tugod Dwata
lemwot bé Nasarit, yom sotu benwu
be prubinsya Galili.”

Klo Jisas yo kem tau hembalu lem
Gono Dwata
(Mark 11:15-19; Luk 19:45-48; Jan
2:13-22)
12T6d6 hlds elem Gon6 Dwata Jisas,
todo glohen y6 kem tey tau bemli ne
y0 kem tey tau hembalu lemen. Y0
nmoen, nan e gotu lo lu. Gotu lu-
goden yo0 kem lemisa yo6 kem tau gel
lemuluk filak. Dalang se yo kem gono
le gel myoOn yo kem tau hembalu kfati,
gotu lugoden. 13 Mon Jisas mo kul,
“Igo Dwata deng mon du bé Sulaten,
‘Yo muhen yom dou Gondé mo gono le
gel mni ebéléu yo kem tau.” OKkom,”
mon Jisas, “deng mom henbaling ye
g6n6 le nd yo kem tau gel mnagaw.”™
14Be yomigo Jisas nd be yé be Génd
Dwata, t0do le gotu mogow ebéléen yo
kem tau but6 ne y6 kem tau tugo, ne
gotu hko Jisas yo kem des le. 15 Okom
y0 kem geta bé y6 kem gel demsu ebe
Dwata ne yo0 kem gel tmolok hlau,
gotule mom lembutbe yomktonle yo
kem hentaw ton nmo Jisas ne bé yom
kungol le yo kem nga tendo dmodyon
du bé y6 lem Gond Dwata. Y0 tendo
mon le, “Hol ddyon tekuy dé yom sfu
yOom tehe Dabid.” 16 Mudélle ebe Jisas

y0 kem tau lembut du y6 koni, mon
le, “Gungolem ko udél tu kem nga?”
Mon Jisas se, “Gungolu se.” Ne bud
monen, “La deng gesfala ye du ko
yOm sotu tuldnen bé Sulat Dwata, yom
monen,
‘O Dwata, balu yé kem ngakolenbé yé
kem nga tolo hebon,
deng tolokem lu ani hol t6d6 yom
kd6yon le kom.” ”*
17Timbow deng yom kudél Jisas yo
koni, ominen tmagak kul, hlos ebe
Bitani, ne ditu gon6n tungo.

Kudeél Jisas yom koyu fig
(Mark 11:12-14, 20-24)

18 Timbow hayahen beé yo6, t6do
bud temkifu Jisas mulék ebe syudad
Jirusalim. YOm tolo knden be lan,
gnémen ne kbitilen. 19 Ne wen to-
nen sotu koyu mda Kkilil lan boluyen
fig. Omin Jisas mdgow etu, nénégen
ke wen bunguhen, okdém laen duen,
tddd hono doun. Omin Jisas mudél
ebeé yom koyu yo, monen, “Nbuten ni
la koi na e bud mungu.” Tb6do sen-
gengen se mékéng yom koyu yo.

20 Ya tey kehtaw le du yé kem tau
gel lemolo ke Jisas yom kton le du
y0, mon le, “Kiholen kendel t6d6 gotu
mékéng nim koyu ni?”

21 Mon Jisas mo kul, “T6d6 tulénu
kuy ktahuhen, ke wen kehtahu ye, ne
ke la megewu nawa ye, ghek ye snéen
mo du yom nmou be nim koyu ni. La
SOnen du yo gbek ye, gbek ye snéen
t0dd mdok nim bulul nii ani mdo be
ni, ne mili elem mohin, botong t6d6
nimonen yu. 22 Ke wen kehtahu ye,
balu kihu hni ye bé Dwata, guta ye.”

Ksolok le yom kwalis Jisas
(Mark 11:27-33; Luk 20:1-8)
23Bud mulék ebe Gon6 Dwata Jisas.

Yom igoen tolo tmolok be yd, sut le
béléen yo kem geta bé yo kem gel
demsu ebe Dwata ne y0 kem tuha
g0on0 le gel galak, mon le mo ke Jisas,
“Wen ko6 kwalisem mo du ni kem
dengnmoem bé ni? Tau du se bemlay
kom kwalis mo du?”

* 21:9 Lingon118:2526ne 148:1.  21:13 Isaya 56:7, Jirimaya7:11.  21:16 Ling6n 8:2.

24 Bnala Jisas se lu, monen, “Wen
se dou snolok bélé ye. Ke tngon
ye balaen, tulonu kuy se yom gondn
lemwot yom dou kwalis mo du yom
deng nmou beé ni. 25 Ni snéloku bélé
ye. Bé yom tehe gel kbabtays Jan yo
kem tau, gonon lemwot de kwalisen
mo du? Lemwot be Dwata ko, duhen
ke t6d6 lemwot bé kem tau?”

Omin le na stuldon sén lu yé6 kem
tau smolok ke Jisas yo koni, mon le,
“Tedu kmo kbala tekuy du du? Ke
mon tekuy se lemwot be Dwata, do
monen, ‘Moen de ke la hentahu ye
du?’ 26 Ke bud mon tekuy se lemwot
be tau, déke mom wen sidek nmo le
bélé tekuy y6 kem tau, abay se be
kul kehedem du, hol tau tugod Dwata
yOm Jan.”

270minle mala ke Jisas, monle, “La
ko tngon me du balaen yom snolokem
y06.” Ne bud mon Jisas se, “Ke la tngon
ye du balaen yom dou snolok, 1a se
tuldonu du kuy gondn lemwot yom dou
kwalis mo6 du yom deng nmou bé ni.”

Yom hlingon bé yo kem lewu nga
logi setwoli
28 Omin Jisas bud mon du mo kul,
“Tedu de kmo kehedem ye du nim
nii? Wen sotu tau lewu ngaen logi.
Lemwo6t yom ma le, mogow ebé yom
ngaen twogu, ne monen mo du, {0}
nga, nam e mo kut nmo bé gono
mulu grép dé kemdaw ni.’ 29 Okdém
mom mon yom ngaen twogu yo, ‘Bée
dou’ Okdm legen udi be yo, tenle-

sen hendemen ne t6do lemwot etu.
30 0Ominen bud mdégdéw ebe yom ngaen

sOn twoli, ne senged se yom kmo-
nen du. Ne mon yo6 sem ngaen, ‘El,
modgowe kdeng Ma’ Okdom la sem
dogen doho.” 31 Bud mon Jisas, “Mahi
du de bélé le mimodn ke ma le?”

Ne mon le se, “YOm ngaen twogu.”

Omin Jisas bud mon du mo kul,
“T6dd tulénu kuy, mom gna mung
be y6 kem tau nogot Dwata yo kem
tau gel mtuk bwis, ne yé kem libun
hdoyon. La kuy, 1a ko ye na a gmung.
32Ngem y6 dém le ksut Jan lem bléng

ye yom tau gel mabtays. Tey kehet-
ngonen du kuy yom lan hyu bélé ye,
okdm la ké ye dog himdn. Deng mom
yO0 mimoén du yo kem tau gel mtuk
bwis ne yo kem libun hdoyon. Igo
ye sem deng gotu mton du nim ni,
ewenem la ko tenles ye du kehedem
ye, la ko dog hentahu ye du yom gel
tulon Jan kuy.”

Yom hlingon bé yo kem tau mogot
nmo la gulit
(Mark 12:1-12; Luk 20:9-19)
33“Nihnungol ye,” mon Jisas, “wen
bud sotu hningonu bélé ye. Wen sotu
tau lamang huluhen yom sotu kay
mungu boluyen grép, ne lenabaten
gu hilolen. Ne ominen mo yom angat
gono le kemmes €len, ne nmoen snéen
yom gonod geta mo gono le gel nd yo
kem tau mentey du. Ne mdengen
se kem tau hogoten du yom huluhen,
ominen lemwoét milo ebe yom sotu
benwu. 34 Tikéng deng kdl be kbun-
guhen y6 kem huluhen y4, wen kem
tau doken ebe yo kem tau deng tehe
hogoten du ani hwit le ebéléen yom
kun bad. 35 Timbow le kél ditu yo
kem tau doken, deng mom yé nmo
le bélé le, t6d0 sensogot le lu. Tey
sidek kboug le yom sotun, ne hnatay
le yom sotuhen, ne sentuda le botu
yom sotuhen. 36 Ominen bud wen
tau hogow yom tau fun hulu yo koni,
malu le wadag. Senged snéen kmo le
kul y6 kem tau mogot hulu.

37Be yom hol s6nen, y6 nmo yom tau
fun hulu, t6d6 hogéwen yom ngaen
logi, monen, ‘Kaem ni se yom nadat
le, yaka ngau du.’

38 Okém timbow ton y6 kem tau
mogot hulu yom ngaen y6, mom mon
le, Y6 nii yom nga yom tau fun hulu.
Lemwot kuy ne, na tekuy e hnatay
ani gfun tekuy yom tonok angat nfu-
nen.’ 39 Tahu se. T6d06 sensogotle yom
ngaen, ne tuda le hulé labat ne ditu
g0no0 le hmatay du.”

40 Omin Jisas bud mon du mo kul,
“Ke deng kol bé y6 yom tau fun hulu,
tedu se angat nmoen be yo kem tau
deng tehe snaligen y4?”

41 Bnala le se, mon le, “Angat gotu
hnatayen lu y6 kem tau sidek nmo le
y0, ne bud hogoten tu kem dumu tau
hyu keblay le bad be ket kgefeten.”

42 Omin Jisas bud mon du mo kul,
“Tahu se yom mon ye. Deng gesfala
ye kO kuy yom tehe mon Dwata be
Sulaten,

‘Wen botu deng senkbé y6 kem tau
hda gond, ofo kul ke laen du
muhen.

Ani monem, yo se yom hol tahu botu
mo hembegel du yom gon6 hda
le.

Y6 se yom deng nmo Dwata, ne tey
kehtaw tekuy du yom nmoen
y6.*

43 T6dd tulénu kuy,” mon Jisas,
“lemwot bé yom kekbé ye du yom
botu yo, 1a kd ye bud gmung ne be yo
kem tau nogot Dwata. Y6 bud tles no-
goten yo kem tau mo du yom noyoen.
44 Yom botu monu y6 koni, ke wen
tau btang etahen, t6d6 gotu mfutul
l6wlhen. Ne ke wen tau gdilanen,
todo gotu lemuna.”

45 Ne t6d6 tngon yo kem geta be yo
kem gel demsu ebé Dwata ne yo kem
Farisi yom keghaken ebélé le y6 kem
hningon Jisas yo6. 46 Y6 nmo le, t6d0
to kendel kenfd le, okdm liko le yo
kem tey tau wen shung bé yo, yaka
hentahu le du hol tugod Dwata yom
Jisas.

22

Yom hlingon bé yom mo ken bong bé
gon6 mulu
(Luk 14:15-24)
1Bud wen tuldn Jisas kul hlanen be
hlingén, monen, 2 “Yom kogot Dwata
tau, hol 16moén yom tau hol geta, wen
ken bong nmoen be 16w6 yom ngaen
logi. 3 Timbow deng hto yéom buten-
gen mo du, ominen hogéw yo kem tau
mo nmo béléen ani na le e nangay tu
kem tau deng tinoken. Okém mom la
dog le moyd mogéw yo kem tau deng
tinoken y6. 4 Ominen wen dumu tau
bud hbégbéwen etu bélé le, monen mo

* 21:42 Lingon 118:22,23.

kul, ‘Tuldn ye kul deng deng ne yom
ken nmou. Deng wen kem safi tnétéu,
dalang se y6 kem nga safi mabu, deng
gotu tnétéu. Deng gotu deng ne kdéen.
Géhél le do edini ne bé nim ken bong
nmou be 16wé yom ngau logi.” 5 Okdm
yo0 kem tau deng tinoken yo, la ko
le dog hekmon, mom henlel le yom
kul nmo6. Lemwot sotu, mogéw ebe
numahen, ne lemwot sotu, mogow
ebe tindaen. 6 Ne y6 nmo y6 kem
dumu, mom sensogot le yo kem tau
dok yom tau hol geta, deng mom sen-
boug le lu, ne hnatay le lu.

7 Ya tey sidek kebut yém tau
hol geta. TAdd6 hdgéwen y6 kem
sendaluen nan e hfatay lu y6 kem
tau monok yd, gotu htemen yom kul
syudad. 8 Ominen bud tmaba y6 kem
tau mo nmo béléen, monen, ‘Deng
gotu deng ne kdéen. YO kem tau deng
gna to tinoku, la kden kndon kken le
du kul nim ken nmou ni. 9 Mégéw ye
kut bé tu kem lan lamang, gotu tnaba
ye kihu tau ton ye ebe nim ken bong
nmou.’

10Tahu se, kewot yo kem tau déken,
gotule mogdw ebe tukem lanlamang,
gotu sentifun le y6 kem tau ton le.
Wen se bélé le kem tau hyu kmo le.
Wen se kem tau gel mo sidek. Gotu
sentifun le lu efet t6d0 meskel lem
yom gond gond le mo ken bong yo.
11 Ominen mogow elem blong le yom
tau hol geta mo ken yo koni nan e

kenld lu. Okom wen tau tonen lem
blong le be yo6 la lemseken yom nes

gel lesek le bé gondé mo ken. Mung
kudélen ebéléen yom tau hol geta yo
koni, monen, 12 ‘Kmo khusekem ele-
men kom du We, igoem 1a lemsek du
yOm nes bé gond mo ken?” Ne la se
kden gudél yom tau y6. 13 Omin yom
tau hol geta y4, mdok yo kem tau gel
moO nmo béléen, monen, ‘Ni nfét ye
sigelen ne tihen, bot ye etube lewa beé
g6non ali kmifu anibé y6 gonon tendo
heslaf ne dmumu mkik, ne sembéhé
kakim.” ” 14 Bud mon Jisas, “Hol
16mén yo se yom nmo Dwata. Tey

dé tau tinoken, okém la holen wen
néléken.”™

KsOlok le yom kmo kbayad bwis bé
yom tau hol geta bé Rom
(Mark 12:13-17; Luk 20:20-26)

15 Be yom kungol kem Farisi du
yO kem tuldn Jisas yo koni, omin le
lemwodt mebel lan le gemk{d du be
kudélen. 16 Y6 nmo le, wen tau dok le
ebéléen, hono kem tau gel lemolo kul,
ne wen se bélé le kem kun tau Hirod.
Timbow le kdl be Jisas, mon le mo du,
“0 Sér, t6d6 tngon me sal gel tahu yom
gel tulonem bé yom kun koyé Dwata

be tau. Ne laen du klikoem tmuldon
du, abay se laen du tau mtukul hen-

lom nawahem. 17 Wen t6 sn6l6k me
béléem,” mon le. “Gsala be hlau

tekuy ko yom gel kbayad te bwis ebe
Sisar, yom tau hol geta bé Rom mogot
tekuy? Mo kehedemem du se kom?”

18 Okom t6dd tngodn Jisas se yom to
atul le, ne yo monen mo kul, “Tey tau
hemtedeng knd nim yu. Moen de ke
t6 tniléw hnolot ye ou? 19 Tolok ye do
kun yom filak mgel mo bayad bwis be
yOm tau hol geta y6.” Tahu se, wen
tolok le du. 20 Ne yé monen, “Tulad
du de né du nim filak ni? Ne boluy
tau duné du?”

21Mon le se, “Sisar.”

“Na,” mon Jisas, “Ke Sisar se funen,
t0do blay ye ke Sisar yom kun, ne blay
ye ke Dwata se yom kun.” 22 Ya tey
ketnga le du yom kbala Jisas kul yo.
Todo le lemwot, tnagak le Jisas.

Ksolok le yom bud klowil tau gu lem
hatay
(Mark 12:18-27; Luk 20:27-40)
23 Segeng bé yom kdaw yd, wen se
be y6 kem Sadyusi sut bé Jisas. Ni

kem tau ni la ko hentahu le du ke
angat bud hlowil Dwata y6 kem tau

deng matay. 24 Wen se kul snoldk be
Jisas, monle, “0 Sér, tehe gel mon Mu-
sis, ke matay yom logi igo le 1a deng
mnga yom yehenen, yom twolihen
tmodol béléen bud lemolo yom kun
yehen ani wen ngaen béléen mo kun

sfu yom twoguhen.™ 25 Na,” mon le,
“tehe yu ekni, wen hitu kem logi ssotu
sut le menwu lem bléng me. Ne mye-
hen yom hol twogu bélé le, bede mom
kendel matay igoen la deng wen nga
le. Ne ydm twolihen tmodol béléen
bud lemold yom yehenen. 26 Okom
bud matay snéen kun gu laanen la
deng wen nga le. Ne senged se yom
getlu twolihen. Ngang le stufi slolo
efet kil bé yom ghitu le, ne senged
gotu katay le. 27 Ngangen efet matay
se kun yom libun. 28 Ni snolék me
béléem ni,” mon le, “be yom angat
kehlowil Dwata tau elem hulin kdaw,
mahil du bélé le bud gemyehen du
yom libun y6? Blaem deng tehe gotu
sentufile myehen du yom hitu le.”

29 Bnala Jisas se lu, monen, “Tey
sala yom kehedem ye. YO dudnen,
la tngon ye du yom no lem yom Su-
lat Dwata, ne la se tngon ye du yom
kfasang Dwata. 30 Be ydm angat
kehlowil Dwata kem tau deng matay,
laen k6 du bud angat syehen, abay
se angat le mkél be y6 kem hdgow
Dwata gel no bé longit. 31 Ne bé yom
snolok ye be angat bud klowil tau, la
deng gesfala ye du ko yom tehe tulon
Dwata kuy be Sulaten? Yom monen,

32‘Ou se sana kul Dwata le Abraham
ne Isak ne Jakub.” Be yom udél Dwata

y0 g0no ye temngon du yom deng bud
kehlowil Dwata kul. Abay se yOm
Dwata, du se Dwata y6 kem mowil, 1a

be y6 kem 1a mowilen.”™

33 Yom kungol le yém ktolok Jisas,
ya tey ketnga le du y6 kem tey tau
wen sbung bé yo.

Yom hlau Dwata ali bong muhen bé
kdéen
(Mark 12:28-34; Luk 10:25-28)

34 Timbow gungol yé kem Farisi
yom klaen dog gmo le bé Jisas yo
kem Sadyusi, omin le stifun se kul,
35ne wen sotu bélé le yom gel tmolok
hlau, td tmilow smalok ke Jisas se kun,

monen, 36 “O Sér, mahi du beé y6 kem

* . , . . . . s . A
22:14 Yo sotulanen yom mon Jisas ni, “Tey dé tau tinok Dwata, okdm 1a holen wen yom mdy6 mung.”

* 92:24 Hlau25:56.  22:32 Kehewa 3:6.

hlau Dwata yom hol bong muhen be
kdéen?”

37 Bnala Jisas se, monen, “ ‘Ken-
bong nawahem Dwata, yom gonGhem
mogot. Hotuhem nawahem ebéléen,
ne hol hendemem yém kun koyd.”™
38Y6 se,” mon Jisas, “yém hlau Dwata
ali bong muhen be kdéen, yom hol
tanayen. 39 Ne gewuhen yom ali bong
muhen skél du, duhen yom monen,
‘Kenbong nawahem kem dumuhem
16mdn yom kbong nawahem yom kom
kno.”* 40 Ni kem lewu hlau Dwata ni,
hol kanguy yom kdé tehe hlau Musis,
ne yom kdé tehe gel htugod Dwata yo
kem gna tugoden ekni.”

Yom ksolok Jisas kul
(Mark 12:35-37; Luk 20:41-44)

41 Ne wen snolok Jisas bé y6 kem
tey Farisi sbhung bé y6, monen mo kul,
42 “Tedu kuy kmo kehedem du yom
Misaya? GOnOn gu semfu du?”

Mon le se, “Semfu gu be Dabid.”

43 Bud mon Jisas, “Okém tedu kmo
kesfuhen gu bé Dabid du? Igo Dabid
se tehe moluy du goénohen mogot,
hmonen du yém Tulus Dwata,

44 ‘Ni se udél Dwata ebé yom gén6hu
mogot, yo monen mo du,
Myo0ni bé ni dé fi be kwananu.
Angat gotu ndau lu elaan y6 kem
hmohon kém.”™
45 Yom Misaya myon be kwanan
Dwata yo, yo kboluy Dabid du
‘GOn6hu mogot” Tedu se t6 kmo
klanen du ke mom du yém bud semfu
gu be Dabid?”

46 Laen du gembala du nim snélok
Jisas ni. T6d6 nbuten bé yo ne laen ko
du bud mlos smalok ke Jisas.

23
Kekbé Jisas yom kul gelnmo yo kem
Farisine yo kem tau gel tmolok hlau
(Mark 12:38,39; Luk 11:43, 46;
20:45,46)

1 Bud mudél Jisas ebe y6 kem tey
tau sbung ne ebé y6 kem gel lemolo
du, monen, 2 “Y6 kem gel tmolok
hlau ne yo6 kem Farisi, wen se kul

glal tmolok du yom hlau Musis. 3 Y6
gonom mon, hol nimon ye ne hol 1olo
ye yom kdé tolok le kuy. Okom hol
bé ye abay 1ol0 yom kmo kekdol le,
abay se olo le beyen tmolok du kuy
yom hlau, la ko 1010 le du. 4Ya tey
sidek keblaten yo kem hlau gel hbé
le kem tau, okom kul, balu gdu, 1a ko
le tmObong mit du yom blat gel hbo le
kuy yo.

5T6d6 kdé yom nmo le, son hnebel
le yom ksalu tau kul. Ngem dé kbon-
gen yom Udél Dwata snulat bkes be
uyo le ne beé sigel le, lel le tey htaha
hlumfung be kilil nes le. 6 Ke be
gon6 mo ken, koyo le ke hol le myon
desyung. Dalang se be gono gel sti-
fun, koyo le ke myon le be gono le
myo6n yo kem tau hol nadat. 7 Dalang
se ke mogow le ebé fedyan, koyo le ke

holnadat tau lu ne ke tnaba le lu ‘Tau
tmolok.” 8 Okdm kuy du,” mon Jisas,

“hol bé ye abay moy0 ke tnaba le yu
‘Tau tmolok.” Kaem gotu ye setwoli
yom kdé ye, ne tek sotu yom tmolok
kuy. 9 Ne hol béen abay wen tnaba
ye ‘Ma’ bé yo kem tau genlal ye te
tonok. Abay se tek sotu Ma ye, duhen
yom Ma tekuy be longit. 10Bé ye abay
moy0 ke tnaba le yu ‘Gon6é mogot,’
abay se tek sotu gono ye mogot, sOnen
yom Misaya. 11 Yom tau hol geta bélé
ye, yake yo dé kmoen lem blong ye,
16mon ke du yom tau gel mo nmo hélé
ye. 12Y6 se tau hegetahen knden,
angat heglaan Dwata. OKom yOm
tau heglaanen knden, angat hegeta
Dwata.”

Kbolow Jisas yo kem tau gel hemte-
deng kno

(Mark 12:40; Luk 11:39-42, 44, 52;
20:47)

13 Bud mudél Jisas, monen, “An-
gat tey tafak ye yu kem tau tmolok
hlau ne yu kem Farisi, yu kem tau
gel hemtedeng kné. LOomon ke deng
mom kendadu ye yom bak dol bé yom
kogot Dwata tau. La se ko ye dog
gusek kuy, ne deng mom henseng ye
yo6 kem tau méy6 mung. 14 Angat

* 22:37 Hlau6:5. — 22:39 Hlol619:18. — 22:44 Ling6n 110:1.

tey tafak ye yu kem tau tmolok hlau
ne yu kem Farisi, yu kem tau gel
hemtedeng knd. Yu se kem tau fen
gel smukat y6 kem libun bolu ani
gfun ye gono le, lel ye ali gel htaha
kni ye be Dwata. Y0 se goné Dwata
ali hemsidek du yom angat ktafaken
kuy. 15 Angat tey tafak ye yu kem
tau tmolok hlau ne yu kem Farisi, yu
kem tau gel hemtedeng knd. Glok
ye mifal mohin mdgéw be y6 kem
dumu benwu mayuk na a mebel ba
tek sotu tau mo lemolo kuy. Be yom
kloloen kuy, deng mom mkay senta
yom ksidek yom kuy nmo yom kun
ksidek nmo. Y06 gondm mon, kndon
bélé ye n6 lem lanaw ofi.

16 Angat tey tafak ye yu kem tau

but6é t6 malak kem dumuhen butd.
Bé kuy ktolok, ke wen tau safaen

yOm GOnd Dwata, anien ke nuléhen
yom safaen y6, mom mon ye la
sideken. Okdém ke yo safaen yom
tahu blowon nd lem yom Gond Dwata,
mom mon ye 1a hyuhen ke nuléhen
safaen. 17 Tey ye nungel, buto6 ye.
[I6em kmon ye ke bong muhen yom
tahu blowon senta yom Gon6é Dwata.
La ko y6 du. Y6 gonodn baling malos
be Dwata yom tahu blowon yo, abay
sedeng nd lem Gonden. 18Ne bud sotu
gel tolok ye, ke safa yom tau yom gono
demsu ebé Dwata, bud mon ye la

sideken ke nuléhen. Okom ke safaen
yom dsuen ebé Dwata, gel mon ye

14 hyuhen ke nuléhen yom safaen yo.
19 Tey ye butd. Iléem kmon ye ke
bong muhen yom dsu ye ebe Dwata
senta yom gono ye gel demsu du. La
kd y6 du. YO gonoén baling molds
yom dsu, abay se deng noé be yom
g6no le demsu du ebe Dwata. 20Y6
gonom mon, ke safa yom tau yom gono
demsu ebé Dwata, gomong safaen
snéen yom dsuen. 21 Ke safaen G6n6
Dwata, deng gomong safaen snéen
Dwata, yom no lemen. 22 Ke safaen
longit, deng gomong safaen ne yom
bangku goéné Dwata myon kmamal
yom klamangen, ne gomong snéen
Dwata, yom myoOn tahen.

23 Angat tey tafak ye yu kem tau

tmolok hlau ne yu kem Farisi, yu kem
tau gel hemtedeng kno. Balu yo kem
som lemnaw ye, sana keblay ye ke
Dwata yom gesfoloen. Okdm deng
mom knogol ye y6 kem hlau bong
muhen, duhen yom hlau bé ktedeng
kmo, ne be keskodu, ne be kessalig.
Laen du gonon sidek yom keblay ye
ke Dwata yom kun 016l, okom bé ye
klifot y6 dum hol bong muhen. 24 Yu

kem tau but6 tdo malak kem dumuhen
butd, tey klolo ye du yo kem hlau

lemnek, okom la nimon ye kul yo kem
hlau ali bong muhen.

25 Angat tey tafak ye yu kem tau
tmolok hlau ne yu kem Farisi, yu kem
tau gel hemtedeng kno. Ke hningénu
yom Kkmo ye, 10mon yom tgayan ne
yom huyow olo ye molob tahen, la
lemen. Igoen yom noé lemen, t6do
hono yom deng gnaga ye lemwot be
yOm keseglom ye. 26 Tey ye but6, yu
kem Farisi. Na ye gna nolob lemen
dé yom tgayan ani baling molds tahen
snéen.

27 Angat tey tafak ye yu kem tau
tmolok hlau ne yu kem Farisi, yu
kem tau gel hemtedeng kn6. Hol
ye mkél be yom lungun tilob bentula
bukay tahen, okom lemen hono tiol
tau matay, hono unged bolok. 28 Hol
16mon yo se yom kuy kmo. Tey tilob
yOom gel hton ye be tau, okdm yom lem
hendem ye hono kéngne hono sidek.”

Angat ktafak Dwata kul
(Luk 11:47-51)

29 “Angat tey tafak ye yu kem tau
tmolok hlau ne yu kem Farisi, yu kem
tau gel hemtedeng knd. Tey tilob
yom gel nmo ye bé yom tehe gono le
lembeng y6 kem tugod Dwata ekni,
ne tey kehekloon ye yom tehe gono le
lembeng y6 kem tau tehe tedeng kmo
le. 30 Ne gel mon ye ke tehe ye deng
tau se kuy ekni bé yom kul kdaw le
tehe fu tekuy, la ko ye na a gbot se
kuy hmatay yo kem tehe gna tugod
Dwata.

31Lemwdt bé yom udél ye yo géndn
gdild yom hol kesfu ye bé y6 kem tau
tehe mo des yo kem tehe tugod Dwata
ekni. 32 Y06 ne, henfu ye yéom nmo

tehe nbut y6 kem tehe fu ye, yom
la deng gdeng le du. 33 Ya nim yu
kem tau knawa ulal, hono ye semfu
gu bé yo kem tau knawa ulal. Tedu
kmo kegewa ye lemen du yom deng
kgolu ye elem lanaw ofi? 34 T4do
tulénu kuy, angat wen kem tau bud
hdogéwu elem blong ye, yo kem tau
tugod Dwata, ne yo kem tau hulung
hedem, ne yo kem tau hulung tmolok.
T6d6 wen bélé le hnatay ye, wen se
tnutuk ye bé kros, ne wen se nfes
ye lem gono ye gel stifun, ne mom
ktes ye lu ebe yo kem dumu benwu
g6no le e mloy. 35 Y6 angat guta ye du
yom nmo ye yo, gotu duén Dwata kuy
yOm tehe katay le bnonok y6 kem tau
tedeng kmo le, lemwot be katay Abél
bnonok, yom tau ali tedeng kmoen,
efet kol be yom kbonok le ke Sikaraya
yom tehe nga Berakiya. Tod6 kem
hnatay le igoen tolo mdg6ow lem blong
yom GOn0 Dwata ne yom gono le gel
demsu ebe Dwata. 36 T6d6 tulonu kuy
ktahuhen, angat tnafak Dwata yu, yu
kem tau kmoen ni, be yom kdé deng
tehe matay bnonok.”

Kkodu Jisas yo kem tau be
Jirusalim
(Luk 13:34,35)

37 “Yu kem tau menwu be syudad
Jirusalim, sal gel hnatay ye yo kem
tau tugod Dwata, ne hnatay sentuda
ye botu y6 kem tau hogdéw Dwata
ebélé ye. Deng hilu duléku ne t6
moy6 sembung kuy, 10mo t6 kmou
kuy, 16mon yém mlon gel kenleken
elaan hafaken y6 kem ngaen, okom
la k6 ye dog moyd. 38 YO se gond
Dwata todo maya du yom Gonden lem
bléng ye. 39 T6do tulénu kuy, la ko
tagad na ye bud ton dou he ke la
nan kol yom kdaw angat kmon ye du,
‘Dwata he hol tmdbong du yom tau

deng hogowen.” ”*

24

Angat kegba yom Gono Dwata
(Mark 13:1,2; Luk 21:5,6)

* 23:39 Ling6n 118:26.

1 Kew6t Jisas be yod, tnagaken yom
Gon6 Dwata. YOm igoen tolo mogow,
ten-gafit yo kem gel lemolo du, tolok
le du yo kem gon6 mteg hmilol yom
G6n6 Dwata. 2Omin Jisas mon du mo
kul, “Hol tenngel ye dé yom kdé ton
tekuy ni. Todo tulonu kuy ktahuhen,
angat kol yom kdawen laen ko du
tebel bé ni kem beng botu nii, t6do
gotu lenusok le.”

I16 yom hol son kdaw
(Mark 13:3-13; Luk 21:7-19)

3 Ngang Jisas mogdéw efet kol be
Bulul Ulib, ne mydn bé y6. Omin le
mogoOw ebéléen yo kem gel lemolo du,
son lu, snoélék le béléen, mon le, “O
Sér, kilon kdohoen yom deng tuldnem
kum y06 koni? Tedu de 116 me du yom
bud ksutem ne yom hol sén kdaw?”

4 Bnala Jisas lu, monen, “Hol ten-
gama ye ani laen du tau gono ye
gsukat. 5 Abay se angat dé tau sut td
hlingu béléu. Y6 angat mon le, ‘Ou se
yom Misaya.” Ne tey dé tau gsukat
bélé le. 6 Angat wen gungol ye tau
sgida moni bélé ye, ne wen sentulon
le gida bé dumu benwu mayuk snéen.
Okom bé ye abay hliko. Ne gotu doho
nikem ni, okdmla ké yo duhe yomhol
son kdaw. 7 Angat wen kem benwu
mit sgida bé kem dumu benwu. Ne
tey dé benwu gonon mbel bitil bong
ne linol bong. & Kdé ni kem ni, yo se
ayawen yom moyon kkdl yom hol son
kdaw. Hol 16mo6n yom libun mlutut,
sok kmuleng, ayawen sut yom ngaen.

9Ne angat tey dé tau be klamangen
benwu kmut6é nawa kuy lemwot be
yom Kklolo ye do. Tdéd6 kenfd le yu,
ne tey kehsidek le kuy, ne hnatay le
yu. 10 Be yom kdaw yo, angat tey dé
tau knogol le kehtahu le. Ne knuto
nawa le yo kem dumu le hemtahu, ne
glef le ne hekf6 kul. 11 Angat tey dé
tau sut lembu tmugod ke Dwata, ne
tey dé tau gsukat bélé le. 12 Lemwot
be yom ali kmo le sidek y6 kem tau
be klamangen benwu, angat monol
yOom kesbong le nawa. 13 Okom hol ye
hbala efet kdl be sdnen ani angat guta

ye yom klowil laen du sénen. 14 Bede
nan glalag bé kdéen tau bé klaman-
gen benwu he yom Tulén Hyu ghak
ebe yom kmo kogot Dwata tau ani hol
tngon le, ominen yo6 he kdl yom hol
sOn kdaw.”

Yom t6 matu ke Dwata
(Mark 13:14-23; Luk 21:20-24)
15Bud mon Jisas, “Bé tehe kegenen
du Danyél ekni, yom sotu tau tehe
gna tugod Dwata, eles tulonen yOm
angat mda bé Gon6 Dwata yom ali
sidek kniko, ydom natuen Dwata. Yom
tausemfala du yomni, hol hennagien
kmo klanen. 16 Ke sok kél yom kdaw
y0, eles le todd mldy elem bulul ne yo
kem tau menwu bé prubinsya Judiya.
17Ke wen tau tolo n6 bé géndén henos
be gbénden, hol béen tlek bud husek

elemen ke mebel mo niten. 18 Ke wen
tau tolo no be tnibahen, hol béen tlek
bud mulék eta ne ke t6 bud mebel
kgal mfél mo niten. 19 Kodu le y6

kem libun mlutut bé yom kdaw yo6, ne
y6 kem libun tolo semlé nga. 20 Hol
hni ye bé Dwata ani la geblaen be
yom buldnen sidek kdaw yom kloy ye
y0, ne ani la geblaen be yom Kdaw
Kehegno snéen. 21 Abay se angat tey
hlayam bong sok sut bélé ye yom
hlayam monu ni. Ni he yom hlayam
ali sidek bé kdéen hlayam deng sut
be taulemwaot be hol kbut benwu, ne

1a se kO bud sneefen du ne. 22 Okom
lemwo6t bé yom kkodu Dwata kul yo

kem tau deng néléken, yé gonon la hol
hegen du yom ali hlayam yo. Ke hege-
nen, ba sotu ke wen tau bud mowil te
tonok.

23 Hol bé ye abay hentahu ke wen
tau mon du mo kuy, ‘Ngem, ni sii yOm
Misaya.” Duhen ke mon le, ‘Deng
gdek dituu kun,” hol bé ye abay hen-
tahu. 24 Abay se angat wen y6 kem
Misaya kéng sut, ne wen yo kem tau
lembu tmugod ke Dwata. Angat tey
dé hentaw ton hegfan le mo gono le
hol t6 smukat y6 kem tau deng kun
nélék Dwata. 25 Eles tul6nu kuy nim
ni,” mon Jisas, “ani hol ye getgama.

* 24:29 Isaya 13:10 ne 34:4, Juwél 2:10.

26 Duhen yd, ke mon kem tau, ‘Deng
kol be yém benwu 1a hyu menwu du
yom tau deng nélék Dwata,” bé ye
abay mogow etu. Duhen ke mon le,
‘Ni deng hebnos be ni,’ bé ye abay
hentahu. 27 Bé yém angat bud kkol
yom Nga Tau, hol 16m6n mkal sila,
todo lemayag klamang longit lemwot

dmata kdaw kol desdef. T6do kdéen
tau gotu mton du. 28 Angat doho nim

tuldonu kuy ni. LOmon yom gel mon
le, Y6 se gondn mta 16b, yo se gonon
e sguku wak.” ”

Kmo yom angat bud kesfulék yom
Nga Tau
(Mark 13:24-27; Luk 21:25-28)

29 “Sok kogol yom ali hlayam be y6
kem kdaw yd,” mon Jisas, “angat la
buden mnong kdaw dalang se bulon,
ne angat le gotu btang gu bé longit yo
kem blotik, ne 1a bud glolo le lesang
le y6 kem dumu mnoéng gu bé longit.*
300minen y6 he angat gfan gu bé lon-
git yom kun il6 yom Nga Tau. Bé yom
kton le du, t6d6 kentihen tau talak
tonok, gotu le dmumu mkik lemwot
be khuli sel le. T6do ton le se yom Nga
Tau htuntun gu tta mung bé lobun.
Netonle se yomtey kfasangen ne yom
tey kegetahen. 31 Ne angat tey uni
féw bong gu bé longit mo il6 yom ke-
hewoten yo kem hogdwen gu be longit
mo na a semtifun yom kdéen tau deng
nélék Dwata be klamangen benwu.”

Yom gdalang tekuy bé koyu fig
(Mark 13:28-31; Luk 21:29-33)

32 “T6d6 henkna ye bée yom koyu
fig,” mon Jisas. “Sok tmubed ne
nbuten mbdl dounen, ayawen sut
bulénen mnéng kdaw. 33 Senged
snéen sok deng gotu gfan yom kdé
deng tul6nu kuy ni koni, yo se ayawen
yom deng klonihen yom ksutu, hol
16mdn ke denge mda snolu aut ye.
34 T6dd6 tulénu kuy ktahuhen, ke-
sok sut ni kem deng tulonu kuy ni,

tolo wen he bé ni kem tau kmoen
ni gmafit mton du. 35 Angat t6do

kmanas yom longit dalang se yom

tonok. OKkom yom dou udél,” mon
Jisas, “la kden na a lana.”

Eles ketgama yom kkol Jisas
36)(Mark 13:32-37; Luk 17:26-30, 34-

36 “Laen ko du tau temngoén du yom
kdaw angat kesfuléku duhen ke tedu
urasen,” mon Jisas. “Balu y6 kem
hogéw Dwata gu bé longit, 1a ko tngon
le dusekul. Dalang se do, la ko tngonu
du. Tek son Ma beé longit temngon du.

37 Gu laanen la deng semfulék he
yom Nga Tau, yo angat nmo yo kem
tau te tonok, hol mkél be yom tehe
kun kdaw Nuwa ekni. 38 Yom gu laa-
nen la deng tehe sut dunuk ekni, yo
nmo kem tau mken le, ne minum le,
ne syehen le efet yom khotun Nuwa
elem yom kafal nmoen. 39La ko tngon
le du yom angat sut bélé le. Song
imo le hetngon, deng sut bélé le yom
dunuk, ne t6do le gotu mung konul.
LOmon y6 se kmoen yom kkdl yom
Nga Tau.

40 Bé yom kdaw yo, ke lewu tau
tmiba, sotu nwiten, sotu se tebelen.
41 Ke lewu libun mdek, sotu nwiten,
sotu se tebelen. 42 Y4 gondm mon,
eles ye mingat abay se la ko tngon ye
du yom kdaw angat kkdl yom gono ye
mogot.

43 Ke eles tngon yom tau fun gonod
yom Kkifu nan e knagaw lem gonoen
yOm tau mnagaw, eles mabung ani la
guseken yom tau mnagaw. 44 Duhen
yo0, eles tendo ningat ye yom bud
kkolen elem blong ye yom Nga Tau,
abay se kulel angat kkdlen bé yom
uras la gingat ye du.”

Yom hlingon bé yom tau gulit ne yom
tau la guliten
(Luk 12:41-48)

45 “Tau du de yom gulit kmoen nmo
be yom gon6n mogot ne yom hulung
hedem? YO0 se yom tau tddd gotu
hogoten du yom tau géondn mogot yo
kem dumu tau mo nmo béléen mo fen
semgifa kul. 46 Hligal kun y6m tau
mo nmo yo ke tolo lelen hteneb mo
nmo be yom kkol yom gonon mogot.
47 T6d6 tulénu kuy ktahuhen, yom

tau gulit kmoen nmo yo, angat hke-
men du yom gonon mogot yom kdé
kimuhen. 48 La, ke y6 mefet bé nawa-
hen yom tau mo nmo yo, ke mom
monen, ‘A, legen he ni kkdlen yom
génohu mogot.” 49 Ne nbuten mfes
y0 kem dumuhen gel mo nmo, ne
fen hebsow mken ne hlengel minum
kun. 30 Timbow kdl yom géndn mogot
be yom kdaw la ketgamahen, yom
uras la eles tngdénen du, 51 ne t6do
hnatayen yom tau la gulit kmoen
nmo yo, hegbunuen du yom kul glum-
fak yo kem tau gel hemtedeng kno.
Ne bé y6 gonon tendo heslaf ne
dmumu mkik sembéhé kakim.”

25

YOom hlingon bé yom sfolo kem libun
1“Bé yom kdaw angat kkolu,” mon
Jisas, “yom kmo kogot Dwata tau,
hol 16mo6n yom sfolo kem libun mit
solok na a semlong yom logi mye-
hen. 2 Limu bélé le yom la hulun-
gen hedem, ne limu se hulung he-
dem. 3 Lemwot yo kem libun 1a hu-
lung hedem, 1a dog le mit lenagas mo
tgama le ke gotu yom gnan. 4 Okom
eles wen kul lenagas nwit yo kem
libun hulung hedem. 5 Lemwot yom
logi myehen, wen gondhen gangga,
la géhélen kol. Y6 gondm mon, deng
mom moo ktuk yom sfolo kem libun,
gotu le gtung6. © Timbow deng s606l
buteng, t6d6 btang lem klingu le yom
tey tmaba, monen, ‘Ni deng kol yom
logi myehen. Géhél ye, ne ye e sen-
long.’

7 Segeng le se btik yom sfold kem
libun, gotu nwa le y6 kem solok le, ne
gotu sentddod le sembwan le. 8 Y6 udél
y0 kem libun la hulung hedem ebe
y0 kem libun hulung hedem, mon le,
‘Benlay ye se mi dé, We, ke wen du
kuy lenagas. S6n moen mudof yom
kum solok.” 9 Ne mudél se y6 kem
libun hulung hedem, mon le, ‘La bud
gsakufen kuy ne nim kum lenagas ni.
T6do ye na a bemli kuy ne bé tinda’
Tahu se, na le e bemli yo kem libun la
hulung hedem.

10 Kogol yom kewot le, kdl se yom
logi myehen, ne t0d6 hlos ebé yom
gonod gono le mo ken bé 16wdhen, ne
gmung yom limu kem libun hulung
hedem. YoOm kkol le be yo, gotu
le husek elemen, ne tnikeb le beng.
11 Legen udi bé yo, gdofi se y6 kem
libun la hulung hedem. Mda le be
lewaen, tmaba le, mon le, ‘O Sér,
hfusekem mi elemen.” 12 Ok6m mom
mon yom logi myehen, ‘B&é&. La ko
tngonu kuy.’

13Y6 gbndm mon,” mon Jisas, “eles
ye hol temgama se kuy. La ko tngon
ye du yom kdaw angat kkdlu, duhen
ke tedu urasen.”

Yom hlingon bé yom tlu kem tau mo

nmo

(Luk 19:11-27)

14“Be ydm kdaw angat kkélu,” mon
Jisas, “yom kmo kogot Dwata tau, hol
l6mon ke yom tau mogow ebé yom
sotu benwu mayuk. Gu laanen la
deng lemwot yom tau yo, nan tnaba
y0 kem tau moO nmo béléen, gotu
hogoten kul y6 kem kimuhen. 15T6d6
hogoten kul yom bang kul gbek. Yo
hogoten yom tanayen, limu libu fi-
lak tahu bléwon. Ne y6 hogoten
yom tmodol, lewu libu. Y6 hogoten
yom getluhen, lemibu. Ominen yo

lemwot. 16 T6dd kendel bud lemwot
se kun yom tau mogot limu libu nan

e hbdl yom kun. Ngangen efet bud

limu libu se uléken. 17 Ne bud lemwdt
se kun yom mogot lewu libu. Ngan-

gen hbol yom kun efet bud lewu libu
se uléken. 18 Okdm y6 nmo y6m tau
mogot lemibu, deng mom lebengen
lem tonok yom kun.

19Deng tey kegenen mdégéw ne yom
g0no le mogot, ominen bud koél. Ne
gotu htabahen y6 kem tau tehe wen
hogoten kul. Gotu snoldken bélé le
yOm kmo khogow le du yom filak tehe
hogoten kul. 20 Ominen sut yom tau
tehe hnogoten limu libu, ne monen,
‘Tehe limulibuyémhogotem dou, Sér.
Ni sii ydm uléken, bud limulibu.’ 21 Ne
monen se mo du yom gonohen mogot,
‘Wdyon dé. Tey hyu nim uu, teyi gulit.
Lemwot bé yom kgulitem be yom udi

Matyu 25:32

hogotu kdm, bong ne sigangu tahem.
Y0 ne, holi mung dou dé ani gmungi
lemen yom dou kligal”’

22 Ne bud sut yom tau tehe lewu
libu kun nogot, monen se kun, ‘Tehe
lewu libu yom hogotem dou, Sér. Ni
sii yom bud uléken, lewu libu.” 23 Ne
bud monen se mo du yOém goénoOn
mogot, ‘Woyon dé. Tey hyu nim uu,
teyi gulit. Lemwot be yom kgulitem
be yom udi hogotu kém, bong ne
sigangu tahem. Y6 ne, holi mung dou
dé ani gmungi lemen yom dou kligal.’

24 Ominen sut yém tau tehe mogot
lemibu, mom yé monen mo yom amo-
hen, ‘Tngénu uu, Sér, todd ket du
snoloem. To6do gel nutahem yom la
kom hulu du, ne yom la kdm leniteg
du. 25Likoe kdm, y6 gbném mon, deng
t0do lebengu yom filakem. Ni dé yom
filakem.’

26 Mung kudél yom géndhen mogot,
monen, ‘Teyi baka yom uu. Alii mduk.
Igoem sem deng mon du gel nutahu
yom la dou hulu du ne yom la dou
leniteg du. 27 Ke y6 se yom dou gel
nmo, moem la hemsu du bé bangku
du yom dou filak anl wen ngaen be
yom kkolu?’ 28 Ne ominen mudél ebeé
y0 kem tauhen, monen, ‘Na ye béléen
yom lemibu hogotu du, blay ye tum
tau deng sfolod libu né béléen. 29 Yom
tau ke gulit kogoten du yom no béléen,
angat bud wen tnu le du efet gengon.
Okom yom tau ke la gulit kogoten du
yom deng no béléen, angat bud nwa
le béléen. 30 Bong yom tau laen du mu
y0, t6do tuda ye etu be lewa be gondn
ali kmifu, ne bé yo tendo gondn heslaf
ne dmumu mkik sembéhé kakim.” ”

Kkukum Dwata tau

31 “Kesok bud kél yom Nga Tau mo
mogot klamangen,” mon Jisas, “t6do
kdéen hogow Dwata gu be longit gotu
semguyun du, ne angat myon bé yom
g6no6n myon kmukum. 32 Angat t6do
kdéen tau be klamangen benwu gotu
stifun ebé soluhen, ne sentdlongen
lu. Lom6é kmo Kkestélongen kul,
l6mdén yoém tau semgyok 0gof, gel
sentdlongen yo kem ubiha be yé kem

kambing. 33 Y6 kmoen kul, suen be
kwananen yo kem tau tedeng kmo le,
ne suen be iwdngen yo kem tau gel mo
sidek. 3¢ Angat monen mo y6 kem no
be kwananen yom Hol Geta y0, ‘Géhél
ye ne, yu kem tau deng tendo gel
tnobong Ma. Hlds ye ebé yom benwu
deng tehe eles hentifesen bélé ye
lemwot be hol kbut benwu. 35 Abay
se bé yom tehe kbitilu, t6dé henken
ye ou. Ne be yom tehe kleengu, t6do
hinum ye ou. Ne bé yom tehe kilohu,
tey khédo ye do. 36 Be yom tehe klaen
du nesu, wen blay ye do mo nesu.
Ne bé yom tehe kwen desu, tey gel
kesgifa ye do. Ne bé yom tehe knou
lem blanggu, todo6 gel nauy ye ou.’

37 Angat bnala y6 kem tau tedeng
kmo le, mon le, ‘Kilén de kton me
kom bitil, Sér, ne kehken me kém ne
khinum me kdm? 38Kil6n de yom kton
me kom milo, ne yom khodé me kom
be gond me? Kildn de yom keblay
me kom nes mo nesem? 39 Kilén de
yOom monem kwen desem, ne yom
kndem lem blanggu, ne yom kauy me
koém? 40 Angat bnalaen se lu yom
Tau Hol Geta, monen, ‘T6d6 tulonu
kuy ktahuhen, y6 se deng nmo ye be
y6 kem dumuhu setwoli ali gdana,
16mdn ke béléu gond ye mo duyomyo.’

41 Ominen y6 mon du mo y6 kem
tau fi bé iwlngen, monen, ‘Mdo ye
béléu be ni, yu kem tau deng eles
golu elem tafak Dwata. Ditu gono ye
nod lem yom ofi laen du tul katayen
deng hentifes Dwata bé Seitan ne yd
kem hogéwen. 42 Abay se yom tehe
kbitilu, 1a k6 dog henken ye do. Ne
yom tehe kleengu, 1a ko dog hinum ye
do. 43Y6ém tehe kilohu, 1a k6 hnodo ye
do. Yom tehe klaen du nesu, 1a ké dog
benlay ye do. Yom tehe kwen desu ne
yOm tehe knéu lem blanggu, 1a k6 dog
sen-gifa ye do”’

44 Ne angat bnala le se, mon le,
‘Kilén de kton me kom bitil, Sér, ne
meeng ne milo? Ne kilon de yom
klaen du nesem ne yom kwen desem
ne yom kndem lem blanggu, ne 1a dog
tnédbong me kdm?’ 45 Ne y6 monen mo
kul yom Tau Hol Geta y9, “T6do tulonu

kuy ktahuhen, yom la dog ktobong ye
yo0 kem tau ali gdana, 16mon se yo ne
yom la dog ktébdng ye dou.” 46 Duhen
y0,” mon Jisas, “t6do le gotu hlds elem
yom tafak Dwata laen du sOnen. OkOm
yo kem tau tedeng kmo le, gutale yom
klowil laen du sonen.”

26

Kessatul le yom kmo kekfo le ke
Jisas

(Mark 14:1,2; Luk 22:1,2; Jan
11:45-53)

1 Timbow deng ni kem tuldn Jisas
kul ni, ominen mon du mo yo kem gel
lemolo du, 2 “Deng tngoén ye lewu ni
he kehtohen yom mo ken bong hélé
tekuy be Kdaw Khius. Segeng du yom
angat keblay le yom Nga Tau elem
tdok yo kem tau angat tmutuk du be
kros.”

3 Bong y6 kem geta be y6 kem gel
demsu ebé Dwata kkolen bé yo kem
tuha gond le gel galak yo kem Ju,
gotu le stifun be gond bong Kyafas,
yom tau geta bé yo kem gel demsu
ebé Dwata. 4 Y0 natul le ydm kmo
klifut kekf6 le ke Jisas ani ghatay le.
> “Okom,” mon le, “bé tekuy hesegeng
beé yom mo ken bong, k6 wen sidek
nmo le bélé tekuy yo kem tau.”

Ketwélen hnolo te kulu Jisas yom
sotu libun be Bitani
(Mark 14:3-9; Jan 12:1-8)

6 Be yom kno Jisas bé Bitani, mken
be gond yom sotu tau tehe gemndém
des mifu boluyen Simun. 7 Yém igoen
mken be yo6, sut béléen yom sotu
libun, wen sobuy alabastér nwiten
hnok yom hboo ali mebtes, ne tey
minggel boohen. Tddé gotu msulék
koken te kulu Jisas. @ Bé yom kton
le du y6 kem gel lemolo du, mo le
mom lembut, mon le, “Moen ke gotu
namaen yom yo66? 9 Mom hyu ke
tehe t0do hbaluen, bong he gutahen
du, ominen bemlay du be y6 kem
é1él yom blihen.” 10 Hyu gungol Jisas
yom udél le, yo gon6n mon du mo
kul, “Moen de ke bnoléw ye kun nmo
nim libun nii? Igoen tey minggel yom

nmoen béléuni. 11 Hyu he kul yé kem
tau élél, eles le tendo no lem blong ye.
La dou. 12Yém koken béléuni, mo eles
hgifaten dou be yom angat kebeng le
do. 13 T6dd tulénu kuy ktahuhen,”
mon Jisas, “balu kihu gondén angat
e mbdl bé klamangen benwu yom
Tulén Hyu lemwoét bé Dwata, tendo
gel gboluy snéen kun nim libun ni
lemwot bé yom deng nmoen béléu.”

Katul Judas ke Jisas
(Mark 14:10,11; Luk 22:3-6)

14 Kogolen be yd, lemwdt Judas
Iskariyut, sotu be yo kem sfolo lewu
gellemolo ke Jisas, t0d6 mogow etu be
tu kem geta be yo kem gel demsu ebe
Dwata. 15Y6 snoléken bélé le, monen,
“Hilu de blay ye do ke ou fen malak
kuy ebe Jisas?” Deng mom y6 nmo
le, t6d6 nso le béléen tlu folo botu yom
kul filak mgel. 16 T6d6 lenwoten beé yo
ne, sonmo Judas mebel lanen malak
kul ebe Jisas.

Kken Jisas ne yo kem gel lemolo du
yom ken bé Kdaw Khius

(Mark 14:12-21; Luk 22:7-14, 21-
23;Jan 13:21-30)

17 Timbow hto yom tanay kdawen
be yom mo ken bé yom gel kken yom
mambang laen du bulung henoken,
mogow le ebé Jisas yo kem gel lemolo
du, snoélok le béléen, mon le, “GOndm
td hmo du kum de yom ken tekuy be
nim mo ken bé Kdaw Khius ni?”

18 Ne mon Jisas se mo kul, “M6gow
ye ebe yom sotu tau be syudad
Jirusalim, mon ye mo du, ‘Ni se
tinoken ebéléem yom tau gono tekuy
gel htolok, monen, Deng hto ne yom
buteng tehe olu Dwata do. Nmou be
gondem yom mo ken be Kdaw Khius,
mung do yo kem gel lemolo do.” ”
19 Tahu se, t6d6 1010 le ydm deng mon
Jisas mo kul, ne nmo le yom ken mo
ken le bé yom kifu yo.

20 Timbow deng moy6n kifu, omin
le gotu seyon mken le Jisas ne yo kem
sfolo lewu gel lemold du. 21 Yom igo
le tolo mken, mudél ebélé le Jisas,
monen mo kul, “T6dd tulénu kuy

ktahuhen, sotu bélé ye angat mlay do
sumong.”

22Ya tey sidek klong6n nawa le, t6d6
sotu kun mon du mo ke Jisas, “La ou
du ko y6?”

23 Mon Jisas se mo kul, “Y6 se
tau dumuhu segeng mdu elem sobow
yom mambang, du se yom angat mlay
dou sumong. 24 Yom Nga Tau nan
na matay he,” mon Jisas, “lomon
yom deng tehe eles tulonen bé Sulat
Dwata. Bede tey angat kegtafaken
yom tau bemlay sumong. Mom tumu
ne ke béen dog tehe tau.”

25 Mudél se Judas, yom mlay du
sumong, monen, “Ou ko, Sér, gonodn e
gbak ydm monem y6?”

Bnala Jisas se, monen, “YO0 sem
deng monem yo.”

Yom mo hemget yom fasad Dwata
(Mark 14:22-26; Luk 22:14-20; 1
Kurin11:23-25)

26 Yom igo0 le tolo mken, nwa Jisas
yom mambang, bede nan ne mni be
Dwata. Ominen kembéng du, ne
blayen y6 kem gel lemolo du, y6 mo-
nen, “Ni se yom dou lowd. Nwa ye,
ne ken ye.” 27 Ominen mkay yom
tgayan gonon n6é yom ninum le, nan
na bud mni bé Dwata, ominen mon
du mo kul, “Ni sensinum ye. 28 Ni
se dou litd mo hemget du yom deng
fasad Dwata bé kem kun tau. Ne
tey dé tau gondn gama nim litou ni
mo lan Dwata hmifét sala le. 29 T6do
tulonu kuy, hatan bud ninumu he
nim ninum ni ke deng kol bé yom
kdaw angat kinum tekuy yom ninum
lomi bé yom kun benwu nogot Ma.”

30 Tikéng deng kinum le, omin le
gotu semngal yom sotu sngal dmoyon

ke Dwata, omin le lemwét ebe Bulul
Ulib.

Eles ktulon Jisas yom kehlala Pitér
du

(Mark 14:27-31; Luk 22:31-34; Jan
13:36-38)

31 Bé yom tolo lel le mégow, mon
Jisas mo yo kem gel lemolo du, “Kifu
ni kdeng tddd gotu sentagak ye ou,
yaka deng monen du be yom Sulat
Dwata, yo monen,

‘Angat hfatay Dwata yom tau
semgyok ubiha,
ne todoé gotu sekla yo kem ubiha-
ok
32 Okém,” mon Jisas, “sok deng bud
hlowil Dwata ou, angate fen gna bélé
ye etu be Galili.”

33Hebkd mudél se ke Pitér kun, mo-
nen, “Baluen se ke gotu sentagak le
uu yo kem dumuhu, Sér, 1a ké naw e
tnagak kom dou.”

34 Bnala Jisas se, monen, “T6dd
tuldnu kdm ktahuhen, Pitér, gulaanen
la deng kmadot onuk kifu ni kedeng,
deng sana tlu dulékem hmala yom ket-
ngonem dou.”

35 Mon Pitér se, “Baluen he ke
munge matay béléem, Sér,1a ko naw e
hnala kém dou.” T6do senged se udél
y6 kem dumu gel lemolo ke Jisas.

Kni Jisas bé Dwata beé Gitsimani
(Mark 14:32-42; Luk 22:39-46)

36 Ngang le Jisas mogow efet le
kol bé yom sotu nga hungul koyu
boluyen Gitsimani, ne mon Jisas mo
y0 kem gel lemolo du, “Na ye myon
be ni be yoém igou mni bé Dwata be
tuu.” 37 Niten Pitér ne y6 kem lewu
nga Sibidi. Ne t6do6 gleket béléen yom
tey ksidek kegndmen du. 38 Monen
mo kul, “Tey sidek gnom yom gleket
béléu ni, 1a hol to6 gheku hembala du.
NoO ye bé nine kuy, ne eles ye mingat.”

39 Ominen mdgéw hlayuk udi, ne
todé hegluduk lemfen be tonok, ne
mni bé Dwata, monen, “O Ma, ke y6
dum gmo, kohem tahu dé yom angat
tey hlayamu ni. Okom balu wen se
yom dou kdy0, t6d6 hendengem yom
kom koy6 béléu.” 40 Timbow deng
knihen, ominen mulék ebe yo kem
tlu tau nwiten, deng le mom gotu
henga tungd. Gotu bentiken lu, ne
monen mo ke Pitér, “La gbek ye min-
gat ko, balu tek sotu uras? 41 Bé ye
tagad tungo dé. Hol ye mni be Dwata
ani la wen gono ye gsindil be Seitan.
Tngoénu wen se 0y6 ye mo du yom
monu mo kuy ni, okdm la ghek 16wo
ye du.”

* 26:31 Sikaraya 13:7.

42 Bud kewot Jisas bé yo be
gewuhen dulék, ne bud mni be
Dwata. YO utdm yom knihen, monen,
“0 M4, ke 1a se hyu mké du béléu yom
angat tey hlayamu ni, t6do henldsem
sen yom kom kdyd.” 43 Ominen bud
mulék ebé yo kem tlu tau niten, deng
le mom bud henga tungo, 1a ko6 dog
gukat le du mata le.

44 Ne ominen bud tmagak kul na e
mni bé getluhen dulék, t6dd nuliten
yom gna kmo knihen. 45 Ne bud
mulék ebélé le, ne monen mo kul,
“Tolo lel ye he k6 tungd ne hegnd?
Ngem deng kol du ne yom uras le
kemf6 du yom Nga Tau, ne blay le
elem tdok y6 kem tau sidek nmo
le. 46 Ngem y6 dé yom tau mlay do
sumong. Btik ye ne, na tekuy e sen-
long.”

Kekfo le ke Jisas
(Mark 14:43-50; Luk 22:47-53; Jan
18:3-12)

47 Igo Jisas tolo mudél, gdofi be yo
se Judas, yom sotu be y6 kem sfold
lewu gel lemolo du. Tey tau wen huli
du. Wen se lemumak sudeng bélé
le, ne wen se kmuldng bogul. Lu se
yo0 kem tau hogow yo kem geta gel
demsu ebe Dwata ne yo kem tuha
gono le gel galak yé kem Ju. 48 Deng
eles tulon Judas yo kem tau mung du,
monen, “Y0 se tau neleku kdeng, yo
se yom tau hnebel ye. T6d6 kenf6 ye.”
49 Timbow gdek Judas, t6dd hekteng
ebe Jisas, monen, “Na Sér,” ne omi-
nen melek du.

50 Omin Jisas mudél ebe Judas, “Y6
ne, We, géhél nmoem yom ndgéwem.”
Omin le gotu demlu kemf6 ke Jisas,
ya tey kget kogot le du. 51 Sotu be
yo kem gel lemolo ke Jisas kendel
kemtos dmilot sudeng, t6do6 tnibohen
yom sotu tau, okom olon sfak doli
klinguhen yom tau tnibohen yé. Yom
tau hnali ni, du sotu tau gel dok yom
geta bé yo kem tau gel demsu ebe
Dwata.

52 Be yém kton Jisas yom tau fen
tmibod yo6, bnoléwen, monen, “Tene-
sem lem lumaken sudengem. Ngem
he yoém tau smalig be sudeng, an-
gat bud hatayen sudeng. 53 Ildem
la tngonem du k6 yom kegbeku mni
tobong bé Ma, ne todo kendel hogowen
balu hilu libu yo kem gel hdgowen gu
beé longit mo tmobdng do. 54 Okém ke
yo0 nmou, tedu se t6 kdohoen du yom
deng tehe hsulat Dwata golu etahu?”

550min Jisas mudél ebé yo kem tey
tau wen kemfo du, monen, “Tey, glok
ye mit suk ne bogul nim na ye e kekfo
dou ni. Il6em t6 heskél ye ou be yom
tau gel mo sidek. Igou se gel myon
tmolok lem Gon6 Dwata ket kdaw, 1a
se ko géhél kenfd ye do. 56 Ok6m nim
nmo ye béléu ni, deng gonon doho
yom tehe hsulat Dwata yo kem gna
tugoden.” Bé yom kekf0 le ke Jisas yo,
deng mom gotu sentagak yo kem gel
lemolo du, mloy le.

Kkukum le ke Jisas yo kem Ju
(Mark 14:53-65; Luk 22:54,55, 63-
71; Jan 18:13,14, 19-24)

57Kewot le beé yo ne, nit le Jisas ebe
g0ono Kyafas yo kem tau kemfo du yo
koni. Nim Kyafas ni, geta bé y6 kem
tau gel demsu ebé Dwata. Deng le
eles gotu stifun be y6 ne y6 kem tau
gel tmolok hlau ne y6 kem tau tuha
g6no le gel galak yo kem Ju. 58 Bé yOom
kwit le ke Jisas, fen holun huli Pitér
efet kol bé gond yom tau geta yo6 koni.
Ne hlos e talak 10s0l, ne seyon bé yo
kem tau gel mentey beé yo6, hnilungen
yom mo kmo le ke Jisas.

59 Ne lemwot y6 kem tau geta be yo
kem gel demsu ebé Dwata ne kdé yo
kem tau geta mogot kukum, mebel le
dalil mo lan le hfatay ke Jisas lemwot
be yom gel tifu y6 kem dumu tau,
baluen ke la tahuhen. 60 Okom laen
ko du ton le, balu yom tey kdé tifu le
du, hono la kden tahu. Ominen yo
wen lewu tau mda, 61 y6 kul tifi, mon
le, “Gel monen nim tau ni, ‘Gbeku
gemba du yom Gondé Dwata ni, ne
gbeku se bud hda du bé tlu kdaw.” ”

* 26:64 Ling6n 110:1, Danyél 7:13.

62 Ne hebké mda se yom geta be
y0 kem gel demsu ebe Dwata, monen
mo ke Jisas, “La bnalaem du k6 yom
ktifu le k6m ni?” 63 Okom la do-
gen mudél Jisas. Ominen bud mudél
ebéléen yom tau geta yo koni, monen,
“Wen snodloku béléem. Be yom kbal-
aem du, hol hlanem bé boluy yom
Dwata laen du tul katayen. Tuldnem
kum kun ktahuhen ke uu yém Mis-
aya, yom hol Nga Dwata.” 64 Bnala
Jisas se, monen, “Y0 sii deng monem.
Okom wen tulonu kuy, angat ton ye
yom Nga Tau myon fi bé kwanan
Dwata, yom laen du la gheken du, ne
angat ton ye se yom kesfuléken edini

mung bé lobun.”™

65 Mung kungolen du nim udél Jisas
ni yom tau geta be yo kem gel demsu
ebe Dwata, botong t6d6 kenséen ne-
sen, monen, “T6 hsengeden knoen bé

Dwata. Omin he ke bud wen tifu du.
Deng t6do gungol tekuy yom kehsen-

geden knden be Dwata. 66 Tedu kuy
kmo kmon du yom tau ni?”

Mon le se, “Hyu ke t6d6 hnatay.”

67 Nbut le be y6é ne tendo hemsidek
keJisas. Gotusendulaklelem uyohen,
ne sensuntuk le, lel le semtfé du,
68 mon le, “Ke tahu uu se yom Mis-
aya, tulonem kum kun yom tau temfé
koém.”

Kehlala Pitér yom ketngonen ke
Jisas

(Mark 14:66-72; Luk 22:56-62; Jan
18:15-18,25-27)

69Sana tolo kyon Pitér talak 16s61 he
kun. Ne mogow ebéléen sotu be yo
kem nga libun gel dok yom tau geta be
y0 kem gel demsu ebe Dwata, monen
mo ke Pitér, “Kaem uu se sotu tau gel
mung ke Jisas, yom tau lemwot be
Galili.”

70 Okdm mom hlala bélé le Pitér,
monen, “La ko naw e tngon du dou
yOm monem y0.”

71Ne bud m6gow ebe bak tikeb yom
labat. Ne bud wen sotu nga libun
mton du, ne monen mo yo kem tau be

y0, “Ni se sotu tau gel mung ke Jisas,
yOm tau lemwat be Nasarit.”

72 Ya tey bud kehlala Pitér, gloken
smafa ke tngonen Jisas.

73 Tikong deng bud legen udi be yd,
mogléw le ebe Pitér yo kem tau mda
gu beé yo, mon le mo du, “Kaem uu se
hol sotu bélé le. Dilo me bé kudélem
lemwoti be Galili.”

74 Todo6 smafa Pitér lem bldng le,
monen, “Hol tnafak Dwata se o ne ke
kéngu yom tulonu kuy. La k6 tngonu
du dou yom tau yo.” Ne todo sen-
gengen se kmoot onuk. 75 Ominen yo
gbel be nawa Pitér yom deng tehe eles
mon Jisas mo du, yom monen, “Gu
laanen la deng kmooét onuk kifu ni
kdeng, deng sana tlu dulékem hmala
yom ketngonem dou.” Unihen gbel be
nawahen yom tehe mon Jisas mo du,
todo hewa, ya tey sidek kkiken.

Kwit le ke Jisas ebe Paylét
(Mark 15:1; Luk 23:1,2; Jan 18:28-
32)

27

1 Timbow deng mwas be y6, gotu
le stifun yo kem geta beé yo kem gel
demsu ebe Dwata ne y6 kem tuha
g0no le gel galak y6 kem Ju, sensatul
le yom kmo khatay le ke Jisas. 20min
le hmengked mfét du kdina, ne nwit
le ebé Paylét, yom tau lemwot bé Rom
gubérnor bélé le.

Kowdl Judas lihol
(KulNmo 1:18,19)

3 Timbow ton Judas, yom tau tehe
mlay ke Jisas sumong, yom deng keg-
tuled Jisas, ya tey khuli selen. Omi-
nen bud t6 hulék yom tlu foldo botu
filak mgel tehe blay le du y6 kem
geta beé yo kem gel demsu ebé Dwata,
ne y6 kem tuha gono le gel galak yo
kem Ju. 4 Mon Judas, “Tey kegsalau.
Deng mom hekf6ou yom taulaen k6 du
salaen ani hnatay le.”

Bnala le se, mon le, “Laen ko
du bud kum hentngén du ne yom
monem y6. T6d6 kom ne y4.” 5Tdédo
gotu legas tuda Judas elem GOnd

* 27:10 Jirimaya 32:6-9, Sikaraya 11:12,13.

Dwata yom filak tehe blay le du, omi-

nen todé lemwot na a mowol lihol.
6Y6m filak tuda Judas, gotu bud nulut

yo kem geta be yo kem gel demsu
ebe Dwata ne mon le, “La hyuhen be
yom hlau tekuy ke homong te bé yom
filak gel blay le ke Dwata yom filak ni,
yaka filak bli 1itd tau du.” 7 Y6 deng
kessatul le du yom filak yo, t6do bli le
tonok mo gono le lembeng ke wen tau
la Juhen matay bélé le. Y6 boluyen
yom tonok benli le, Tonok yom Tau
Gel Mifil Kuleng. 8 Okdm y6 tles boluy
le du, Tonok Bli Lito, efet yom kmoen
ni. 9 Yom nmo le yo deng génodhen
doho yom tehe mon yom sotu tehe
gna tugod Dwata boluyen Jirimaya,
“Nwa le yom tlu folo filak mgel yo,
y0 se kul btes du y6 kem tau Israél.
10 Ne bli le tonok yém tau gel mifil
kuleng.
LOmon se yom deng kun kehlan du

Dwata.”™
Ksolok Paylét ke Jisas
(Mark 15:2-5; Luk 23:3-5; Jan
18:33-38)

11 Lemwot ke Jisas, nit le ebe solu
Paylét, yom tau lemwot bé Rom
gubérnor bélé le. Snolok Paylét Jisas,
monen, “Uu ko6 tau hol geta bé yo kem
]u?”

Mon Jisas se, “Y0 sii deng monem.”

12 Ok6m la k6 bnalaen kul y6 du
kem dé tifu le du yo kem geta be yo
kem gel demsu ebé Dwata ne yo kem
tuha gono le gel galak. 13 Y6 goéno
Paylét bud mon du mo ke Jisas, “Gun-
golem ko yo kem tey dé tifu le kom?”
14 Okom la dog bnala Jisas kul, balu
sekteb. Ya tey ketnga yom gubérnor
yom la dog kbala Jisas kul.

Todo hatay yom kkukum le ke Jisas
(Mark 15:6-15; Luk 23:13-25; Jan
18:39-19:16)
15Y6 kun adat yom gubérnor ke sok
gel k4l yom mo ken bong bé Kdaw
Khius, sal gel wen tau blanggu hefe-
waen, bede yom tau kul nélék yo kem
tau. 16 Be yom kdaw yo6, wen sotu
tau blanggu ali t6tol, boluyen Jisas

Barabas. 17 Timbow le deng gotu sti-
fun ebé yo yom tey tau wen, snoldk
Paylét lu, monen, “Tau du de kuy
noyb mo hewau bélé ye, Jisas Barabas
duhen ke Jisas yom Misaya?” 18 Deng
todo tngon Paylét se yom ali kélés
nawa le ke Jisas yo kem tau mit du
ebéléen yo.

19Y6m igd Paylét tolo mydn bé yom
g0n6n myon kmukum, wen sulat hwit
yehenen ebéléen, monen, “Hol béi
abay gbdt hemsidek du kdm yom tau
laen du salaen yo. Tey sidek kegndmu
du ebuteng lemwot bé yom keknahu
du.”

20 Okom y6 nmo yo6 kem geta bé yo
kem gel demsu ebe Dwata ne y6 kem
tuha gono le gel galak, nofong le yo
kem tau sbung bé y6 ani yo6 hni le
Barabas, ne fen hfatay le Jisas. 21 Bud
snolok Paylét yo kem tau sbung bé yo,
monen, “Mahi du be ni kem lewu tau
monu ni koni mo hewau ebélé ye?”
Mon le se, “Barabas.”

22Ne mon Paylét, “Tedu se t6 kmou
ke Jisas du, yom bnoluy le Misaya?”

Deng mom yo0 bala le du, mon le,
“Htutukem beé kros kun y6 du.”

23Bud snolok Paylét bélé le, monen,
“Moen de? Tedu deng salaen bélé
Ye?”

Okdm deng mom lenwé le heté,
mon le, “T6do htutukem bé kros ne.”

24 Timbow ton Paylét yom la keg-
beken hewa ke Jisas, ne dilden be
y0 kem tey tau sbung be y6 wen to
sidek nmo le béléen ke 1a nmungen
du yém kul knoy0, yé gonodn todoé ma
él, ne noloben tdoken lem mata le,
monen mo kul, “Laen du dou du bé
yom khatay ye du nim tau ni. T6do
kuy nb6 yom kgama litden.”

25 Ne mon le se, “T6d6 kum nbo6 ne
litéen nim tau ni, dalang se kem kum
nga.”

26 Omin Paylét hewa ke Barabas
ebélé le, ne nan na habid hfes Jisas,
ne ominen bemlay du ebe yo kem
sendalu mo na e tmutuk du bé kros.

Kehlowon le ke ]Jisas yo kem
sendalu
(Mark 15:16-20; Jan 19:2,3)

27 Lemwot y6 kem sendalu Paylét,
nwit le Jisas elem yom gon6 bong yom
gubérnor, ne gotu le shung ebe yo se
kul y6 kem dumu sendalu bé yom kul
bung. 28 Ne ko le nes Jisas, hesek le
duyomnes tdgd huld, hningén nmo le
tau hol geta. 29 Ne lenikin le yom sotu
kay tinu semnual mo kuruna suub le
be kuluhen, ne wen fes hogotle du be
sigel kwananen. Gotu le mtud bukol
be soluhen, hningon t6 nmo le béléen
yom gel kadat le yom tau hol geta. Ya
tey kehlowon le du, mon le, “Ni sii
yom tau hol geta be kem Ju. Yake hol
taha klowilen.” 30Lelle semdulak du,
bud na le yom fes hogot le du, bud

sensulit fes le te kuluhen. 31 Timbow
le deng tmakas hmowon du, omin le

bud mlus yom nes hesek le du, bud
hesek le du yom sana kun nes. Kewot
le bé yd ne t0do nit le ebé yom gono le
tmutuk du bé kros.

Ktutuk le ke Jisas be kros
(Mark 15:21-32; Luk 23:26-43; Jan
19:17-27)

32Y6m tolo kno le be lan, geslong le
yOm sotu tau boluyen Simun, lemwot
bé Sayrin.” T6d6 gnaga htihang le du
yOm Kkros Jisas. 33 Ngangen ne gefet
le be Golgata. Yo lanen yom boluy yo,
“Bangag Kulu.” 3¢ Wen t6 hinum le ke
Jisas yom ninum 16b6, wen bolen yom
sotu kay bulung héét. Bé yom ktilow
Jisas du, la dog henlds ninumen du.

35 Omin le tmutuk du bé kros. Yo
nmo yo kem sendalu, sensatu le yo
kem nes Jisas. 36 Tikong deng y6, t6do
le myon be yo, bnentey le kmo Jisas.
37 Wen snulat dket le senta kuluhen
yom udél duon le du, yo monen, “Ni
se Jisas, tau hol geta bé yo kem Ju.”

38 Ne wen lewu tau gel mo sidek
homong tnutuk le, sotu hteg le fi be
kwananen, ne sotu se fi bé iwongen.
39Y6 kem tau gel mius be yo, sonmod
le kmotuk, ne sendeka le Jisas, tey dé
udél le sidek ebéléen, 40 mon le, “Uu

* 27:32 Yom Sayrin ni, sotu syudad 1a sekna bé benwu Libya bé Afrika.

kun t6 gemba du yom Gon6 Dwata,
ne tek tlu kdawem bud hda du. Yo
ne, lenwaem knéem kun ke tahu uu
se yom Nga Dwata. Kmohi elaan dé.”

41 Senged se kul kehlowon du y6
kem geta bé y6 kem gel demsu ebe
Dwata, ne yo kem gel tmolok hlau, ne
y6 kem tuha gonoé le galak. 42 Y6 mon
le, “Deng gel hlowilen kem dumu
tau, la k6 dog gheken hlowil kun
knd. Du ké kun tau hol geta be yo
kem tau Israél? Hentahu tekuy ke
gbeken bud km¢ elaan. 43 Gel smalig
be Dwata kun, ne du kun yom Nga
Dwata. Nénég ke moyd Dwata lemwa
du.” 44 Balu y6 kem lewu tau gel mo
sidek gomong tnutuk le be Jisas, ghot
le semdeka se kul.

Katay Jisas
(Mark 15:33-41; Luk 23:44-49; Jan
19:28-30)

45 Tikdng deng gtungu kdaw, t6do
kmifu talak tonok efet s66l mosol
kdaw. 46 Timbow deng s66l mosol
kdaw, omin Jisas hgel udélen, mo-
nen bé hol kun udél, “Eli, Eli, lema
sabachthani?” Y0 lanen yom udélen
y6, monen, “O Dwata, O Dwata, moen

de ke t6dd bayaem ou?””*

47Wen kem tau mda be y6 mungol
du yém udél Jisas y6, mon le, “Ehé,
tnabahen Ilaydya.” 48 Ne wen sotu
bélé le bé yo kendel ma yom 10mon to
g0f0s, ne duen lem yom ninum 16b06 1a
mebtesen, ominen hemsu du be tuko
yOm nga koyu mo gonon to hsef du ke
Jisas. 49 Okom mom mon kem dumu
tau, “Tagad dé. Nénég tekuy ke sut
Ilaydya mo lemwa du.”

50 Omin Jisas bud hgel du udélen,

ne todd milot se nawahen. 51 Uma
kom bé yom Gond Dwata, wen tey
nes mfol mo seng yom dfél hetfing le
ebé Dwata. Bé yom kilot nawa Jisas,
todo sen-gengen 1lo0mon ke hninggel
dnoéléhem bé génodn s661 yom nes yo,
lemwot fi ta kol elaan. Ne todo sen-
gengen se mbel tey linol bong, t6do
gotu meskang se y6 kem botu lem-
bang. 52Ne gotu setngag y6 kem Kilib
g0no le lembeng, ne tey dé be yo kem

* 27:46 Lingon 22:1.

kun tau Dwata deng tehe matay, gotu
bud hlowil Dwata lu. 33 T6d6 le gotu
hewa be y6 kem lebeng le. Ne kogol
yom deng klowil Jisas, mogow le ebe
Jirusalim se kul, ne tey dé tau mton
kul.

54 Be yom kehto Jisas, tolo mentey
yom kfitan, mung du y6 kem
sendaluen. Ya tey sidek kliko le be
yOm tey linol ne y6 kem dé dumu ton
le. Botong mon le, “Tahu duhen ni se
yom Nga Dwata.”

55 Wen se kem libun no be yo, olo
le t6d6 temngel mayuk. Tehe le mung
ke Jisas lemwot gu bé Galili mo gel
tmobong du. 56 Mung kul se yom Midi
lemwot gu be Megdala, ne yom sotu
Midi, Yé Jim ne Jusif, ne mung kul
snéen yehen Sibidi.

Kebeng le ke Jisas
(Mark 15:42-47; Luk 23:50-56; Jan
19:38-42)

57 Tikong moyoén kimel, wen sotu
tau kwasa lemwot be Arimatiya sut
be yo, boluyen Jusif. Du se sotu tau
gel lemolo ke Jisas. 58 T6d6 mogow
ebe Paylét nan e bal du yom kwa-
hen yom lowo Jisas. Tahu se, hlus
Paylét du. 59 Kewot Jusifbe yo, mégow
ebe tum gond Jisas nd, ne nwahen
elaan yom ldwGhen, ne bnausen yom
nes bukay hana lomi. 60 Uma kdém
deng wen Kilib lomihokol Jusifbe but
1éhék mo t6 kun angat gond lebeng,
ne todo bé yo gondn lembeng ke Jisas.
Ne wen botu bong hluyen ebé yom
bak lebeng mo sengen, ne ominen yo
lemwo6t mulék. 61 Mung le lembeng
se kul le Midi lemwot bée Megdala ne
yOm sotu Midi. Myon le bé yo, smolu
le ebé yom bak lebeng.

Kbentey yo kem sendalu yom
lebeng Jisas
62 Timbow deng hayahen beé yd,
uma kdm kul Kdaw Kehegno y6 kem
Ju, gotu le mogow ebé Paylét yo kem
geta be y6 kem gel demsu ebe Dwata
ne y6 kem Farisi. 63 Mon le mo du,

“O Sér, gtulén bé nawa me yém tehe

monen tum tau mo kéng tu yom kege-
nen tolo mowil, ‘Bé getluhen kdaw,
bud hlowil Dwata ou.” 64 Y6 gon6m
mon, holi mdék kut sendalu etu be
lebengen mo mentey du efet tlu kdaw
anilaendulanle mnagawlowGhen yo
kem tehe gel lemolo du, ne omin le
yo0 bud tmulon du kem tau yom deng
klowilen. Ke yo t6 nmo le, milud he
kegsukat kem tau senta yom gnan.”
65 Mon Paylét se mo kul, “Y6 ne,
mitye sendalu ani hol bnenteyle tum
lebengen.” 66 Tahu se, lemwot le. Ya
tey bud kehget le du yom seng bé bak
lebeng Jisas. Wen deket nmo le be

baken ani dil6 le ke wen tau t6 mko
du. Ne wen kem sendalu tebel le mo
mentey be yo.

28

Klowil Jisas
(Mark 16:1-10; Luk 24:1-12; Jan
20:1-10)

1 Timbow kogol yom Kdaw Ke-
hegnd, yom hana tolo minal mwas be
Akad, lemwot Midi, yom Midilemwot
be Megdala, ne yom sotu Midi, t6do
le temkifu na le e nauy lebeng Jisas.
2 Timbow le kél ditu, t6dd6 mbel tey
linol bong. Ne wen hogow Dwata
htuntun gu bé longit sut be yo, t6do
hluyen yom botu seng be bak lebeng,
ne t0do bud myon tahen. 3 Tey mnoéng
lem uyohen yom hogow Dwata yo, hol
16moén ke mkal sila, ne tey sminang
bukay yom nesen. 4 Ya tey sidek kliko
le y6 kem sendalu mentey bé yo, t6do
setbol kkel le, ne todo le gotu masa bé
tonok, 10mon ke deng le gotu matay.

5> Ne mudél yom hogéw Dwata ebe
y6 kem libun, monen, “Bé ye abay
hlikd. Tngonu hnebel ye Jisas, yom
lomi tnutuk le bé kros. 6 La buden n6
be ni ne. Deng hlowil Dwata 16mo6n
yom tehe mon Jisas mo kuy. Ngem
ni hnénég ye yom tehe gonon masa.
7 Géhél ye mulék ne, ne tulén ye yo
kem gel lemolo du, mon ye mo kul,
‘Deng hlowil Dwata Jisas. Deng gna
bélé ye ne ebeé Galili, ditu he gono ye
ston du’” Hol bé ye na a klifot yom
deng tulonu kuy ni.”

8 Tahu se, kendel le lemwdt y6 kem
libun. Ya tey kligal le, mung du yom
kliko le. To6do le mldy na le e to
tulén y6 kem gel lemolo ke Jisas. 9Be
yOm igo le mloy, todo senlong Jisas lu,
ne monen mo kul, “Dwata he henek
nawa ye.” Todo le hloni ebéléen yo
kem libun, mtud le bukol bé soluhen,
ne nogotle tihen. 10Mon Jisas mo kul,
“Bé ye abay hliko. Na ye e tulon dou
tu kem dumuhu setwoli ani mogow le
ebe Galili. Ditu he géno le mton do.”

Kultulonyo kem sendalitmentey bé
lebeng Jisas
11 Tikéng le deng lemwot y6 kem
libun yo6 koni, wen bé yo kem sendalu
tehe mentey bé lebeng Jisas mulék
ebe Jirusalim, mogow le ebé y6 kem
geta bé yo kem gel demsu ebé Dwata,
todo gotu tulon le kul yom kdéen.
12 Omin le gotu bud stifun se kul yé
kem geta bé y6 kem gel demsu ebe
Dwata ne y0 kem tuha gono le gel
galak, sensatul le yom mo kmo le du.
Y6 nmo le, wen tey filak blay le be
y6 kem sendalu, 13ne mon le mo kul,
“Y0 hol tulon ye bé yo kem tau, deng
hennagaw yé kem tehe gel lemolo
du yom 1owo Jisas igo ye tolo lemnga
tung6. 14 Ke gungol yém gubérnor
nim ni, mi he hemyu stulén béléen ani
laen du gfa ye.” 15 Tahu se, nwa y6
kem sendalu yom filak, t6d6 1olo le se
yom deng hlau le kul. Y6 se hlds tulén
tendo hbdl yo kem Ju efet nim kmoen
ni.

Kehegfan Jisas be yo kem gel
lemolo du

(Mark 16:14-18; Luk 24:36-49; Jan
20:19-23; KulNmo 1:6-8)

16 Lemwot yo kem sfolo sotu du
lemolo ke Jisas, mogow le etu be yom
sotu bulul bé Galili, yom bulul tehe
eles tulon Jisas kul mo gono le angat
ston du. 17 Timbow ton le Jisas bé yd,
yatey kddyonle du. Okom wen se bélé
le tolo megewu nawa le du yom deng
bud klowilen.

18 Hloni bélé le Jisas, ne monen mo

kul, “Deng gotu blay Dwata do yom
kwalis mogot longit ne tonok. 19Y6

gon0m mon, mogéw ye do ebe kdéen
but tau bé klamangen benwu ani bal-
ing le tau lemolo do. Bnabtays ye
lu hlan ye bé boluy Dwata, yom Ma
tekuy, ne be boluy yom Ngaen ne be

boluy yom Tulusen. 20 Ne yom kdé
deng hlauhu kuy, hol tolok ye kul

ani hol nimon le se kul. Ne laen ko
mtukul sGnen yom kndu bélé ye efet

kol beé yom hol s6n kdaw.”

